
Пэублэпсалъэ

Ныб жьэ гъу лъа пІэ! 

ФІы цІа гъэ Лъа пІэм щыщ «Гъэ сэ пэт хы дэ хэр» жы хуиІэ 
тхы лъыр уи пащ хьэ илъщ. ЦІы хур фІым ху э зы у щий, 
екІум рэ емы кІум рэ, хъу нум рэ мы хъу нум рэ зэ хе зы гъэ гъэкІ 
хъы бар хэрщ, тхы дэ жь хэрщ, ущи е хэрщ, кІэщ Іущыгъэхэрщ 
гъэ сэ пэт хы дэ кІэ зэд жэр. Зэ хэ щІы кІым зе зы гъэ ужь, 
гуп сы сэ кІэм зе зы гъэ у зэщІ ап ху э дэ щэн гъа сэ пса лъэ хэм 
ижь кІэ рэ цІы хум гу лъы тэ лей ху а щІу къе кІу э кІащ. Мы 
тхы лъым щы зэ ху э хьэ са гъэ сэ пэт хы дэ хэ ми Къу э кІы пІэ 
Бла гъэм щып сэу лъэп къ хэм пщІэ ху а щІу, лъа пІэ ны гъэ 
ира хыу илъэ си щэ Іэд жэ хэр къы зэ па чащ. 

«Гъэ сэ пэт хы дэ хэм» ущы ху э зэ ну ущие пса лъэ хэм рэ 
Іущы гъэ хэм рэ я нэ хъы бэр Да ут бе гъым ба рым и къуэ 
Сэл мэн и цІэм ирапх хаб зэщ. Ар езыр ди лъэ хъэ нэр 
къи хьэ ным ипэ X лІэ щІы гъу эм щыІа ИсрэІил къэ ра-
лы гъу эм и пащ ты хьу щы тащ. ФІы цІа гъэ Лъа пІэм къы-
зэ ры хэ щым кІэ, Тхьэр Сэл мэн зы ху ей м кІэ ще уп щІым 
щы гъуэ, ем рэ фІым рэ зэ хи щІы кІы ну, и лъэпкъ гъу э гу 
за ху эм зэ рыт ри гъэ у вэн акъыл рэ губ зы гъа гъэ кІэ къе тэ ну 
щІэ лъэІ у гъащ. Ду не я гъэ Іуэху рэ мы лъ ку кІэ зы ху и мы-
гъа зэу ап ху э дэ лъэІ у кІэ игу къы зэ ры зэ хуІ у и хам пап щІэ 
и Іущы гъэ рэ губ зы гъэ гъэ кІэ япэ кІи щы мыІауэ, иужь-
кІи къэ мы хъуауэ Сэл мэн цІы ху лъэп къым яхиІ э ты кІащ 
(1 Пащт. 3:5-12). 

ЦІы хум и щыІ э ны гъэ кІэ, къы ху эщ хьэ пэ ну ущие 
куэд «Гъэ сэ пэт хы дэ хэм» щы зэ ху э хьэ сащ. Тхы лъым 

наІуэ зэ ри щІ щи, абы хэм уалъэІ э сын, нэ су къыб гу-
рыІ у эн щхьэ кІэ зы щып къа гъэ уигу имы хуу илъын 
ху ейщ: Тхьэуэ Зи ус хьэ ным уфІэ лІы кІы ныр – зэ хэ щІы-
кІым и пэ уб лэщ (Гъэс. 1:7). Тхы лъым Іущы гъэу хэ лъыр 
хи лъа гъу э рэ ар къы хэ зы хы фыр гъу э гу ма хуэ те у ващ 
(Гъэс. 3:13-18). 

Гъа щІэм цІы хур зыІ у и гъэ у вэ сыт ху э дэ Іэна тІэ ми 
еп хьэ лІэ хъу ну псалъэ пэжу «Гъэ сэ пэт хы дэ хэм» ма щІэ-
къым узыщ ри хьэ лІэр. Пса лъэм пап щІэ, тхы лъыр цІы-
хур зы гъэ пІей тей Іуэху гъуэ ку э дым я щхьэ фэ йоІ э бэ: 
уна гъу эм (11:29, 14:1, н.къ.), бы ным (10:1, 19:26, н.къ.), 
гъэ сэ ны гъэм (13:24, 22:6, н.къ.), нэ чы хьым (5:15-20, 
18:22, н.къ.), лІы гъуэ-фы зы гъу эм (12:4, 21:9, н.къ.), жы-
ла гъуэ Іуэху хэм (11:10-11, 14:34, н.къ.), мы лъ кум (10:2, 
11:28, н.къ.), лэ жьы гъэм (6:6-11, 10:4, н.къ.), н.къ. ИкІэ-
щІы пІэ кІэ жы пІэ мэ, «Гъэ сэ пэт хы дэ хэм» гуп сы сэу къы-
щыІ э тар, япэ рауэ, Тхьэм рэ цІы хум рэ, етІу а нэ рауэ, езы 
цІы ху хэм я зэ ху а ку къы дэ хъуэ зэ ху щы ты кІэ хэр пэ жым 
те гъэ у вэ нырщ, зэ тес щІы нырщ. Узы теп лъэ къукІ мы-
хъу ну а зэ ху щы ты кІэ хэр нэ хъ ри ще фІэ кІу э нур, тхы-
лъым къы зэ ры хэщ щи, цІы хур и дэт хэ нэ зы Іуэху рэ 
зы пса лъэ кІэ Тхьэм и Хаб зэр и те гъэ щІа пІэу зе кІуэу 
щыт мэщ. 

«Гъэ сэ пэт хы дэ хэм» усэб зэм и нэ щэ нэ хэр яхы бо лъа-
гъуэ. Псом ху э мы дэу ар щы нэ ры лъа гъущ са ты ритІ хъу 
усэпкъ кІэ щІ хэм деж. Ап ху э дэ усэп къ хэм, зэ ры хаб зэ щи, 
е са ты ри тІыр щы зэ пэ щытщ, е къаІ эт гуп сы сэ хэм зыр 
зым три гъэ чы ны хьу гъэп сащ. КІэ щІу икІи куп щІа фІэу 
зэ ры зэ хэ у ху э нам тхы лъым къиІ у э тэ ну зы ху ейр нэхъ 
зэ хэ щІы кІы гъу а фІэ ещІ. Мы зэд зэ кІы гъэ ри зэ ры лъэ-
кІ кІэ зы ху щІэ къур аращ: па сэ рей журт усэ гъэп сы кІэм 
ит «Гъэ сэ пэт хы дэ хэм» я фа щэр къы щыд нэж кІэ рэ абы 
ады гэб зэ кІэ зы щы зы гъэ гъу а зэ хэм ар ед жэ гъу а фІэ, гу-
рыІ у э гъу а фІэ ящы щІы нырщ. Ды що гугъ тхы лъым ед-
жэ ну ми едэІ у э ну ми абы зи гу гъу ищІыр зэ хи щІы кІы ну 
икІи зэ хи хы ну. 

«Гъэ сэ пэт хы дэ хэр» лъэпкъ ку э дым я бзэ кІэ зэд зэ кІауэ 
щыІ эщ. Ады гэб зэ кІэ ду нейм къы щы те хьэр ид жыщ. 
Па сэ рей жур тыб зэ кІэ тха Іэрыт хыр ады гэб зэм къы щид-
гъэ тІа сэм абы узыщ ри хьэ лІэ пса лъэ гу рыІ у э гъу ей хэм рэ 
щІы пІэ-щІы пІэ кІэ рэ зи куп щІэ лъап сэр зэ хэ хы гъу ей 
пса лъэ у ха хэм рэ къа ры кІыр дгъэ на хуэу да мы гъэ кІэ 
къы хэд гъэ щащ. Тхы лъым гуп сэ ху э хъу Іуэху гъу э хэ ри 
къэ гъуэ ты жы гъу а фІэ хъун щхьэ кІэ Іун кІыб зэІ ух пса-
лъэ хэм рэ бжы гъэ ры гъу а зэ хэм рэ и кІэм деж щы зэ кІэ-
лъыт хьы жащ. 

Зы теп сэ лъыхь елъы тауэ тхы лъыр Іыхьэ зыб жа нэу 
зэ хэтщ: 

І. Гъэ сэ пэт хы дэ хэм уахэ зы гъэ гъу а зэ (1:1-7) 

ІІ. ЩІа лэ гъу а лэм яху э гъэ за ущи е хэр (1:8–9:18) 
i. Бзад жэ щІа гъэм ущы зы гъащ тэ пса лъэ (1:8-19) 
ii. Іущы гъэм и джэ макъ (1:20-33) 
iii. Іущы гъэм щхьэ па гъэу пы лъыр (2:1-22) 
iv. Тхьэуэ Зи ус хьэ ным егъэз уи дзыхь (3:1-12) 
v. Іущы гъэм и гъу э гу хэр (3:13-26) 
vi. Іущы гъэм рэ хаб зэ-зэ хэ ты кІэ хэм рэ (3:27-35) 
vii. Іущы гъэр псом я щхьэщ (4:1-27) 
viii. Нэ чыхь хьэ къым еп цІы жы ным ущы зы-

гъащ тэ пса лъэ хэр (5:1-14) 
ix. Нэ чыхь хьэ къым ху э пэ жын зэ ры ху ейм теу-

хуауэ щІа лэ гъу а лэм ху э гъэ за щІа гъыб зэ 
(5:15-23) 

x. Щэн гъа сэ пса лъэ зэ мы лІэ у жьы гъу э хэр (6:1-19) 
xi. Нэ чыхь хьэ къым еп цІы жы ным ущы зы-

гъащ тэ нэ гъу эщІ пса лъэ хэр (6:20-35) 
xii. Нэ чыхь хьэ къым еп цІы жы ным те у хуауэ 

ид жы ри зэ (7:1-27) 
xiii. Іущы гъэм и джэ макъ (8:1-36) 
xiv. Іущы гъэм уре гъэб ла гъэ (9:1-12) 
xv. Акъы лын ша гъэм уре гъэб ла гъэ (9:13-18) 

ІІІ. Тхылъ зэ ху э мы дэ хэм щы зэ ху э хьэ сы жа пса лъэ 
Іущ хэр (10:1–31:31) 

i. Сэл мэн и пса лъэ Іущ хэр (10:1–22:16) 
ii. ЦІы ху Іущ хэм къа щІэ на пса лъэ щэщІ 

(22:17–24:22) 
iii. ЦІы ху Іущ хэм жаІауэ ид жы ри зы пса лъэ 

гуп (24:23-34) 
iv. Ид жы ри Сэл мэн къы жиІауэ нэ гъу эщІ зы 

пса лъэ гуп (25:1–29:27) 
v. Агъур и пса лъэ хэр (30:1-33) 
vi. Лэм рэІ ил и пса лъэ хэр (31:1-9) 
vii. Фы зы фІым и щыт хъу (31:10-31) 

Ады гэб зэ кІэ ед жэ хэм ФІы цІа гъэ Лъа пІэм щыщ тхы-
лъ хэр а бзэм кІэ яб гъэ дэт лъ хьэ ныр ди гу а пэщ. Тхы лъыр 
зэд зэ кІы ным, щІэд жы кІа кІу эм деж нэ хьэ сы ным зи гу а-
щІэ рэ зи лэ жьы гъэ хэ зы лъ хьа зэд зэ кІа кІу эм, щІэ ны гъэ-
лэ жь хэм, уп щІэ жа кІу э хэм тхьэ гъэп сэу яху э фа щэщ икІи 
фІы щІэ ин яху дощІ. 

ФІыцІагъэЛъапІэрзэдзэкІынымкІэИнститутыр

ЯПЭІЫХЬЭ

Гъэсэпэтхыдэхэмуахэзыгъэгъуазэ
1ИсрэІилым и пащтыхь Даут и къуэ Сэлмэн и 

гъэсэпэтхыдэхэр. 

2Іущыгъэрэ ущиер къыфхуахьынщ абыхэм, 
акъылкІэ гъэнщІа псалъэхэр къывгурыІуэнкІэ  

 щхьэпэ къыфхуэхъунщ, 
3щыпкъагъэм, захуагъэм, пэжыгъэм – 

псэукІэ нэсым хабзэу хэлъхэм –  
 фыхуаузэщІынщ. 

4ЖыІэзыфІэщхэм я зэхэщІыкІым зрагъэІэтынщ, 
щІэныгъэрэ губзыгъагъэкІи ныбжьыщІэхэм  

 ядэгуэшэнщ; 
5щІредэІу а псалъэхэм цІыху Іущхэри – 
щІэныгъэу ябгъэдэлъми хагъэхъуэнщ, 

зи акъыл тІысахэм чэнджэщ щхьэпи  
 къыхахынщ. 

6ЗэхэфщІыкІынщ итІанэ фэ псалъэжьхэр, 
 псалъэ хъуэрхэр, 
цІыху Іущ и Іущыжхэм я псэлъафэхэр,  

 щІагъыбзэхэр. 

7Тхьэуэ Зиусхьэнымa уфІэлІыкІыныр – 
 зэхэщІыкІым и пэублэщ, 
Іущыгъэрэ ущием нэмыплъ езытыр –  

 акъылыншэщ. 

ЩІалэгъуалэмяхуэгъэзаущиехэр

БзаджэщІагъэм ущызыгъащтэ псалъэ 

8ЕдаІуэ, си щІалэ, уи адэ и ущие, 
уи анэ и псалъи иригъуазэ, 

9къыпхалъхьэнщ абыхэм уэ щэн дахэ, 
уи щІыхьри лъагэу яІэтынщb. 

10Си щІалэ, удашэхыну гуэныхьщІакІуэхэр 
 къыщихьэкІэ уи ужь, 
защыдзей абыхэм. 

11«НыддэкІуэ, 
щхьэусыгъуэншэу лажьэншэхэм  

 дапэтІысынщи, ялъ дгъэжэнщ, 
12пэмыплъагъэххэу зи уахътыр къэсахэм ещхьу 

абыхэм зэшэзэпІэу кІэр еттынщc; 
13фІыгъуэбэр къэтхъунщІэнщи, 

а къуентхъхэмкІэ* ди унэхэр дыуфэнщ. 
14Къытхыхьи, пхъэидзэр щытщІкІэ, 

къыплъыс уи Іыхьэри хэпхынщ!» – щыжаІэкІи, 

a 1:7 Журт.: «Яхве». Тхьэм Мусэ бегъымбарми журтхэми закъызэры-
ригъэцІыхуауэ щытар апхуэдэущ. «Яхве» жиІэмэ, «ЩыІэр», 
«Псэур» жиІэу аращ. Журтхэр а цІэм апхуэдизкІэ фІэлІыкІырт, 
къапсэлъыну щышынэрти, Тхыгъэ ЛъапІэми макъкІэ щеджэкІэ, 
а цІэр къамыпсэлъу абы и пІэкІэ «Адонай» жаІэу хуежьащ. «Си 
Зиусхьэн» жиІэу аращ абы къикІыр. 

b 1:9 Журт.: «къыпщхьэратІэгъэнщ абыхэм уэ къэгъагъэ блэрыр, 
зэпэлыдыж щыгъэри къыппщІэхалъхьэнщ». КъикІым теухуауэ 
зэддзэкІауэ аращ. 

c 1:12 Журт.: «хьэдрыхэ дунейм зэрызыІэщІилъхьэжым хуэдэу псэууэ 
ахэр едгъэндырэхынщи, мащэм ихуам ещхьуи зыІэщІэтлъхьэнщ». 
КъикІым теухуауэ зэддзэкІауэ аращ. 

15умыщІ апхуэдэхэр, си щІалэ, уэ гъуэгуэгъу, 
абы я лъагъуи утеувэну щыщтэ. 

16Лей зехьэнырщ ахэр зыхущІэкъур, 
зыхуэпІащІэри лъыгъажэщ. 

17Бзурэ пэт нахуэу ягъэува бзуущэм 
 иубыдынкъымa, 

18ауэ мы бзаджащІэхэр аракъым – 
зыпэтІысыжурэ ягъажэр ялъщ, 
я мащэри езыхэм я ІэкІэ ятІыж. 

19Аращ къапэплъэр щІэпхъаджэ къуентхъ 
 щІэнэцІхэм, – 
халъхьэнущ я щхьэр абы щІэхъуэпсхэм. 

Іущыгъэм и джэ макъ 

20Іущыгъэрb уэрам-уэрамкІэрэ къыщоджэ, 
утыкухэми щеІэт и макъ; 

21цІыху зэблэкІыпІэхэм ар къыщогуо, 
и псалъэхэр щегъэІу къалэ дыхьэпІэхэми: 

22«ЦІыху жыІэзыфІэщхэм зэхэфх псоми фигу 
 хагъахъуэу сыт хуэдизрэ екІуэкІыну? 
ЩІэнэкІалэхэр* сыт хуэдизрэ щІэнэкІэнкІэ  

 фыерыщыну, 
акъылыншэхэми щІэныгъэм сыт хуэдизрэ  

 зыпэІувдзыну? 
23Си гие* псалъэ хуэфэщэн хуэдизкІэ 

 фыкъыпэджэжатэмэ, 
сыфхуэхъунтэкъэ фэ чэнджэщэгъу, 
сывдэгуэшэнтэкъэ гущІагъщІэлъыбзэу  

 сщІымкІэ?! 
24Сынывэджат – фи щІыб къысхуэвгъэзащ, 

зынэсшият – къыслъыфтакъым зыми гу. 

a 1:17 ЗэрызэдзэкІам къигъэлъагъуэр иІэнкІэ хъуну мыхьэнэхэм 
языхэзырщ.

b 1:20 «Гъэсэпэтхыдэхэм» Іущыгъэр бзылъхугъэу къыщыгъэлъэ-
гъуащ.

25Си чэнджэщхэм фыщелъэпэуакІэ, 
сыныщІывэгияр къыщывмыщтакІэ, 

26гукІуэдыгъуэр къыщыфлъэІэскІэ, 
фи гузэвэгъуэм сэри сыщІэнэкІэжынщ. 

27Шынагъуэр дуней жьапщаеу 
 къыщыфлъэІэскІэ, 
гузэвэгъуэр гъуэжькуийуэ  

 къыщыфтехуарзэкІэ, 
гуауэмрэ гуІэмрэ лъэгуажьэмыщхьэу  

 фыкъыщагъэтІыскІэ, 
28мис абы щыгъуэщ фыкъыщызэджэнур, 

 ауэ сыныфпэджэжынукъым, 
мис абы щыгъуэщ сыкъыщыфлъыхъуэнур,  

 ауэ сывгъуэтыжынукъым. 
29ЩІэныгъэм гущыкІ хуэзыщІахэмрэ 

Тхьэуэ Зиусхьэным фІэлІыкІыным  
 хуэмеяхэмрэ, 

30си чэнджэщ зымыщтахэмрэ си гие псалъэ 
 елъэпэуахэмрэ – 

31гъуэгу къыхахам и дыджкІэ пшынэжынущ, 
гугъэу зэрахъами пэкІуэж уасэри  

 ягъуэтыжынущ. 
32ЖыІэзыфІэщыр зэрымыдаІуэм 

 текІуэдэжынущ, 
акъылыншэри гу къаскІэ зэримыІэм  

 теунэхъуэнущ. 
33КъызэдаІуэр псэунщ шынагъэм пэІэщІэу, 

бэлыхьлэжьаекІи къыхэщт иІэнкъым». 

ЕТІУАНЭІЫХЬЭ

Іущыгъэм щхьэпагъэу пылъыр 

1Си щІалэ, си псалъэр пщтэрэ 
унафэу пхуэсщІыр уи гум иплъхьэмэ, 

2Іущыгъэм ухуэгъэзарэ 
зэхэщІыкІым уигу етауэ, 

3акъылым ухущІэкъурэ уигу хузэІухауэ 
ар къыбгурыІуэным уеблэу щытмэ, 

4дыжьыныжьым хуэдэу абы улъыхъуэрэ 
кІадэ* гъэтІылъыгъэу ущІэхъуэпсмэ, 

5абдежщ къыщыпщІэнур Тхьэуэ Зиусхьэным 
 фІэлІыкІыным къикІыр, 
мис итІанэщ Тхьэр къыщыпцІыхунур. 

6Іущыгъэр дэ къыдэзыпэсыр 
 Тхьэуэ Зиусхьэнырщ, 
Аращ къызыбгъэдэкІри щІэныгъэр, 

зэхэщІыкІыр. 
7ЦІыху захуэхэм ехъулІэныгъэ инхэрa 

 Тхьэрщ къезытыр, 
гъуэгу пхэнж пэІэщІэ зыхуэзыщІхэм  

 Ар я мэІущ*. 
8Аращ захуащІэхэм хъумакІуэу яІэр, 

хуэпэжхэми я гъуэгур еузэщІ. 
9КъэпщІэнщ итІанэ щыпкъагъэм, захуагъэм, 

 пэжыгъэм – 

a 2:7 ЖуртыбзэкІэ псалъэм къикІынкІэ хъунум щыщу зы мыхьэнэращ 
зэддзэкІар. «Чэнджэщхэр», «текІуэныгъэ», «Іущыгъэ щхьэпэ» 
мыхьэнэхэри иІэщ.

дэтхэнэ зы гъуэгу занщІи утетыным къикІыр. 
10Абдежым щегъэжьауэщ уигу Іущыгъэр 

 щитІысхьэнур, 
щІэныгъэр уи псэми щехуэбылІэнур. 

11Акъыл гъэтІысам укъихъумэнщ, 
зэхэщІыкІми укъызэтринэнщ. 

12Іущыгъэм уащехъумэ бзаджащІэхэм я гъуэгум: 
псалъэ пцІыІуэпцІышэр зи бзэгупэ телъхэм, 

13гъуэгу занщІэм текІыу 
кІыфІыпцІэ лъагъуэ теувахэм, 

14гуфІэ-гупсэм зэщІищтауэ бзаджэ зыщІэхэм, 
щІэпхъаджэуи ялэжьхэм щыгуфІыкІхэм, 

15зи гъуэгур нашэкъашэхэм, 
пцІы зэфэзэщ и лъагъуэ тетхэм. 

16Іущыгъэм хамэ цІыхубзымa ущехъумэ, 
нэгъуэщІым и щхьэгъусэ и псалъэпцІ  

 къумалэм*, 
17пІэщхьагъ ищІар хьэкъыншэу зыхъуэжам, 

Тхьэм и пащхьэ щита нэчыхь псалъэр  
 зыкъутам. 

18Ажалщb а цІыхубзым и унэр зи хэщІапІэр, 
гъуэгупэуи екІуалІэм узыхуашэр хьэдрыхэщ. 

19Хэт къыхуэмыкІуэми абы, итщ кІуэдыпІэ, – 
гъащІэм и нэзми къыщыхутащ. 

20Аращи, цІыхуфІ я гъуэгу щызэхэзекІуэ, 
захуащІэхэм я кІуапІэр умыбгынэ. 

21ЦІыху захуэхэрщ мы щІыгум щыпсэунур, 
зигу къабзэхэрщ къинэнури абы; 

a 2:16 Мы псалъэм мыхьэнищ иІэнкІэ хъунущ: 1. нэгъуэщІ лъэпкъ 
щыщ бзылъхугъэ; 2. хамэ цІыхухъу и щхьэгъусэ; 3. зи пщІэ 
зыгъэкІуэда цІыхубз хэтакІуэ.

b 2:18 Журт.: «ныбжьыкъухэм дежщ», нэгъуэщІу жыпІэмэ – лІахэм 
я деж.

22ауэ бзаджащІэхэр мы щІыгум трихыжынущ, 
цІыху гъэпцІакІуэхэм я лъабжьэри  

 ирихыжынущ. 

ЕЩАНЭІЫХЬЭ

Тхьэуэ Зиусхьэным егъэз уи дзыхь 

1Ущиеу узыщІэзгъэдэІухэр, си щІалэ, 
 зыщумыгъэгъупщэ, 
унафэу пхуэсщІхэри къренэ уигу: 

2абы уи гъащІэр илъэс куэдкІэ яшэщІынущ, 
ехъулІэныгъи гупсэхугъуиa 

 къыпхуахьынущ. 

3ФІылъагъуныгъэмрэ пэжыгъэмрэ пэІэщІэ 
 уахуэмыхъукІэ, 
гъащІэ гъуэмылэу ахэр зехьэ, 
гущІагъщІэлъыбзэуи къехьэкІb. 

4КъыплъэІэсынщ итІанэ Тхьэм и нэфІыр, 
удыхьэнщ итІанэ цІыхухэм ягу. 

5ГущІэ лъащІэ псомкІи Тхьэуэ Зиусхьэным 
 дзыхь егъэз, 
уи акъылым ущымыгугъыщэ; 

6кІуапІэу хэпшхэми Тхьэр къыщылъыхъуэ, 
уи гъуэгур занщІэ мис Абы ищІынщ. 

a 3:2 ЖуртыбзэкІэ мыхьэнэ куэд къызэрыкІ «шалом» псалъэращ. 
«Мамырыгъэ», «ехъулІэныгъэ», «псэуныгъэ», «узыншагъэ» 
мыхьэнэхэри иІэщ.

b 3:3 Журт.: «уи пщэм къешэкІи, уи гущхьэм тетхэ». КъикІым теухуауэ 
зэддзэкІауэ аращ.

7ЦІыху Іущу зыкъыпфІэщІыжыным щыщтэ, 
Тхьэуэ Зиусхьэным фІэлІыкІ зэпыт,  

 бзаджэм зыпыІудз: 
8ар уи Іэпкълъэпкъым хуэщхьэпэнщ, 

уи гуащІэми* къыхигъэхъуэнщ. 

9Къыпхэхъуэм щыщкІэ Тхьэуэ Зиусхьэным 
 фІыщІэ хуэщІ, 
гъаващхьэ щыпэ тыхьри лъыгъэсa; 

10уи гуэн я лъащІэ унэмыплъысыфу хъунщ, 
санэхури санэщІэхухэм* къащхьэпрыжынщ. 

11УемыпэгэкІ, си щІалэ, Тхьэуэ Зиусхьэным 
 ущиузэхужкІэ, 
Абы и гие псалъэри зоумыусыгъуэджэ*: 

12ЗэрыхуэхъущІэм ещхьу фІыуэ илъагъу быным 
 адэр 
Тхьэуэ Зиусхьэнри и щІасэхэм йогие. 

Іущыгъэм и гъуэгухэр 

13Ежьащ гъуэгу махуэ Іущыгъэр къэзыгъуэтыр, 
ехъулІащ зиІэр зэхэщІыкІ; 

14Іущыгъэр йолъэпІэкІ дыжьыным, 
дыщэ плъыжьым хуэмыдэуи и хэхъуэр инщ. 

15Налкъутналмэсхэм нэхъри ар нэхъ лъапІэщ, 
уи гум фІэІэфІхэм ящыщу абы пэхъуни зы  

 щымыІэ. 
16ГъащІэ кІыхькІэ ар къыпхуэупсэнщ, 

къыуэтэнущ мылъкурэ щІыхькІиb. 
17Абы и гъуэгухэр – гъуэгу гурыхьщ, 

a 3:9Тэурэт Хабзэм ипкъ иткІэ, япэу кърахьэлІэ гъавэр Тхьэм ейщ, 
журтхэми ар Абы фІыщІэепэс тыгъэу къыхуахьынуи пщэрылъ 
яІэщ.

b 3:16Журт.: «ГъащІэ кІыхьыр и Іэ ижьым илъщ, мылъкумрэ щІыхьымрэ 
и Іэ сэмэгум илъщ». КъикІым теухуауэ зэддзэкІауэ аращ.

абы и гъуэгухэр – мамыр гъуэгущ. 
18Иригъуазэ псомкІи ар гъащІэ жыгщ, 

ар зыІэщІэзмыгъэкІри ехъулІащ. 

19Мы дунеижьыр Тхьэуэ Зиусхьэным и Іущыгъэщ 
 къызэригъэщІар, 
и акъылщ уафэгури зэрыхуищІыжар; 

20и щІэныгъэщ щІы къат лъащІэншэхэр 
 къызэгуитхъыу псыхэр зыутІыпщарa, 
уафэпшэхэми уэшхыпсыр къезыгъэхьыр. 

21Акъыл жаныгъэр, зэхэщІыкІыр, щІалэ, 
 умыбгынэ, 
абыхэм зэикІ уатемыплъэкъукІ; 

22уэр папщІэ ахэр хъунщ гъащІэ гъуэмылэ, 
сыт щыгъуи ахэр уэ къыпщхьэпэжынщb. 

23Шынагъуэншэ хъунщ итІанэ гъуэгуу узытетыр, 
урикІуэнщ абы умылъэпэрапэу; 

24къыхэщт жыхуаІэр пщІэнкъым, угъуэлъамэ, 
уи жеипэри пщІыхь ІэфІхэм хэтуи ипхынщ. 

25Ущымышынэ бэлыхь зэуэзэпсэм, 
бзаджащІэхэм я кІуэдыр къызэрыкІми  

 ущымыщтэ, – 
26къэнэнущ Тхьэуэ Зиусхьэныр сыт щыгъуи 

 уи гугъапІэу, 
уи кІуапІэхэр кІуэдыпІэми хуишэнкъым. 

Іущыгъэмрэ хабзэ-зэхэтыкІэхэмрэ 

27ФІыр зыхуэфащэм епэс, 
ар уи ІэмыщІэ илъмэ. 

a 3:20Журт.: «щІы щІагъхэр зэгуэзыгъэкІар». Зи гугъу ищІыр е дунейр 
къищыгъэщІым щыгъуэщ, е Нухь бегъымбарым и лъэхъэнэу дунейр 
псыкІэ Тхьэм щикъутэжам щыгъуэщ.

b 3:22Журт.: е «пхуэхъунщ ахэр пщэрыдзэ лъапІэ», е «пхуэхъунщ ахэр 
дыуэ». КъикІым теухуауэ зэддзэкІауэ аращ.

28ПхузэфӀэкӀыу щытмэ, къолъэІуми хуэщІэ, 
«ИужькІэ къакІуэ, уэстынщ пщэдей!» –  

 жумыІэ. 

29ЦІыхум щхьэкІэ къыумыгъэкІ уи гум Іей, 
гурыщхъуэншэу ар къыщыбдэпсэукІэ. 

30Щхьэусыгъуэншэу цІыхум уфІэмынэ, 
фІэгъэнапІэ пщІын къыщыуимыщІакІэ. 

31Уемыфыгъуэ цІыху мэхъаджэм*, 
ар зэрыкІуэ зы гъуэгуи утемыувэ, – 

32Тхьэуэ Зиусхьэным хуищІащ гущыкІ цІыху 
 тхьэгъэпцІым, 
Абы и дзыхь цІыху захуэхэрщ зригъэзыр. 

33БзаджащІэхэм я унэм Тхьэуэ Зиусхьэным нэлат 
 ярех 
захуащІэхэм я унэм Ар нэфІкІэ йоплъ. 

34ЦІыху щІэнэкІалэхэм Тхьэр ящІонакІэри, 
зыхуэзыгъэцІыкІухэми и фІыгъэр  йокІ. 

35Акъыл зыбгъэдэлъым щІыхь игъуэтынурэ, 
акъылыншэм и напэр текІынущ. 

ЕПЛІАНЭІЫХЬЭ

Іущыгъэр псом я щхьэщ 

1ФыкъедаІуэт, щІалэхэ, фи адэ и ущие, 
гупсэхуу фыщІэдэІут, акъыл хэфхыным  

 щхьэкІэ – 
2сэ фэ вжесІэнур гъэсэпэтхыдэжьщ, 

фызыхуэзущийр фымыщІ ІэщІыб. 

3Си адэ и жьэгужь щІалэжь цІыкІуу сыщыдэсым, 
си анэ и щІалэ гъэфІэн закъуэу  

 сыщыщытым, 
4си адэ сиущийурэ къызжиІэрт: 

«Уигу иубыдэ псалъэу уэркІэ хэсхыр, 
унафэу пхуэсщІым утемыкІмэ, гъащІэ уиІэщ. 

5Іущыгъэрэ акъылрэ зэгъэгъуэт; 
псалъэу бжесІахэр уигу иумыгъэхуж икІи  

 умыбгынэ. 
6умыщІ ІэщІыб Іущыгъэр – абы укъихъумэнщ, 

гурыщІэ дахэ хуэщІи, укъызэтринэнщ. 
7ЩыІэкъым Іущыгъэм и щхьэ кІуэ, 

 зэбгъэгъуэтыну ар хущІэкъу. 
Сыт уи Іэ къимыхьэми, акъылыр япэ уэ  

 игъэщa. 
8Лъытэныгъэ хуэщІи, уигъэлъэпІэжынщ, 

уи гур хузэІупхмэb, щытхъуи къыпхуихьынщ. 
9Къыпхилъхьэнщ абы уэ щэн дахэ, 

уи щІыхьри лъагэу иІэтынщc». 

10КъызэдаІуи, щІалэ, псалъэу пхухэсхахэр 
 къащтэ, 
итІанэ гъащІэ кІыхь ухъунщ. 

11Узыхуэзущийр Іущыгъэм и гъуэгущ, 
узытезгъэувэри абы и лъагъуэ захуэхэрщ. 

12УщрикІуэкІэ – щІэкІынущ уи лъэр хуиту, 
ущрижэкІи – улъэпэрэпэнкъым. 

13Си ущие быдэу иригъуазэ, ухуэмыбэлэрыгъ; 
уи гъащІэр абы хэлъщи, тегъэт уи нэІэ. 

14БзаджащІэхэм я гъуэгу утемыувэ, 
щІапхъаджэхэм я лъагъуэ думычых. 

a 4:7Е «Сыт убгъэдэмылъами, акъыл абыкІэ зэгъэгъуэт».
b 4:8 Журт.: «ІэплІэ епшэкІмэ».
c 4:9 Журт.: «къыпщхьэратІэгъэнщ абыхэм уэ къэгъагъэ блэрыр, 

щІыхь пыІэм я нэхъ лъапІэмкІи къотэнщ». КъикІым теухуауэ 
зэддзэкІауэ аращ. 

15Зыщыдзей а гъуэгум, уримыкІуэ, 
уи щІыб хуэгъази, блэкІ. 

16ЯщІэнукъым абыхэм еши псэхуи, 
бзаджагъэ гуэр ямыщІэу щытмэ, 
жей жыхуэпІэри яІэнукъым, 
зыгуэрым зэраныгъэ ирамыхыу щытмэ. 

17Ялэжьмэ мыхъумыщІагъэ – 
я мэжэщІалІэ ягъэнщІым хуэдэщ, 
я псыхуэлІэ зэрырагъэкІри лей зэрахьэрщa. 

18ЗахуащІэхэм я гъуэгу пщэдджыжь пшэкІэплъ 
 къэщІыгъуэм ещхьщ, 
дыгъэпсым зиІэтыху нэхъ ину къызэщІэблэу. 

19Ауэ бзаджащІэхэм я гъуэгу мазэхэ жэщым 
 хуэдэщ; 
я гущхьэ лъапсэм къэкІкъым  

 зыгъэлъэпэрапэр сытми. 

20Си щІалэ, си жыІэ уи нэІэ тегъэт; 
си псалъэхэми уигу теухуауэ едаІуэ. 

21Абыхэм зэикІ уатемыплъэкъукІ, 
ахэр зэикІ уигу иумыгъэху; 

22къэзыгъуэтымкІэ ахэр гъащІэщ, 
ІэпкълъэпкъымкІи – узыншагъэщ. 

23Псом япэ уигу щыхъу-щыщІэхэм хуэсакъ, 
аращ уи гъащІэ гъуэгур зыунэтІырb. 

24ПцІым зыщыхъумэ, 
уи бзэгупэ псалъэ пхэнж къытумыгъыхьэ. 

25УтемыплъэкъукІыу япэкІэ плъэ зэпыт, 
щрет уи гур хуэгъэзауэ а лъэныкъуэм. 

26Гъуэгу захуэм узэрытемыкІынум егупсыси, 
шынагъуэншэ хъунщ уи кІуапІэр. 

a 4:17 Журт.: «Хабзаншагъэм и щІакхъуэр яшхри, щІэпхъаджагъэм и 
санэр ираф». КъикІым теухуауэ зэддзэкІауэ аращ. 

b 4:23 Журт.: «гъащІэр къыщежьэр абдежщ». КъикІым теухуауэ 
зэддзэкІауэ аращ. 

27Думыдзых ижькІи, сэмэгукІи, 
хуэщІ уи лъэр ем пэІэщІэ. 

ЕТХУАНЭІЫХЬЭ

Нэчыхь хьэкъым епцІыжыным ущызыгъащтэ 
псалъэхэр 

1ЩІэдэІу гупсэхуу си Іущыгъэ, щІалэ, 
си акъыл зыкъытегъахуэ, 

2гупсысэу уиІэр зэгъэзэхуа хъун щхьэкІэ, 
уи жьабзэ сыт щыгъуи губзыгъагъэкІэ  

 гъэнщІа хъун папщІэ. 
3Хамэ цІыхубзa и псалъэ фо хьэкІуэм хуэдэу 

 къыпІуроІэфІэ, 
абы и жыІэ уедэІуэнкІэ къызэрымыкІуэуи  

 дэхащІэщ*b; 
4ауэ, икІэм, хъунгъалІэ дыджу зыкъызэредзэкІ, 

хэмыгъущхьэж уІэгъи къыптредзэ. 
5Ажалщ ар зыхуэпІащІэр, 

узришалІэри хьэдрыхэщ. 
6ГъащІэ гъуэгум ар егупсысыххэркъым, 

лъагъуэу хишыр нашэкъашэщ,  
 гу лъитэркъым абыи. 

7Аращи, си щІалэc, къызэдаІуэ, 

a 5:3 Мы псалъэм мыхьэнищ иІэнкІэ хъунущ: 1. нэгъуэщІ лъэпкъ щыщ 
бзылъхугъэ; 2. хамэ цІыхухъу и щхьэгъусэ; 3. зи пщІэ зыгъэкІуэда 
цІыхубз хэтакІуэ. 

b 5:3 Журт.: «и псалъэри зейтун дагъэм нэхърэ нэхъ гуакІуэщ». 
КъикІым теухуауэ зэддзэкІауэ аращ. 

c 5:7 Журт.: «си щІалэхэр». 8-нэ усэм щегъэжьауэ зэрызэхуагъазэ 
псалъэу хъуар закъуэ бжыгъэм итщ. 

си жыІи утемыкІ: 
8-10емыкІу къыптемыхуэным щхьэкІэa, 

уи гъащІэм къэблэжьар щысхьырабгъу  
 зымыщІэм ІэщІэмыкІуэдэным щхьэкІэ, 

уи мылъкум хамэр Іэ щІыІэкІэ хэІэбэрэ 
уи гуащІэдэкІым хамэ унэр иримыунэным  

 щхьэкІэ, 
зыхуэщІ пэІэщІэ апхуэдэ цІыхубз, 
и унэ бжэщхьэІуи уемыкІуалІэ. 

11Армыхъумэ, уи фэр зэлъарэ уи къупщхьэр щауэ 
уи гъащІэ гъуэгуанэр къыщыпхьэскІэ, –  

 уигъэщэІужынщ. 
12Мис итІанэщ щыжыпІэнур: 

«Сызыхуаущияхэм гужьгъэжь щхьэ  
 хуэсщІыгъа, 

сыт щхьэкІэ гие псалъэхэм селъэпэуа? 
13СедэІуакъым си егъэджакІуэхэми, 

си ущиякІуэхэм я псалъи къизмыдза! 
14Сыщхьэщытщ щыхупІэ гъунэм, 

шынагъуэщ цІыхуцІэ зиІэми я пащхьэ си  
 напэр щытекІынкІи». 

Нэчыхь хьэкъым хуэпэжын зэрыхуейм теухуауэ 
щІалэгъуалэм хуэгъэза щІагъыбзэ 

15Уи псы хъумапІэм къыщыщІэгъэлъа псыщ 
 узэфэнур, 
уи псыкъуиипскІэщ уи псыхуэлІэхэр  

 зэрибгъэкІынур: 
16иремылъадэ утым уи псынэпсхэр, 

уэрамхэм ирумыгъажэ уи псы уэрхэр. 
17Ахэр уи щхьэ хуэхъумэж: 

Іыхьэгъу умыщІ абыкІэ хамэр. 
18Уи псынащхьэ дахэепэс Тхьэм ищІ, 

a 5:8-10 Е «уи цІыхухъу гуащІэр нэгъуэщІым тумыгъэкІуэдэн щхьэкІэ». 

щыгуфІыкІ уи щІалэгъуэм пІэщхьагъ  
 бдэзыщІа щхьэгъусэм, 

19бланэм и дахэм, къурш бжэн щІэращІэм. 
Ирехъу абы и бгъафэр сыт щыгъуи уэркІэ  

 гуІэфІщІэгъэкІ, 
урегъэгъуэт абы и фІылъагъуныгъэм чэф 

темыуж. 
20Сыт, щІалэ, хамэ цІыхубз зыщІебгъэщІынур чэф, 

сыт нэгъуэщІым и щхьэгъусэ ІэплІэ  
 щІепшэкІынур? 

21ЦІыхум и гъуэгур Тхьэуэ Зиусхьэным и нэ 
 плъэгъуэм щІэтщ, 
лъагъуэу хишхэми Ар сыт щыгъуи иризоплъэ. 

22БзаджащІэр зыІэщІэзубыдэр псэкІуэдщІагъэу* 
 ищІэрщ, 
гуэныхьу ІэщІэщІахэращ зылъахъэр. 

23МэкІуэдыр ар, зыущиин имыІэу, 
и акъылыншагъэ инкІэ гъуэгу захуэми  

 тощхьэрыукІ. 

ЕХАНЭІЫХЬЭ

Щэнгъасэ псалъэ зэмылІэужьыгъуэхэр 

1Зыгуэрым и цІэкІэ шэсыпІэ уиувамэ*, 
нэгъуэщІым и щІыхуэ птыжыну хьэкъ  

 зыщыпщІыжамэ, 
2псалъэр пІэщІэкІагъэххэщи, 

уи жыІи теубыда ухъуащи, 
3зи ІэмыщІэ уихуам, си щІалэ, 

зыкъыІэщІэпхын щхьэкІэ пщІэн хуейр мыращ: 

еужьэрэкІ, уи щхьэр хуэгъэтІылъ, 
елъэІу, лъэгуажьэмыщхьэ зыхуигъауи, 

4зумыгъыІэ гупсэхугъуэ зи цІэ, 
уи напІи зэтумылъхьэ! 

5ЗыкъыІэщІэх а Іуэхум щакІуэм ІэщІэкІыжа 
 бланэм ещхьу, 
бзуубыдым и бзулъахъэ илъэтыкІыжа бзум  

 хуэдэу. 

6Еплъыт хъумпІэцІэджым, хуэмыху; 
кІэлъыплъыт абы игъэхъей лэжьыгъэм,  

 и Іущыгъэм щыщи къызыхэгъахуэт! 
7ИІэкъым абы унафэщІи, 

кІэлъыплъакІуи, Іэщхьэтети*, 
8ауэ гъэмахуэ псом зэрегъэпэщ гъуэмылэр, 

и шхыни кърехьэлІэ гъавэ хыжыгъуэр  
 икІыхункІэ. 

9Куэдрэ ухэлъыну, хуэмыху? 
Уи жей Іувыр сыт щыгъуэ щыптеунур? 

10МащІэу укъыпыжеикІынщ, 
 мащІэу ущхьэукъуэнщ, 
уи Іэр уи щхьэ щІэдзауэ тІэкІу ущылъынщи, 

11къыптеуэнщ итІанэ къулейсызыгъэр 
 хъунщІакІуэмa ещхьу, 
къыплъэщІыхьэнщ тхьэмыщкІагъэри  

 хъырцыжьым* хуэдэу. 

12МыхъумыщІэ-бзаджащІэр 
псалъэпцІыр кърихьэкІыурэ мэзекІуэ, 

13ІупщІэнапщІэ ищІ хуэдэурэ, 
и Іэ и лъэхэр игъэджэгу хуэдэурэ, 

14игу илъ зэпытыр пцІыщ, 
гухэлъу ищІыр бзаджэщ, 

a 6:11 Е «хьэулейм». 

сыт щыгъуи зэныкъуэкъур къыхэзылъхьэр арщ. 
15Зэгуэр апхуэдэм бэлыхьлажьаер тепсыхэнущ, 

зы напІэзыпІэми и лъабжьэр ирихынущ – 
къелыпІи иІэкъым абы. 

16Іуэхугъуих и жагъуэщ Тхьэуэ Зиусхьэным, 
хэбгъэзыхьмэ, блы ирокъу гущыкІ  

 зыхуищІыр: 
17пагагъэ зыхэлъ плъэкІэр, 

бзэгу пцІыІуэпцІышэр, 
хейм* илъ зыгъажэ Іэр, 

18зи гущІэ лъапсэм мурад мыгъуэр щызыхъумэр, 
бзаджагъэ щІэным хуэлъэр, 

19пцІы зэфэзэщу зэІылъ щыхьэт нэпцІыр, 
зэш быным я зэхуаку ныкъуакъуэ  

 къыдэзылъхьэр. 

Нэчыхь хьэкъым епцІыжыным ущызыгъащтэ 
нэгъуэщІ псалъэхэр 

20Щыхъумэ уигу, си щІалэ, уи адэ и унафэхэр, 
уи анэ и псалъи иумыгъэгъазэ. 

21ГущІагъщІэлъыбзэу сыт щыгъуи ахэр зехьэ, 
гъащІэ гъуэмылэуи къехьэкІa. 

22УщежьэкІэ – ахэрщ уезышажьэр, 
жейм ущыхилъафэкІэ, хъумакІуэ пхуэхъури, 
укъыщыхишыжкІи, чэнджэщ къозытри  

 ахэрщ. 
23А унафэхэр нэхунэ блэрщ, ущиер – нурщ, 

узыгъэІущ гиер – гъащІэм ухуэзышэ гъуэгущ, 
24цІыхубз емыкІущІэм, 

нэгъуэщІым и щхьэгъусэм и бзэ ІэфІ  
 гъэпцІакІуэм уащихъумэу. 

a 6:21 Журт.: «ИгъащІэкІэ ахэр къэмытІэтэжыну уи гум къепхэкІи, 
ахэр уи пщэми къешэкІ». КъикІым теухуауэ зэддзэкІауэ аращ. 

25Думыгъэшэх абы дахагъэу къуэлъым уи гур, 
нэзкІапэр игъэджэгуу ар къыщоплъкІэ  

 зумыгъащтэ. 
26ЦІыхубз дэхуэхам и уасэр щІакхъуэ Іыхьэщa, – 

нэчыхь зиІэ бзылъхугъэ зыпыпшакъэ –  
 щІэптынур уи псэращ. 

27Уи щыгъыныр пхимысыкІыу уи гуфІакІэ мафІэ 
 пхудэлъхьэн? 

28ЛыцІынэІэнэуи уимысу дэп жьэражьэм 
 утеувэфын? 

29Апхуэдэщ хамэм и щуІэгъэ* дэгъуэлъым и 
 Іуэхури – 
абы еІуса дэтхэнэ зыми хуэфащэ хьэкъ  

 игъуэтыжынщ. 

30Нэмыплъ ираткъым дыгъумb, мэжэщІэлІагъэм 
 ирихулІэу Іэбэм, 
и ныбэ лажьэм кърихуэкІырт ар. 

31Яубыду щытми, пшынэнущ ар хуэдиблкІэ, 
и унэ фІыгъуэу илъыр ита папщІэ. 

32Нэчыхь зиІэ цІыхубзыр гупэхэлъ къэзыщІыр 
 акъылыншэщ, 
апхуэдэу зекІуэм и ІэкІэ зеукІыж. 

33Удынрэ хъуэну абы хуэфащэр игъуэтынщ, 
укІытэгъуэу зэрыхуами къикІ иІэнкъым; 

34зи фызыр хамэм езыфыгъулІэ* лІыр мэгубжь, 
гущІэгъу жыхуаІэри ищІэнкъым илъ  

 щищІэжкІэ. 
35Лъы уасэ зи цІи къыІихынкъым, 

сыт хуэдэ тыгъэ хуумыщІами,  
 къэувыІэнкъым. 

a 6:26 Е «ЦІыхубз дэхуэхам и ягъэкІэ щІакхъуэ тыкъыр щхьэкІэ 
лъаІуэу хыхьэжаи щыІэщ». 

b 6:30 Е «Нэмыплъ ираткъэ дыгъум». 

ЕБЛАНЭІЫХЬЭ

Нэчыхь хьэкъым епцІыжыным теухуауэ иджыри зэ 

1Си щІалэ, си псалъэм зэикІ утемыкІ, 
иубыдэ уигу унафэу пхуэсщІри. 

2УзыщІэзгъэдэІухэр уэ гъэзащІи, упсэунщ, 
пхузощІ узыхуэзущийхэр анэмэт. 

3Ирехъу а псори уэркІэ гурыгъуазэ, 
гущІагъщІэлъыбзэуи къехьэкІa. 

4ЖепІэркъэ Іущыгъэм: «Узишыпхъущ», – 
Іыхьлы гъунэгъу пэлъыт акъылыр. 

5Ущахъумэнщ абыхэм хамэ цІыхубзым, 
нэгъуэщІым и щхьэгъусэ и псалъэпцІ  

 къумалэм. 

6СыкъыІуст зэгуэрым си унэ щхьэгъубжэ, 
абы и хъарым сыкъыдэплъу, 

7щІалэ зэрызехьэу си нэр зытехуахэм 
къахокІ зы щІалэ акъылыншэ. 

8Зы цІыхубз гуэр и унэ къуапэ блэкІыу ирикІуэрт 
 ар уэрамым, 
и гъуэгупэ зыхуэунэтІари арт, 

9пшапэ зэхэуэгъуэт, хэкІуэтат, 
жэщыпцІэ кІыфІми и зэщІэщтэгъуэт. 

10Арыххэу, къыпежьащ абы цІыхубз, 
емыкІу щІэращІэу зэщыхуэпыкІауэ, 

a 7:3 Журт.: «КъешэкІ ахэр уи Іэпэхэми, уи гущхьэми тетхэ». КъикІым 
теухуауэ зэддзэкІауэ аращ. 

бзаджагъэ щэхукІэ и гур щІэгъэнауэ. 
11(Бзылъхугъэ бырсырщ ар, ерыщ бзаджэщ, 

и унэ и лъэ щигъэувкъым – 
12зэм – уэрамыщхьэтетщ ар, зэми – 

 утыкуакІуэщ, 
плІанэпэ къэси къыщыппотІыс). 

13Зридзащ абы щІалэщІэм, ба хуищІащ, 
и нэгу мыджылуи жриІащ: 

14«ТхьэщІауэ сиІэр* нобэ згъэзэщІакІэщ, 
къурмэн тыхь лъапІэр ефэ-ешхэм  

 хуэхьэзырщ. 
15Сыкъежьат сэ уи лъыхъуакІуэ; 

сыныплъыхъури – укъэзгъуэтащ! 
16Си гъуэлъыпІэм мысыр алътес къуэлэныр и 

 пІэтепхъуэщ, 
17мэ гуакІуэ къызыпих мир Іугъуэр, 

удзІэфІ-удздыхухэр щІэгъэуащ. 
18НакІуэ, пщэдджыжь пшэкІэплъыр 

къищІыхункІэ 
си бгъафэ щабэм ущІэлъынщ. 

19Искъым унэм си щхьэгъусэр – 
теувауэ тетщ гъуэгуанэ жыжьэ. 

20Зэдищтащ абы дыжьын ахъшэбэ, 
мазэр из хъухункІи къэсыжынкъым». 

21ФІэщтеубыдэ псалъэкІэ дихьэхри, 
псалъэ гупсэ куэдкІэ дишэхащ. 

22-23Иуващ иужь цІыхубзым асыхьэту щІалэр, 
фІэбзыпІэ кІуэ выгъашхэм ещхьу, 
щакІуэшэр зэгъэпща къапхъэным ис щыхь  

 бланэм ещхьуa. 
Бзуущэм хуепІэщІэкІ бзу цІыкІум  

 хуэдэщ ар, 

a 7:22-23 Пасэрей журтыбзэкІэ тха Іэрытхым къыщыкІуэ псалъэхэм 
къарыкІыр гурыІуэгъуэ дыдэкъым, зэрызэдзэкІами къигъэлъагъуэр 
иІэнкІэ хъуну мыхьэнэхэм языхэзырщ. 

имыщІэу абдеж абы ажалыр къызэрыпэплъэр. 

24Аращи, щІалэхэ, фыкъызэдаІуэ, 
сыт нывжезмыІэми, зэхэфх. 

25Апхуэдэ цІыхубз и кІуапІэхэм девмыгъэшэх 
 фэ фигу, 
и лъагъуэ нэпцІхэм зыщывдзей. 

26КъызэрымыкІуэу куэд ІэщІэкІуэдащ абы, 
ІэщІэунэхъуари нэхъыбэжщ. 

27Абы и унэр хьэдрыхэ гъуэгум тетщ, 
ажалщ абдеж фэ къыщыфпэплъэр. 

ЕЯНЭІЫХЬЭ

Іущыгъэм и джэ макъ 

1ФыдаІуэт, Іущыгъэм и мымакъыу пІэрэ къэІур? 
Акъылыр армырауэ пІэрэ зи джэ макъ  

 зэхэтхыр? – 
2Гъуэгубгъухэм узыщыхуэзэ бэтэгъэхэм*, 

гъуэгу зэхэкІыпІэхэм щызэхыбохыр ар; 
3къалэ дыхьэпІэхэм, жылэр 

 щызэхыхьэ-щызэхэкІхэми щегъэІу и макъыр: 
4«Уэ жылэ махуэ, фэращ сызэджэр, 

си псалъэри цІыхуцІэ зиІэм хуэгъэзащ. 
5ЖыІэзыфІэщхэм фи зэхэщІыкІым зевгъэІэтыну, 

акъыл хущыщІэхэм гупсысэм хэвгъэхъуэну  
 игъуэ хъуакъэ? 

6ФыкъэдаІуэт, купщІэ зиІэщ жысІэр, 
си псалъэхэри зы къэмынэу пэжщ. 

7ГущыкІ хуэсщІащи пцІыІуэпцІышэ псалъэм, 
си бзэгупэ щыпкъэщ къыпыкІынур. 

8Си жыІэ псори пэжщ – 
уагъэгъуэщэнукъым абыхэм, фэрыщІыгъи  

 хэлъкъым. 
9Си псалъэхэр цІыху акъылыфІэхэмкІэ ІупщІщ, 

щІэныгъэ зиІэхэм я дежкІи захуэщ. 
10Си ущие певмыдзых дыжьыныжьым, 

щІэныгъэри – дыщэм я нэхъ лъапІэм  
 евмылъыт: 

11налкъутналмэсхэми йолъэпІэкІ Іущыгъэр, 
уигу фІэІэфІхэм щыщу абы пэхъуни зы  

 щымыІэ. 

12ІущыгъэкІэ зэджэр сэращ, акъылыфІагъри си 
 псэгъущ, 
акъыл тІысар, щІэныгъэр си Іэпэгъущa. 

13Тхьэуэ Зиусхьэным фІэлІыкІыным къокІ 
бзаджагъэр плъагъу мыхъуныр. 
Си жагъуэзэрабгщ* пагагъэр, зызыхэзышыр, 
мыхъумыщІэ гъуэгур, пцІы зэфэзэщыр. 

14ЧэнджэщыфІымрэ гъащІэ Іущыгъэмрэ си дежщ 
 къыщежьэр, 
акъылри сщІыгъущ, скъуэлъщ къаруи. 

15Пащтыхьхэм сэркІэщ пащтыхьыгъуэр зэраІыгъыр, 
унафэ захуэхэри тетхэм къызэращтэри сэращ, 

16пщыи пщы къуэдзи сэркІэщ я Іуэху 
 зэрыдагъэкІыр, 
хеящІэ* захуэу щыІэмиb я гъуазэри сэращ. 

17ФІыуэ сыкъэзылъагъу дэтхэнэри си щІасэщ, 
къыслъыхъу дэтхэнэми сыкъигъуэтынщ. 

18Сэ сиІэщ мылъкуи, щІыхьи, 
мыкІуэдыжын хэхъуэри, ехъулІэныгъэриc – 

 си тынщ. 

a 8:12 Е «къызогъуэт», е «къызэрызгъуэтынур сощІэ». 
b 8:16 Е «мы дунейм хеящІэу тетхэми». Пасэрей Іэрытххэр мы щІыпІэм 

деж щызэтемыхуэ къыхокІ. 
c 8:18 Е «захуагъэри». 

19Дыщэм я нэхъ къабзэм йолъэпІэкІ си тыгъэр, 
йофІэкІыр дыжьыныжьми си щхьэпэр, 

20щыпкъэм и гъуэгущ сыщызэхэзекІуэр, 
сызытетыр захуагъэм и лъагъуэщ, 

21фІыуэ сыкъэзылъагъухэм сетэурэ, 
я хъугъуэфІыгъуэхэми хызогъахъуэ. 

22И ІуэхущІафэ псоми ипэ Тхьэуэ Зиусхьэным 
 сыкъигъэщІыгъащ, 
и Іуэхуфэ псом сриублапІэщ; 

23пэублэу сыщыІэну къысхуиухащ, 
мы дунеижьым срищыпэкъэхъущ. 

24СыкъигъэщІыгъат сэ хышхуэр къыщымыхъум, 
псынэгъуагъуэхэр щыщымыІам; 

25сыкъигъэщІыгъат къуршыбгхэр 
 щызэфІэмыувам, 
Іуащхьэбэхэр иджыри къыщыхэмыщам, 

26щІыгуи, губгъуи, 
зы сабэ налъи къыщимыгъэщІам. 

27СыщыІащ уафэгухэр Тхьэм къыщигъэувым, 
щІэплъыпІэр хы гущІыІухэм щахущІишым, 

28пшэ зэфэзэщыр уэгум щригъэкІум, 
щІы щІагъ псынэпсхэр щиутІыпщым, 

29Абы и ухыгъэхэм псыр емыбэкъуэным папщІэ 
хыгу гъунапкъэр къыщищІыхьым, щІыгу  

 лъабжьэхэр къыщыхигъэкІым – 
30абы щыгъуэ сэркІэщ КъэгъэщІакІуэм 

дунеижьыр зэриухуэгъарa; 
сыхэтащ гухэхъуэ зэпымычым, 
си гурыфІ сыт щыгъуи щыушащ и пащхьэ, – 

31сигу хигъахъуэрт Абы и дунейм, 
сащыгуфІыкІ зэпытт цІыху цІыкІум. 

a 8:30 Е «сыщІыгъуащ Абы сэ ІэщІагъэлІ Іэзэу». КъикІым теухуауэ 
зэддзэкІауэ аращ. 

32Аращи, щІалэхэ, фыкъызэдаІуэ; 
теуващ гъуэгу махуэ си гъуэгупэ  

 иригъуазэр. 
33Си ущие фыкъедаІуи – Іущ фрихъу; 

фымыбгынэ ар. 
34Теуващ гъуэгу махуэ къызэдаІуэр, – 

си куэбжэпэ и жэщ-махуэхэр щизыхыр, 
си бжэщхьэІу и деж сэ къыщыспэплъэр. 

35Сыкъэзыгъуэтым гъащІэ иІэщ, 
Тхьэуэ Зиусхьэным и нэфІи къыщыхуащ. 

36СызыІэщІэзыгъэкІым зегъэунэхъуж; 
сызылъагъу мыхъу псоми ажалыр  

 къыхахащ». 

ЕБГЪУАНЭІЫХЬЭ

Іущыгъэм урегъэблагъэ 

1Игъэуващ Іущыгъэм унэ, 
пкъощІэсибли хуищІыжащ. 

2И Іэщым щыщу фІибзщ нэхъыфІри, 
удзыфІкІэ санэри зэхищІэри, 
и Іэнэри къиузэдащ. 

3ЗэбгригъэкІащ абы и унэІут цІыхубзхэр 
къалэ лъагапІэхэм къыщигъэджэну: 

4«ЖыІэзыфІэщ псори фыкъекІуалІэкъэ си деж! – 
захуегъазэ абы акъылкІэ хуэмыщІахэм, – 

5ФыкъакІуи, зыІувгъахуэ си шыгъу-пІастэ, 
удзыфІкІэ зэхэсщІа си санэми фыкъефэ. 

6Фи щІыб хуэвгъазэмэ акъылыншагъэм – 
 фыпсэунщ; 
акъыл и гъуэгукІэ фызэхэзекІуэ!» 

7ЦІыху щІэнэкІалэр зэ бгъэІущмэ – лъэкъухь 
 къэпхьынщ*, 
бзаджащІэр къыщІэбгъэщмэ – уигъэикІэнщ. 

8ЩІэнэкІалэм уегиемэ, къыпхуэхъунщ жагъуэгъу; 
уегиемэ цІыху Іущым, щІасэгъу уищІынщ. 

9Іущым еущии, и зэхэщІыкІым нэхъри 
 зиІэтыну арщ; 
захуащІэми еущие – и акъылым  

 хигъэхъуэну арщ. 

10Тхьэуэ Зиусхьэным уфІэлІыкІыныр – 
 Іущыгъэм и пэублэщ, 
Тхьэ ЛъапІэр къэпцІыхуныр –  

 акъылым ищхьэщ. 
11Іущыгъэм гъащІэ кІыхь уищІынщ, 

иригъэкъунщ уи ныбжьри. 
12УІущыр пэжмэ, узыхуэІущыр уи щхьэщ, 

ущІэнэкІалэу щытмэ,  
 уэр-уэрурэ узэхуохъуж зэран. 

Акъылыншагъэм урегъэблагъэa 

13Акъылыншагъэр хуэдэщ цІыхубз бырсырымb – 
зэхэщІыкІ жыхуаІэр ищІэркъым абы; 

14и унэ бжэщхьэІу гупэм дежи щысу, 
къалэ лъэгапІэм къытет тІысыпІэм тесуи  

 плъэгъунущ ар, 
15абдеж къыблэкІхэм, 

щызэхэзекІуэхэм ар йоджэ: 
16«ЖыІэзыфІэщ псори фыкъекІуалІэкъэ си деж! – 

захуегъазэ абы акъылкІэ хуэмыщІахэм, – 
17Узрамыгъафэ псыр аракъэ ІэфІыр, 

a 9:13-18 Іущыгъэм хуэдэу акъылыншагъэри бзылъхугъэ сэфэтым 
итущ «Гъэсэпэтхыдэхэм» къызэрыщыгъэлъэгъуар. 

b 9:13 Е «Бырсырщ акъыл зыбгъэдэмылъ цІыхубзыр». 

гъэпщкІуауэ пшхыр аракъэ къыпІурыІэфІэр?» 
18Ар ажалым зэрилІыкІуэр къыхэхуэркъым абы я

  пщІыхь, 
хьэщІэу къыхуепсыхри зы къэмынэу зытетыр  

 хьэдрыхэ гъуэгущ. 

ЕПЩІАНЭІЫХЬЭ

Тхылъзэхуэмыдэхэмщызэхуэхьэсыжа
псалъэІущхэр

Сэлмэн и псалъэ Іущхэр 

1Сэлмэн и гъэсэпэтхыдэхэр: 

Къуэ Іущыр – адэм и гухэхъуэщ, 
къуэ акъылыншэр – анэм и гухэщІщ. 

2Мылъку хьэрэмым и фІагъ къокІынукъым, 
захуагъэрщ укъыІэщІэзыхыр ажалым. 

3ИщІынкъым Тхьэуэ Зиусхьэным захуащІэр 
 мэжэщІалІэ, 
бзаджащІэми къыдигъэхъункъым и гухэлъ Іейр. 

4Щхьэхынэр зэІусам къишэнур тхьэмыщкІагъэщ, 
елІалІэм ищІэм фІыгъуэщ къыпэкІуэнур. 

5Къуэ Іущщ гъэмахуэм зи лэжьыгъэр 
 къезыхьэлІэр, 
гъавэ хыжыгъуэр жейпырхъым хэту  

 блэзыгъэкІыр къуэ мыхъумыщІэщ. 

6ЦІыху захуащІэхэм ирагъэлъагъур я щхьэ 
 лъагэу, 
гущІэгъуншагъэкІэ псыхьащ бзаджащІэм и  

 дэтхэнэ псалъи. 

7ЗахуащІэм и цІэр игъащІэм ялъытэнущ, 
кІуэдыжыкІейуэ хэкІуэдыжынущ  

 бзаджащІэм и лъэужьыр. 

8ЦІыху Іущым и гур хузэІуех ущием, 
цІыху Іуэрбжэр* акъылыншэм зегъэунэхъуж. 

9Шынагъуэ яІэкъым гъуэгу пхэнж пэІэщІэ 
 зыхуэзыщІхэм, 
гъуэгу захуэм дэзыдзыххэр къыщІэхуэнущ. 

10Бэлыхьым ухидзэнщ бзаджащІэу зи нэхэр 
 зыгъэупІэрапІэм, 
цІыху Іуэрбжэр акъылыншэм зегъэунэхъуж. 

11ЗахуащІэхэм я псалъэр псэхэлъхьэж псынэм 
 хуэдэщ, 
гущІэгъуншагъэкІэ псыхьащ бзаджащІэм и  

 дэтхэнэ псалъи. 

12Лъагъумыхъуныгъэрщ зэныкъуэкъу псори 
 къызэщІэзыгъэстыр, 
сыт хуэдэ щхьэкІуэри* зыгъэгъур  

 лъагъуныгъэрщ. 

13Губзыгъэм и бзэгупэ пылъыр псалъэ Іущщ, 
акъылыншэм и фэ дахыжынщ фэлъырыр*. 

14ЦІыху Іущщ щІэныгъэр зыгъэтІыгъуэр, 
акъылыншэм и псалъэмакъщ щыхупІэм  

 ущхьэщызышэр. 

15ХуэщІауэ псэум и мылъкур – быдапІэ хуэдэщ, 
тхьэмыщкІэр зэкІуэдылІэр факъырагъэщ. 

16ЗахуащІэм и фІыщІапщІэр – гъащІэщ, 
гуэныхьу къихьырщ бзаджащІэм хэхъуэу  

 иІэр. 

17Ущием щІэдэІур – гъащІэ гъуэгум тетщ, 
къегием емыдаІуэр щхьэрыуащ. 

18Лъагъумыхъуныгъэр щІэзууфэр цІыху 
 пцІыІуэпцІышэщ, 
убэныр зи щэн цІыхури акъылыншэщ. 

19Псэлъалэр сытым щыгъуи гуэныхькъэхьщ, 
зи бзэ хуитыр – цІыху акъылыфІэщ. 

20ЗахуащІэм и дэтхэнэ псалъи – дыжьыныжь 
 хэплъыхьам хуэдэщ, 
бзаджащІэм и зы гупсыси и уасэкъым щай  

 фІыцІи. 

21ЗахуащІэм и псалъэр бэм я гъуазэщ, 
акъылыншэр зытекІуадэр и акъылыншагъэщ. 

22Тхьэуэ Зиусхьэным и нэфІырщ хэхъуэ 
 къыуэзытыр – 
Іуэху гугъусыгъу ухэткІэ нэхъ лейуэ  

 зыуигъэузэщІкъымa. 

23Акъылыншэр зыгъэгуфІэр мыхъумыщІэу 
 зэхищІыхьырщ, 
акъылыр зи Іэпэгъум гухэхъуэу иІэр  

 Іущыгъэщ. 

a 10:22 Е «абы хэлъкъым нэщхъеягъуэ зи цІэ». 

24БзаджащІэр зыщыщтэрщ зыІууэнур, 
захуащІэхэм хъуэпсапІэу яІэр къайхъулІэнущ. 

25Уэкъуор* къызэрыкъуэхмэ, ихьыжынущ цІыху 
 бзаджащІэр, 
лъэ быдэкІэ игъащІэми щытынущ цІыху  

 захуащІэр. 

26Псыхуэшым* зэригъэшым хуэдэу дзэр, 
 нэм Іугъуэр зэрыщІэуэм ещхьу, – 
апхуэдэщ лІыщІэ щхьэхынэр зыгъэлІыщІэм  

 дежкІэ. 

27Тхьэуэ Зиусхьэным фІэлІыкІым къыпищэнщ и 
 гъащІэм, 
бзаджащІэм ейр хъунщ нэхъ кІэщІ. 

28Гугъэурэ игъафІэм захуащІэр хуишэнщ 
 тхъэжыгъуэм, 
бзаджащІэм къехъулІэнкъым зыщыгугъыр. 

29Тхьэуэ Зиусхьэныр зигу къабзэхэм яхуохъу 
 щхьэегъэзыпІэ, 
ер зылэжьми уэхбзэхыр къахуегъакІуэ. 

30ЗахуащІэхэр игъащІэми кІуэдынкъым, 
къытенэнукъым мы щІыгум зы бзаджащІи. 

31Псалъэ Іущщ къыпыкІ зэпытыр цІыху 
 захуащІэм и бзэгупэ, 
бзаджэрыІуэм и бзэгу дакъэм Тхьэм и гыбзэ  

 телъщ. 

32ЗахуащІэм и дэтхэнэ псалъи щхьэпэщ, 
бзаджащІэхэм я псалъэ мыхъумыщІэкІэ  

 гъэнщІащ. 

ЕПЩЫКІУЗАНЭІЫХЬЭ

1ХуищІакІэщ гущыкІ тэрэзэ нэпцІхэм Тхьэуэ 
 Зиусхьэным, 
еплъащ Ар нэфІкІэ шэчалъэ* пэжым. 

2Пагагъэм итщ иужь емыкІур, 
цІыху Іэсэми Іущыгъэр и Іэпэгъущ. 

3ЗахуащІэхэр я гу къабзагъэм еузэщІыр, 
цІыху гъэпцІакІуэхэр бзаджагъэу ящІэм  

 токІуэдэжыр. 

4Мылъкум Тхьэм и губжьым ущихъумэнукъым, 
захуагъэрщ ажалым укъыІэщІэзыхынур. 

5Зигу къабзэхэм я гъуэгур захуагъэм еузэщІыр, 
бзаджащІэхэр я мыхъумыщІагъэщ  

 зытекІуэдэжыр. 

6ЦІыху пэжыр и захуагъэм кърегъэлыр, 
гъэпцІакІуэр зыІэщІэзылъхьэр гухэлъ  

 бзаджэу зэрихъэрщ. 

7БзаджащІэр щылІэкІэ, гугъэу ихъахэри 
 мэкІуэдыж, 
зыщыгугъахэм щыщу зыгуэри  

 къыдэхъункъым. 

8Бэлыхьлажьаем къыІэщІокІ захуащІэр, 
бзаджащІэращ абы пэщІэхуэр. 



Гъэсэпэтхыдэхэр11

37

9Тхьэр зыщІэну хуэмейхэм я псалъэщ цІыхур 
 зытекІуадэр, 
хэкІыпІэу яІэр цІыху захуащІэхэм – акъылщ. 

10ЗахуащІэм и кІэн къыщикІкІэ, 
 жылэр щогуфІыкІ; 
бзаджащІэр къыщыхэщІэкІи,  

 зеІэтыр гуфІэ макъым. 

11ЦІыху захуэм и нэфІ зыщыхуа жылэм зеузэщІ, 
бзаджащІэм и псалъэщ а псор зэтезыкъутэр. 

12АкъылкІэ хуэмыщІарщ цІыхум псалъэкІэ 
 егуауэр, 
зэхэщІыкІ зиІэр хуосакъыр и бзэ. 

13Хуэущэхункъым бзэгузехьэм кърагъэза дзыхьыр, 
цІыху пэжым щэхур и хьэдрыхэ псалъэщ. 

14Зыгъэгъуэзэн щимыІэм деж мэкІуэдыр 
 лъэпкъыр, 
упщІэжакІуэр* и куэдмэ, ар мэунэ. 

15Зыгуэрым и цІэкІэ шэсыпІэ хэт иувэми, 
 зегъэунэхъуж, 
шынагъэ иІэкъым апхуэдэ пщэрылъ  

 зыщызыдзейм. 

16ЦІыхубз щІыкІафІэр щытхъубэщ, 
цІыхухъу гущІэгъуншэр мылъкум хуэлъэщ. 

17ЦІыху щабэр и щхьэщ зыхуэтэжыр, 
гущІэгъу зимыІэрщ зи зэран зэкІыжыр. 

18БзаджащІэр зытелажьэр нэкъыфІэщІу 
 кІуэдыжынущ, 

захуагъэм къыхуезыджэм и фІыщІэр  
 мыкІуэдыжщ. 

19Захуагъэм тетым гъащІэ иІэщ, 
ажалщ къыпэплъэр ем иужь имыкІыу итым. 

20ХуищІащ хьилэгум* гущыкІ жагъуэр Тхьэуэ 
 Зиусхьэным, 
зи гъуэгупэ къабзэми и нэфІ щыхуащ. 

21ЗэгъащІэ: бзаджащІэм хуэфащэ хьэкъ 
 игъуэтыжынущ, 
захуащІэм и телъхьэхэрa къелынущ. 

22Сыт зэщхьыр цІыхубз гуакІуэу акъыл зимыІэр? – 
Дыщэ Іэлъыну кхъуэпэм фІэлъырщ зыхуэдэр ар. 

23ЦІыху захуащІэхэм гухэлъу ящІым зыхуишэр 
 фІыгъуэщ, 
Тхьэм и губжьырщ къапэщылъыр цІыху  

 бзаджащІэм. 

24Зыр – увыІэ жыхуаІэр имыщІэу мэгуашэ, 
 щІэчэ имыІэуи къыхохъуэ; 
зым – и нэпсеягъэм кІэ имыІэ,  

 итІанэми тхьэмыщкІэ мэхъур. 

25Унэнущ цІыху жумартыр, 
псы хуэлІэм и псыхуэлІэр изыгъэкІым  

 ищІэнкъым зэикІ ар зищІысыр. 

26Гъавэр зыубыдым телъщ цІыхубэм и нэлат, 
игъуэм сату абы хэзыщІыкІым цІыхум и  

 нэфІыр къилэжьащ. 

a 11:21 Е «щІэблэр», «къытехъукІахэр». 

27ФІым щІэкъуным фІыщІэ пылъщ, 
Іейм хущІэкъур Іейм ІущІэнщ. 

28Мылъкум щыгугъыр дэхуэхынщ, 
захуащІэм и гъащІэр гъатхэ пасэу  

 зэщІэущкъулэнщ. 

29Зи унагъуэр бэлыхь хэзыдзэр щІы ІэнэщІ 
 къинэнщ, 
акъыл зимыІэр губзыгъэм и унэІутынщ. 

30ЗахуащІэм и Іэужьыр гъащІэ жыгым хуэдэщ, 
цІыху Іущым къыдехьэхыр жылэр. 

31ЗахуащІэм и пщІэр дунеягъэкІэ егъуэтыж, – 
цІыху гуэныхьыщІэхэм, бзаджащІэхэм сыт  

 яхужыпІэн итІанэ?! 

ЕПЩЫКІУТІАНЭІЫХЬЭ

1Ущиер зи гуапэм – щІэныгъэри и жагъуэкъым, 
гиер зи жагъуэр – хуэхейщ щІэныгъэр зи цІэм. 

2ФІыр зылэжьым Тхьэуэ Зиусхьэным и нэфІ 
 щыхуащ, 
гухэлъ бзаджэр къезыхьэкІым и хьэкумыр*  

 Абы ищІэнщ. 

3Лъэ быдэкІэ увынкъым ер зи Іэпэгъур, 
гъуэгу захуэм тетри зэикІ пхуиудынкъым. 

4ЩхьэгъусэфІыр – лІым и пыІэ махуэщ, 

фыз напэтехыр – къупщхьэ узым хуэдэщ. 

5Пэж зыхэлъщ захуащІэхэм гухэлъу ящІыр, 
бзаджащІэхэм чэнджэщу ятыр – хьилагъэ  

 зэфэзэщщ. 

6Бзаджэм и псалъэр – щыхупІэ нэфщ, 
захуащІэм и жыІэрщ абы укъыщхьэщызышыр. 

7ЦІыху бзаджащІэхэр кІуэдынущ лъэужьыншэу, 
захуащІэ унэр игъащІэкІэ щытынущ. 

8Щытхъу-щІыхьыр цІыхум къызэрихьыр и 
 Іущыгъэщ, 
нэмыплъ иратыр зи гупсысэр пхэнжым. 

9ЩІакхъуэ тыкъыр уи Іэгу имылъу цІыхухэм 
 убейуэ закъыфІэбгъэщІ нэхърэ 
лІыщІэ къыпхуэщтэуa цІыху къызэрыгуэкІыу 

 ущытмэ нэхъыфІщ. 

10ЦІыху захуащІэм зи бзэ мыпсалъэ Іэщми 
 гущІэгъу хуещІ, 
бзаджащІэм и гущІэгъум хэлъкъым щабагъэ  

 зи цІэ. 

11Къыхуихуэнкъым мэжэщІалІагъэр зи щІы Іыхьэ 
 зылэжьыжым, 
гугъэ нэпцІхэм кІэлъыпхъэрхэр акъылыншэщ. 

12БзаджащІэр езым хуэдэхэм ящогугъ, 
захуащІэм Іуэхуфэу ищІэхэр къохъулІэb. 

a 12:9 Е «ущхьэхуэлажьэу». 
b 12:12 Пасэрей журтыбзэкІэ тха Іэрытхым къыщыкІуэ псалъэхэм 

къарыкІыр гурыІуэгъуэ дыдэкъым, зэрызэдзэкІами къигъэлъагъуэр 
иІэнкІэ хъуну мыхьэнэхэм языхэзырщ. 

13БзаджащІэр псалъэпцІу ІэщІэкІам траубыдэж, 
а тхьэмыщкІагъэм цІыху захуащІэм  

 зыхуищІынщ пэІэщІэ. 

14Хъер зыпылъ псалъэу цІыхум жиІами 
 ІущІэжынщ, 
и ІэдакъэщІэкІ и шхыгъуи ихуэжынщ*. 

15Акъыл зимыІэм, сыт имыщІами, гъуэгу захуэ 
 тет къыфІощІ, 
цІыху Іущыр сыт щыгъуи чэнджэщ щІэдэІу  

 зэпытщ. 

16Акъылыншэр губжьым псынщІэу къызэщІеІэтэ, 
губзыгъэр щхьэкІуэу кърапэсым блокІ. 

17Щыхьэт захуэм пэжыр щІимыуфэу 
 иІуэтэжынщ, 
хэбгъуэтэнкъым зы пэжыгъи щыхьэт нэпцІ и  

 псалъэ. 

18Зи бзэ хуэмысакъым и псалъэ жыІэпхъаджэщ – 
 укъеуІэ, 
цІыху Іущ и псалъэр Іэзэгъуэ зыхэлъ  

 хущхъуэм хуэдэщ. 

19Псалъэ пэжым кІуэд иІэнукъым игъащІэм, 
псалъэпцІым напІэзыпІэщ и уахътыр. 

20БзаджэщІэплъхэм пцІыщ щагъафІэр гущІэм, 
гуфІэгъуэщ мамырщІэкъухэм къапэщылъыр. 

21ЗахуащІэм кърикІуэнкъым и щхьэ 
 тхьэмыщкІагъэ, 
гугъуехьхэмыкІщ бзаджащІэм къигъэщІ  

 гъащІэр. 

22ХуищІащ гущыкІ псалъэпцІым Тхьэуэ 
 Зиусхьэным, 
зи псалъэ темыкІыу тетхэм щыхуащ Абы  

 и нэфІ. 

23ЕпІэщІэкІкъым цІыху губзыгъэр и щІэныгъэр 
 игъэІуну, 
акъылыншэр и делагъэм кърехьэкІ. 

24Гумызагъэм игъуэтынщ тетыгъуэ, 
хуэмыхур иувэнщ пщылІыпІэ. 

25Зыкъузыр цІыхум и гур гузэвэгъуэрщ, 
гунэдж* къезытыр псалъэ гуапэрщ. 

26ЗахуащІэхэр цІыхум хуохъу гъуэгугъуазэa, 
бзаджащІэхэр гъуэгугъэщхьэрыуэщ. 

27Щхьэхынагъым зэщІиІулІам къиущэкІуари 
 ипшэрыхьынкъым*b, 
ІуэхукІэ гумызагъэм игъуэтынщ тыгъэфІc. 

28Захуагъэм и гъуэгу ирикІуэхэм къапэплъэр 
 гъащІэщ, 
ар гъуэгупэфІщ, абдеж щызэхэзекІуэм ажал  

 жыхуаІэр ицІыхункъымd. 

a 12:26 Пасэрей журтыбзэкІэ тха Іэрытхым къыщыкІуэ псалъэхэм 
къарыкІыр гурыІуэгъуэ дыдэкъым, зэрызэдзэкІами къигъэлъагъуэр 
иІэнкІэ хъуну мыхьэнэхэм языхэзырщ. 

b 12:27 Е «зыри къыхуэущэкІункъым». 
c 12:27 Е «гумызагъэм и мылъкум хуещІыр пщІэ», е «цІыху гумызагъэр 

фІыгъуэ лъапІэщ». 
d 12:28 Е «нэгъуэщІ гъуэгум ажалщ узыхуишэнур». Пасэрей журтыбзэкІэ 

тха Іэрытхым къыщыкІуэ псалъэхэм къарыкІыр гурыІуэгъуэ 
дыдэкъым, зэрызэдзэкІами къигъэлъагъуэр иІэнкІэ хъуну 
мыхьэнэхэм языхэзырщ. 

ЕПЩЫКІУЩАНЭІЫХЬЭ

1ЩІодэІу къуэ Іущыр адэм и ущие, 
зэхихкъым щІэнэкІалэм гиер. 

2Псалъэ купщІафІэу жиІам и хъер цІыхур 
 ІуощІэжыр, 
гъэпцІакІуэхэм хъуапсапІэу яІэр  

 залымыгъэщ. 

3Зи бзэ быдэр и псэм и къэрэгъул бжыхьщ, 
зи бзэр тІасхъэм – зегъэунэхъуж. 

4Хуэмыху мэпабгъэри*, хокІыж, 
къыдохъу цІыху гумызагъэм и гухэлъхэр  

 псори. 

5И жагъуэщ псалъэ пцІыІуэпцІышэр цІыху 
 захуащІэм, 
бзаджащІэхэм я щэн-зекІуэкІэр укІытэгъуэщ,  

 напэтехщ. 

6Зигу къабзэ цІыхур захуагъэщ къэзыхъумэр, 
гуэныхьыщІэр зытекІуадэр и бзаджэщІагъэщ. 

7Зым бейуэ зегъэлъагъуэ, ІэнэщІ ІэщІ джафэ 
 пэтми, 
зым тхьэмыщкІафэ зытрегъауэ, къелыжу  

 мылъкум хэсрэ пэт. 

8Хуэхъунщ щхьэщэхужыпщІэ бейм и мылъкур, 

тхьэмыщкІэм къуэлъкъым щІэшынэн гуэриa. 

9ЗахуащІэм и дунейр нурышхуэу къаблэм хуэдэщ, 
бзаджащІэм и гъащІэр уэздыгъэпс нэхунэу  

 зэуэ ункІыфІынущ. 

10Пагагъэм къишэр зэныкъуэкъущ, 
чэнджэщ щІэдэІур Іущщ. 

11Мылъку къуейщІейр уэсэпсу мэкІуэдыж, 
мащІэ-мащІэурэ зэхуэзыхьэсым хуэбэгъуэнщ. 

12ГугъапІэ жыжьэм гур ехуз, 
гухэлъ зэщІахэр гъащІэ жыгыу зэщІогъагъэ. 

13Ущием епэгэкІыр зыхуохъуж зэран, 
унафэм пщІэ хуэзыщІыр ехъулІащ. 

14ЦІыху Іущым и ущие псэхэлъхьэж псынэм 
 хуэдэщ, 
ажалым и хъым ухуещІ пэІэщІэ. 

15Зи акъылыр тІыса цІыхум узыІэпешэ, 
гъуэгуейщ зытетыр цІыху гъэпцІакІуэрb. 

16Губзыгъэр щІэныгъэм тетурэ мэзекІуэ, 
акъыл зимыІэм игъэлъагъуэр и делагъэщ. 

17ЛІыкІуэ бзаджэм бэлыхьлажьаем зыхедзэж, 

a 13:8 Журт.: «къызэрегиер зэхихкъым». Пасэрей журтыбзэкІэ тха 
Іэрытхым къыщыкІуэ псалъэхэм къарыкІыр гурыІуэгъуэ дыдэкъым, 
зэрызэдзэкІами къигъэлъагъуэр иІэнкІэ хъуну мыхьэнэхэм 
языхэзырщ. 

b 13:15 Пасэрей журтыбзэкІэ тха Іэрытхым къыщыкІуэ псалъэхэм 
къарыкІыр гурыІуэгъуэ дыдэкъым, зэрызэдзэкІами къигъэлъагъуэр 
иІэнкІэ хъуну мыхьэнэхэм языхэзырщ. 

лІыкІуэ пэжым хъыбару къихьым хэлъщ  
 Іэзэгъуэ. 

18Зи щІыб ущием хуэзыгъазэм къыпэплъэр 
 тхьэмыщкІагъэщ, напэтехщ, 
гие псалъэм щІэдэІум игъуэтынущ пщІэ. 

19Гухэлъ зэщІам гур егъэушэ, 
акъылыншэм ем и щІыб хуигъэзэныр и  

 жагъуэщ. 

20Хъунщ Іущ – Іущхэр зи пэшэгъур, 
бэлыхь хэхуэнщ акъылыншэм гъуэгуэгъу  

 хуэхъур. 

21ГуэныхьыщІэм насыпыншагъэр итщ и ужь 
 имыкІыу, 
захуащІэм ехъулІэныгъэр и хъуэхъупэ тынщ*. 

22ЦІыхуфІыр и бын я быныжхэм яхуогъэтІылъэ, 
захуащІэхэрщ зыхузэтрахьэр гуэныхьыщІэхэм  

 я мылъкур. 

23КъытекІынт тхьэмыщкІэм и хьэсэ гъавэ бэвыр, 
фІамыгъэкІуэдтэмэ ар абы захуагъэ  

 зыхэмылъ цІыхухэм. 

24Зи къуэ ткІийуэ зыІыгъ адэм иІэщ лъагъуныгъэ, 
тезыр телъхьэнкІэ зиІэм щысхь  

 лъагъумыхъуныгъэщ хуиІэр быным. 

25ЗахуащІэр игъащІэкІэ шхынщІэлІэ хъункъым, 
мыгъуэ-мылІэу ихьынщ бзаджащІэм гъащІэр. 

ЕПЩЫКІУПЛІАНЭІЫХЬЭ

1Зыхуей хуегъазэ цІыхубз Іущым и унагъуэ, 
зи унагъуэбжэр и ІэкІэ зэхуэзыщІыжыр  

 бзылъхугъэ акъылыншэрщ. 

2Гъуэгу захуэм ирикІуэрщ фІэлІыкІыр Тхьэуэ 
 Зиусхьэным, 
зи гъуэгупэ нашэкъашэрщ Абы нэмыплъ  

 езытыр. 

3Къытехуэжынщ щІопщ уэгъуэу акъылыншэм и 
 псалъэрa, 
цІыху Іущхэр къэзыхъумэнури я жыІэщ. 

4Вы зэрымыт Іуэм и Іэшхылъэри нэщІщb, 
ауэ гъавэ бэв щыгугъыр щысхьынкъым вым  

 и Іусым. 

5Щыхьэт захуэм пцІы ІэщІэкІынкъым, 
зэІылъщ пцІы зэфэзэщу щыхьэт нэпцІыр. 

6ЩІэнэкІалэр Іущыгъэм сыт хуэдизрэ 
 мылъыхъуами, игъуэтынкъым, 
акъыл зиІэм щІэныгъэр псынщІэу епхъуатэ. 

a 14:3 Журт.: «Акъылыншэм и псалъэр пагагъэм и щІопщщ». Пасэрей 
журтыбзэкІэ тха Іэрытхым къыщыкІуэ псалъэхэм къарыкІыр 
гурыІуэгъуэ дыдэкъым, зэрызэдзэкІами къигъэлъагъуэр иІэнкІэ 
хъуну мыхьэнэхэм языхэзырщ. 

b 14:4 Е «и Іэшхылъэри къабзэщ». 

7Зыщыдзей акъылыншэм; 
щыбгъуэтынкъым абы и деж игъащІэкІэ  

 Іущыгъэ гуэри. 

8ЕщІэ цІыху губзыгъэм и гъуэгупэр дэнэ нэсми, 
акъылыншэрщ зи щхьэ къэзыгъэпцІэжыр. 

9Тобэ къэзыхьыжам и тыхьыр акъыл зимыІэм и 
 ауанщ, 
цІыху захуэм Тхьэм и нэфІыр къыщыхуащa. 

10ЙохъыкІыр цІыхум и гущІэлъапсэм гуфІэгъуи, 
 гуауи; 
абыхэмкІэ дэгуэшэфынкъым нэсу ар  

 нэгъуэщІым. 

11ЩІапІэщІэкІуадэ хъунущ бзаджащІэм и 
 унагъуэр, 
щыужьыхыжынкъым цІыху захуэм и жьэгу  

 пащхьэ мафІэр. 

12ЩыІэщ гъуэгу, къыщыхъуу цІыхум захуэу, – 
ауэ ажалыр и кІэм къыщыпэплъэу. 

13ЩыгуфІэм дежи хэтынкІэ хъунущ цІыхупсэр 
 зэхэзещхъуэн, 
гуфІэ-гупсэми нэщхъеягъуэкІэ  

 зыщызрихъуэкІи къохъур. 

14Щхьэрыуам игъуэтыжынщ хуэфащэ, 
цІыхуфІри илэжьахэм хуэзэжынщ. 

a 14:9 Пасэрей журтыбзэкІэ тха Іэрытхым къыщыкІуэ псалъэхэм 
къарыкІыр гурыІуэгъуэ дыдэкъым, зэрызэдзэкІами къигъэлъагъуэр 
иІэнкІэ хъуну мыхьэнэхэм языхэзырщ. 

15ГъэпцІэгъуафІэм сытри и фІэщ мэхъу, 
губзыгъэм лъэбакъуэу ичым и нэІэ  

 тригъэкІкъым. 

16Іущыр сакъщ, еми зыщедзей, 
акъыл зимыІэр зыщогугъыж, гъэІэсэгъуейщ*. 

17Губжьыхыр акъылыншагъэм хуэлъэщ, 
гухэлъ бзаджэ зезыхьэри ялъагъу хъуркъым. 

18ЦІыху жыІэзыфІэщхэм Іыхьэу къалъысыр 
 акъылыншагъэщ, 
губзыгъэм и фащэр – щІэныгъэщ. 

19Къэхъунщ бзаджащІэм щхьэщэ щыхуищІын 
 цІыхуфІым, 
мыхъумыщІэми зыщридзыхынщ захуащІэхэм  

 я пащхьэ. 

20ТхьэмыщкІэри гъунэгъурэ пэт я жагъуэщ, 
щопэкІу хуэщІам и унэ ныбжьэгъубэр. 

21Нэмыплъ езытым и гъунэгъу – елэжьыр 
 гуэныхьышхуэ, 
тхьэмыщкІэм зи гулъытэ хуэзыгъазэр –  

 теуващ гъуэгу махуэ. 

22ТегъуэщыкІакъэ-тІэ гъуэгу захуэм гухэлъ 
 бзаджэр зыхъэхэр? 
ФІылъагъуныгъэрэ пэжыгъэщ къыпагъаплъэр 

гухэлъ дахэр зэІузыщэм. 

23Дэтхэнэ зы лэжьыгъэ хьэлъэми хэхъуэ пылъщ, 
псалъэ купщІэншэм къишэр  

 тхьэмыщкІагъэщ. 



Гъэсэпэтхыдэхэр14

49

24ЦІыху Іущым беигъэу бгъэдэлъыр и 
 фІыщІэтынщ, 
акъылыншэм и Іыхьэр акъылыншагъэщa. 

25Щыхьэт пэжым псэзэпылъхьэпІэм укъреш, 
щыхьэт нэпцІыр уищэнкІэ тІэу еплъынкъым. 

26БыдапІэм дэсым хуэдэщ Тхьэуэ Зиусхьэным 
 фІэлІыкІхэр, 
щІэблэу къащІэхъуэми яхуэхъунщ Ар  

 щхьэегъэзыпІэ. 

27Тхьэуэ Зиусхьэным уфІэлІыкІыныр – 
 псэхэлъхьэж псынэм хуэдэщ; 
ажалым и хъыми ухуещІ пэІэщІэ. 

28Іумэтыр* зи бэ пащтыхьым и щытхъури инщ, – 
щхьэщытщ щыхупІэ ар къызэмэщІэкІыр. 

29ШыІэ зыхэлъым акъылышхуэ къуэлъщ, 
губжьыр зи щэным акъылыншагъэщ  

 игъэлъагъуэр. 

30Гу зэпІэзэрытыр Іэпкълъэпкъым и 
 хущхъуэгъуэщ, 
фыгъуэр зи щэным щІэх и къупщхьэр мэщ. 

31Дэхуэхар тегушхуэгъуафІэ зыщІым егъэикІэ 
 Тхьэуэ ар къэзыгъэщІар, 
тхьэмыщкІэм зи гулъытэ хуэзыгъазэм Тхьэуэ  

 Зиусхьэныр егъэлъапІэ. 

a 14:24 Пасэрей журтыбзэкІэ тха Іэрытхым къыщыкІуэ псалъэхэм 
къарыкІыр гурыІуэгъуэ дыдэкъым, зэрызэдзэкІами къигъэлъагъуэр 
иІэнкІэ хъуну мыхьэнэхэм языхэзырщ. 

32БзаджащІэхэр щІэпхъаджэу ящІэм токІуэдэж, 
лІэныгъэм и дыджыр щыхъукъым цІыху  

 захуащІэм ткІыбжьa. 

33Губзыгъэм и гущІэлъапсэр Іущыгъэм и 
 унапІэщ: 
цІыху акъылыншэхэм я гущІэми  

 къыщыпІэжьажьэ щыІэщ ар. 

34Захуагъэм егъэин цІыхубэр, 
гуэныхьу ялэжьми напэтехщ къахуихьыр. 

35БлыгущІэт губзыгъэм нэфІкІэ йоплъ 
 пащтыхьыр, 
хэт трихыу щытми пащтыхь напэр –  

 и губжьри лъэІэсынщ. 

ЕПЩЫКІУТХУАНЭІЫХЬЭ

1Жэуап Іэсэм губжьыр егъэужьых, 
къызэщІегъэстыр псалъэ гуауэм губжьыр. 

2Іущыгъэр зи бзэгупэ телъым щІэныгъэр 
 егъэлъапІэb, 
акъыл зимыІэм и псалъитІым щыщу зыр  

 делагъэщ. 

3Тхьэуэ Зиусхьэныр маплъэри плъапІэм итщ: 
бзаджащІэри, захуащІэри елъагъу. 

a 14:32 Е «захуащІэхэм я захуагъэр яхуэхъунщ щхьэегъэзыпІэ». 
b 15:2 Е «зрегъэубгъу», «яхехьэ». 

4ГуапэжыІэр гъащІэ жыгым хуэдэщ, 
псалъэ жыІэпхъаджэм лъэр щІеуд. 

5Адэм и ущие елъэпауэр акъылыншэщ, 
абы и гие макъ щІэдэІури акъылыфІэщ. 

6ФІыгъуэ инкІэ къебгъэр захуащІэм и унэр, 
бзаджащІэм хэхъуэ иІэм къыхуихьыр  

 бэлыхьлажьэщ. 

7Іущыр щІэныгъэкІэ мэгуашэ, 
акъылыншэм сыт къыпыпхын? 

8Тхьэуэ Зиусхьэным хуещІ гущыкІ бзаджащІэм и 
 къурмэным, 
цІыху захуэм и тхьэлъэІур Іех къабылу. 

9ХуищІащ гущыкІ бзаджащІэм пхриш гъуэгум 
 Тхьэуэ Зиусхьэным, 
Абы фІыуэ илъэгъуар захуагъэм иужь итхэрщ. 

10Гъуэгу занщІэм дэхыр пшынэнущ тезыр 
 ткІийкІэ, 
гиер зи жагъуэри кІуэдынущ. 

11Илъагъукъэ Тхьэуэ Зиусхьэным хьэдрыхэ 
 лъахэм щыщІэр? 
ЦІыхугухэм щыхъэри* зэрищІэм хэлъкъым шэч! 

12ЩІэнэкІалэм къегиер и жэгъуэгъущ, 
абы цІыху Іущхэм запыІуедз. 

13И гур хэхъуэмэ, нэгуфІэ мэхъур цІыхур, 
гухэщІ-гукъеуэм и лъэр щІегъэху. 

14ЗэхэщІыкІ зиІэм щІэныгъэр къилъыхъуэ зэпытщ, 

акъыл хуэхейм делагъэщ къиулъэпхъэщыр. 

15Нэщхъейм и махуэхэм зы гунэдж гуэри 
 хэлъкъым, 
нэщхъыфІэм махуэхэр егъакІуэ гуфІэ-гупсэу. 

16Шынагъэри къыдыхэту мылъкушхуэ уиІэ 
 нэхърэ 
убгъэдэлъыр мащІэми, нэхъыфІщ Тхьэуэ  

 Зиусхьэным уфІэлІыкІмэ. 

17Гужьгъэжьыр уяку зэхуилъу выхъу нышыр 
 зэдэпшх нэхърэ 
хадэхэкІ шхын фІэкІа уимыІэми нэхъыфІщ,  

 щытепщэмэ абдеж фІылъагъуныгъэр. 

18КъэлыбыгъуафІэм къызэщІегъэстыр 
 зэныкъуэкъур, 
шыІагъэ зыхэлъым зэпэщІэувэр егъэужьыхыр. 

19Хуэмыху и гъуэгу банапцІэу зэщІокІэж, 
лъэпощхьэпоуи* щыІууэнкъым цІыху захуэр  

 и гъуэгупэм. 

20Къуэ Іущым адэр егъэгуфІэ, 
акъылыншэм ирет нэмыплъ и анэм. 

21Делагъэрщ акъылыншэм гукъыдэж къезытыр, 
гъуэгу захуэми темыкІ зи зэхэщІыкІыр иныр. 

22Чэнджэщ зыхэмылъ гухэлъ-гукъэкІхэр 
 мэщэщэж, 
чэнджэщэгъухэр зи бэм сытри къехъулІэнщ. 

23Игъуэм ита жэуапым цІыхур щогуфІыкІ, 
сыту фІы-тІэ и чэзум жыІа хъуа псалъэр! 

24ПэІэщІэ зыхуащІкІэрэ хьэдрыхэ, 
цІыху Іущхэм я гъуэгупэр хуокІуэр гъащІэм. 

25Щхьэхуещэм и унапІэр ирихынущ Тхьэуэ 
 Зиусхьэным, 
фызабэр зытес щІы кІапэри къихъумэнущ. 

26Гухэлъ бзаджэхэм хуищІащ гущыкІ Тхьэуэ 
 Зиусхьэным, 
гуапэжыІэ псалъэхэрщ ищІар Абы къабыл. 

27И унагъуэр бэлыхь хэмыкІыжым хедзэр 
 щІэнэцІым мылъку хьэрэм, 
Іулъхьэм щыщтэ цІыхум иІэщ гъащІэ. 

28ЗахуащІэм и жэуапыр сыт щыгъуи зэпешачэр, 
бзаджащІэм и жыІэр гуемыІуу* мэпыджэ. 

29Пэжыжьэщ Тхьэуэ Зиусхьэныр цІыху 
 бзаджащІэм, 
захуащІэм и тхьэлъэІущ Ар зыщІэдэІур. 

30ГуфІэ нэгум гур хегъахъуэ, 
хъыбарыфІми уегъэжан. 

31Щхьэпагъ зыхэлъ гие псалъэхэм щІэдэІур 
хъунщ цІыху Іущхэм ящыщ зы. 

32Ущием елъэпауэр и щхьэ йофыгъуэжыр, 
акъыл хихынщ щІэдэІум гие псалъэ. 

33Іущыгъэщ узыхуигъасэр Тхьэуэ Зиусхьэным 
 фІэлІыкІыным, 
Тхьэм зыхуэгъэлъахъшэнми еІэт уи щІыхьыр. 

ЕПЩЫКІУХАНЭІЫХЬЭ

1ЕщІыр цІыхум гугъэ куэдхэр, – 
абыхэм щыщуи зэщІэнур Тхьэуэ Зиусхьэным  

 иухахэрщa. 

2Щхьэж илэжьымкІэ зыфІэзахуэщ, – 
арщхьэкІэ я гущІагъщІэлъ псор зэпэзышачэр  

 Тхьэуэ Зиусхьэнырщ. 

3Хуэгъазэ Іуэхуу блэжьыр Тхьэуэ Зиусхьэнми – 
гухэлъу уиІэр къыбдэхъунщ. 

4И къэгъэщІыгъэ псоми Тхьэуэ Зиусхьэным гугъэ 
 щхьэхуэхэр яхуиІэщ, 
цІыху бзаджащІэри хуегъэхьэзыр пшыныж  

 махуэмb. 

5Тхьэуэ Зиусхьэным хуищІащ гущыкІ цІыху 
 пагэм, 
зэгъащІэ: ягъуэтыжынщ абыхэм яхуэфащэ  

 хьэкъыр. 

6ФІылъагъуныгъэмрэ пэжыгъэмрэ ягъэгъу 
 гуэныхьыр, 
Тхьэуэ Зиусхьэным фІэлІыкІыным  

 ущехъумэ ем. 

a 16:1 Е «ЦІыхум жиІэнур зэрегъэзахуэ, арщхьэкІэ Тхьэуэ Зиусхьэнращ 
ар зэпызыгъахуэр». 

b 16:4 Е «цІыху бзаджащІэ пэтрэ къыхуигъэщІащ пшыныж махуэм». 

7ЦІыхум гъуэгуу къыхихар фІэзахуэу щытмэ 
 Тхьэуэ Зиусхьэным, 
Абы и бий Іэлхэри* ирегъэкІуж. 

8Хьэрэм хэхъуэшхуэ нэхърэ 
хьэлэл мащІэр нэхъыфІщ. 

9Щхьэж и гущІэм къыхихыну гъуэгур 
 щызэригъэзахуэ пэтми, 
лъэбакъуэу ичыр зыунэтІыр Тхьэуэ  

 Зиусхьэныращ. 

10Пащтыхьыр Тхьэуэ Зиусхьэным и ІэмыркІэщ 
 зэрыпсалъэр, – 
щыуагъэ гуэри и хей щІэкІэм  

 къыхэхуэнкъым. 

11Тэрэзэ пэжхэм я пщалъэр зыгъэувыр Тхьэуэ 
 Зиусхьэнырщ, 
Ар тэрэзэ шэчалъэ захуэхэм я телъхьэщ. 

12Іуэхуфэ бзаджэхэм хуащІащ гущыкІ 
 пащтыхьхэм, – 
Іуэху щыпкъэхэр аракъэ-тІэ абыхэм я  

 тетыгъуэр зыщІыр кІыхь?! 

13Я щІасэщ пащтыхьхэм псалъэ захуэр, 
пэж жызыІэри абыхэм ягъэлъапІэ. 

14Пащтыхь губжьыр – ажалым и гъуощ, 
зыхуэгъэужьыхыжри ар цІыху Іущщ. 

15Пащтыхьыр нэфІэгуфІэу щытмэ – уиІэщ 
 гъащІэ, 
и нэфІри гъатхэ уэшхым хуэдэщ. 

16Дыщэ Іэрылъхьэ нэхърэ нэхъыфІщ Іущыгъэр, 
акъылри нэхъыфІщ дыжьыным пумыдзыхмэ. 

17ЦІыху захуэхэм я гъуэгущ Іейм пэІэщІэ 
 ухуэзыщІыр; 
абы хуэсакъым и псэри ехъумэ. 

18Унэхъунум япэ щІыкІэ зыкъыфІощІыжри, 
зи унэгъуэбжэр хуэзыщІыжынур пагэ мэхъу. 

19Пагэм къуентхъ дэбгуэш нэхърэ 
тхьэмыщкІэм задебгъэкІумэ нэхъыфІщ. 

20Ущием хуэнэбдзэгубдзаплъэмa и Іуэхур 
 ефІэкІуэнщ, 
Тхьэр зи плъапІэр теувэнщ гъуэгу махуэ. 

21ЦІыху Іущым щхьэкІэ жаІэ «иІэщ зэхэщІыкІ», 
и псалъэ гуапэхэри мэхъу уи фІэщ. 

22Акъылыр – зиІэм дежкІэ псэхэлъхьэж псынэм 
 хуэдэщ, 
акъылыншагъэр – акъыл зимыІэм я тезырщ. 

23Іущым и псалъэм купщІэ кІуэцІылъщ, 
и жыІэ псори мэхъу уи фІэщ. 

24ГуапэдэгъэкІыу жыІа псалъэр ещхьщ фо 
 хьэкІуэм, 
псэм фІэІэфІщ, Іэпкълъэпкъым и  

 хущхъуэгъуэщ. 

25ЩыІэщ гъуэгу, къыщыхъуу цІыхум захуэу, – 
ауэ и кІэм ажалыр къыщыпэплъэу. 

a 16:20 Е «Іуэхур губзыгъэу зезыхьэм». 

26МэжэщІалІагъэрщ къыщІэрыІэр цІыху 
 лэжьакІуэм, 
и ныбэ лажьэрщ къезыхуэкІыр ар. 

27МыхъумыщІэр бзаджэщІэным егупсыс зэпытщ, 
къыхех и дэтхэнэ псалъи мафІэ лыгъейр. 

28ФэрыщІым цІыхухэр зэщегъэхьэ, 
зэфІегъэкІуэд бзэгузехьэм зэныбжьэгъу  

 пэжхэр. 

29Лейзехьэм цІыхухэр зыІэпишэурэ 
гъуэгу бзаджэм трешэ. 

30НащхьэІущхьэр игъэджэгуу къыпхуэгуфІэм 
 илъкъым и гум фІы, 
зи ІупщІакІэр зэтезыкъузэми къыуищІэнур  

 Іейщ. 

31Тхъугъэр – жьыщхьэ махуэм и нэщэнэщa, 
гъащІэ щыпкъэм и дамыгъэщ. 

32ЙофІэкІыр цІыху бэшэчыр зауэлІ хъыжьэм, 
къалэр зыщтэм нэхъри нэхъ лъэщщ шыІагъэ  

 зиІэр. 

33Пхъэидзэ сыт хуэдизрэ ямыщІами, 
къикІынур Тхьэуэ Зиусхьэным и унафэрщ. 

a 16:31 Журт.: «щІыхьым и къэгъагъэ блэрщ». 

ЕПЩЫКІУБЛАНЭІЫХЬЭ

1УзэмыфІу зэдэпшх выхъуныш нэхърэ 
узэхуэІэфІу зэдэбугуэш щІакхъуэ тыкъырри  

 нэхъыфІщ. 

2ЛІыщІэ губзыгъэр лІыщхьэм и къуэ емыкІухьым 
 и пІэ иувэнщ, 
зэш быным щІэин Іыхьэгъуи яхуэхъунщ. 

3Дыжьыныр ягъэджылри* япщэж*, 
дыщэри ягъэткІури якІыщтэ*, 
цІыхугури зыпщытэр Тхьэуэ Зиусхьэнырщ. 

4Лейзехьэр зыщІэдэІур бзаджащІэм и псалъэщ; 
пцІыупсыр дэзыхьэхыр мыхъумыщІэм и  

 жыІэрщ. 

5ТхьэмыщкІэр джэгуалъэ зыщІым егъэикІэ 
 Тхьэуэ ар къэзыгъэщІар, 
дэхуэхар зи ауаным хуэфащэ хьэкъ  

 игъуэтыжынщ. 

6Жьыщхьэ махуэщ бынырылъхухэр 
 зылъэгъуахэрa, 
иропагэ щІэблэр адэ-анэм. 

7Епэсакъым акъылыншэм псалъэ нэсыр, 

a 17:6 Журт.: «Къуэрылъху-пхъурылъхухэр лІыжь-фызыжьхэм я 
къэгъагъэ блэрщ». 

пщІэ зыхуащІ цІыхуми псалъэпцІыр  
 къекІукъым. 

8Іулъхьэр зытым къыфІощІ ар дыщэ токъуу*: 
дэнэкІэ зимыгъазэми, сытри къохъулІэ. 

9Къраха щхьэкІуэр зыгъэгъуфыр 
 фІылъагъуныгъэм и лъыхъуакІуэщ, 
ар пщызмыгъэгъупщэм – Іуегъэщтыр  

 ныбжьэгъу пэжыр. 

10ЦІыху губзыгъэм гиер щІэхыу зэхещІыкІыр, 
фэлъырищэ епхми, акъыл зимыІэм  

 гурыІуэнкъым ар. 

11БзаджащІэр дапщэщи къайгъэщ зылъыхъуэр, 
тезыр хьэлъэри Тхьэм абы къытрилъхьэнщa. 

12Делагъэм къызэгуитхъ цІыху акъылыншэм 
 уІущІэ нэхърэ 
зи акъуш шырхэр зыфІэкІуэда мыщэбзым  

 урихьэлІэмэ нэхъыфІщ. 

13ФІым пэкІуэу е зылэжь цІыхум 
и унэр е жыхуаІэм ибгынэнкъым. 

14Къэхъеймэ псалъэмакъыр – псыдзэу 
 урехьэжьэ; 
къызэтеувыІэ, зэщыхьэм унэмысу. 

15Къуаншэр зыгъэзахуэмрэ хейр зыгъэмысэмрэ 
хуищІащ гущыкІ Тхьэуэ Зиусхьэным. 

a 17:11 Журт.: «гущІэгъу зи цІэ зыхэмылъыр лІыкІуэ къыхуащІынщ», 
е «мелэІыч гущІэгъуншэр къыхуагъэкІуэнщ». 

16Делэм акъыл кърищэхуну зыщыгугъ мылъкур 
 сыткІэ щхьэпэ, 
еджэн гухэлъ абы имыІэу щытмэ? 

17Ныбжьэгъур сыт щыгъуи фІыкІэ къыпхуоупсэ, 
къуэшыр къыщІыуитар гуауэр бдигуэшын  

 щхьэкІэщ. 

18НэгъуэщІым щхьэкІэ шэсыпІэ ихьэу 
щІыхуэ зытыр акъылыншэщ. 

19Гуэныхь щІэныр зи щІасэр къайгъэми и 
 лъыхъущ, 
и кІуэдыжыпІэ хъунурщ зылъыхъуэр цІыху  

 щхьэщытхъурa. 

20Зигу хьэрэмыгъэ илъым фІы гуэри 
 къыдэхъункъым, 
бзэгу пцІыІуэпцІышэри хэхуэнщ  

 бэлыхьлажьаем. 

21Акъылыншэр – къэзылъхуам и мыгъуэ Іыхьэщ, 
гунэдж жыхуаІэр ищІэркъым бын делэм я  

 адэм. 

22Гухэхъуэр Іэпкълъэпкъым и хущхъуэгъуэщ, 
гухэщІ-гукъеуэм хэт зэпытым и къупщхьэр  

 мэщыр щІэх. 

23Хьэкумыр пэжым тришыным щхьэкІэщ 
бзаджащІэм Іулъхьэр щэхуу къыщІыІырихыр. 

24Губзыгъэм Іущыгъэм и гур теухуауэ щытщ, 

a 17:19 Журт.: «зи куэбжэ лъагэу зыгъэувыр». ЗэрызэдзэкІам 
къигъэлъагъуэр иІэнкІэ хъуну мыхьэнэхэм языхэзырщ. 

акъылыншэм и щхьэр кърехьэкІ жьуджалэм  
 хуэдэу. 

25Къуэ акъылыншэр адэм и гурыгъузщ, 
къэзылъхуа и анэми и гуауэщ. 

26ФІыкъым цІыху щыпкъэр бгъэпшынэныр, 
я захуагъэ щхьэкІэ цІыху пэжми лей  

 кІэлъызепхьэныр щІагъуэкъым. 

27ЩІэныгъэ зиІэм ещІыр псалъэ хэплъыхь, 
зи зэхэщІыкІыр лъагэр сыт щыгъуи цІыху  

 зэтесщ. 

28Акъылыншэри мыпсэлъэху Іущ къафІощІри, 
и жьэр зэщІихыхукІэ акъылыфІэу  

 къэплъытэнри хэлъщ. 

ЕПЩЫКІУИЯНЭІЫХЬЭ

1ЦІыхум зыщызыдзейм и щхьэ лажьэ нэхъ 
 къыфІэІуэхукъым, 
чэнджэщ губзыгъэу кърахьэлІэми еныкъуэкъу  

 зэпытщ. 

2Акъылыншэр зэхэщІыкІ иІэным зи 
 щІэхъуэпскъым, 
къезытыр зыщ абы гухэхъуэ – и жыІэ ар  

 фІэмыкІ. 

3МыхъумыщІэм ирахынущ пу нэлат цІыху цІыкІум, 
зи напэр текІми иІэжынкъым щІыхь. 

4ЦІыхум и псалъэр хышхуэ лъащІэншэу куущ; 
Іущыгъэри – псыежэх уэрым ещхьщ. 

5Хьэкум пэжыр хейм пэбубыду 
бзаджащІэм и телъхьэ ухъуныр фІыкъым. 

6И жыІэм хедзэр акъылыншэр бэлыхьлажьэ, 
зи бзэ хуимытыжым къихьри удынщ. 

7Акъылыншэр зытекІуадэр и бзэщ, 
и жыІэ псори хъыщи – абы ар йокІуэдэж. 

8Бзэгузехьэм и псалъэр хуэдэщ шхын 
 хэплъыхьам, 
гущІэ лъапсэми щызу зыщегъэзагъэ. 

9Щхьэхынэри ящІар зэтезыкъутэжри зэшщ. 

10Чэщанэ быдэ хуэдэщ Тхьэуэ Зиусхьэныр, 
дыхьакъэ абы захуащІэр – ІэщІэкІащ  

 шынагъэм. 

11ХуэщІауэ псэум и мылъкур и быдапІэщ, 
къыфІощІ абы ар мывэкъалэ лъагэу. 

12ЦІыху унэхъунум зыкъыфІощІыж, 
еІэтыр щІыхьыр Тхьэм  

 зыхуэгъэлъэхъшэным. 

13УемыдэІуауэ икІэм нэс жэуап птыжыныр – 
акъылыншагъэщ, къыпхуихьри напэтехщ. 

14Хъуапсэ зиІэр ирищІыкІынкъым узым, 
гугъэ-гунэдж зимыІэр дауэ хъуну? 

15ЗэхэщІыкІ зиІэм щІэныгъэр дапщэщи къегъуэт, 

абы цІыху Іущми и тхьэкІумэр тегъэхуа  
 зэпытщ. 

16ГуапэхуэщІэ тыныр къыпхуохъур куэдкІэ 
 щхьэпэ, – 
уахуещІыр лІыщхьэхэм пэблагъэ. 

17Іуэхум япэу ущызыгъэгъуазэр захуэу 
 къыпфІощІ, 
нэгъуэщІ къыкъуэкІыу щІэупщІэн  

 иригъэжьэхукІэ. 

18Пхъэидзэм зэныкъуэкъур егъэужьых, 
ныкъуэкъуэгъу лъэщхэми я дауэм кІэ ирет. 

19Гукъеуэ къыпхузиІэ къуэшым и гур ещхьщ 
 быдапІэ къэщІыхьам: 
дыхьэпІэ иІэкъым абы – уещІыр зэпэІэщІэ  

 зэныкъуэкъумa. 

20ЖиІам дэтхэнэ цІыхури ІущІэжынущ – 
и псалъэ пэкІуэ хуэдизи игъуэтыжынущ. 

21Пылъщ бзэгупэм гъащІэри ажалри, 
псэлъэнкІэ зыхэмылъым шыІэ – хуэфащэр  

 игъуэтынщ. 

22ЕхъулІащ цІыхубзыфІ къызыпэщІэхуар, 
Тхьэуэ Зиусхьэным и нэфІи къыщыхуащ. 

23ТхьэмыщкІэр гущІэгъу щІэлъэІу зэпытщ, 
арщхьэкІэ гуемыІу псалъэщ кърипэсыжыр  

 бейм абы жэуапу. 

a 18:19 Журт.: «зэныкъуэкъур мывэ сэхым хуэдэщ». 

24Яхэтщ ныбжьэгъуми кІуэдыпІэ уизышэнa, 
щыІэщ щауэгъу* щыпкъи, къуэшым нэхърэ  

 нэхъ благъэ пхуэхъуу. 

ЕПЩЫКІУБГЪУАНЭІЫХЬЭ

1ПсалъэпцІкІэ цІыхур зезышэ акъылыншэм 
 нэхърэ 
гъуэгу пхэнж пэІэщІэ зыхуэзыщІ  

 тхьэмыщкІэри нэхъыфІщ. 

2УзыхущІэкъу Іуэхум гупсысэ хэмылъмэ, фІым 
 ухуишэнукъым, 
изычхэри Іэжьэкъур щыуэнущ щыуэкІейуэ. 

3ЦІыхур и акъылыншагъэщ зытекІуэдэжыр, 
ауэ Тхьэуэ Зиусхьэныращ зыхуищІыр  

 гухьэ-гужь*. 

4Бейм и унэ щопэкІур ныбжьэгъубэр, 
тхьэмыщкІэр и щауэгъуми къебгынэ. 

5Щыхьэт нэпцІым хуэфащэ хьэкъ игъуэтыжынщ, 
цІыху пцІыІуэпцІышэри хьэкумым  

 ІэщІэкІынкъым. 

6Куэдым я щэнщ зыхузэфІэкІхэр къащІу ІупэфІэгъу, 
гуапэхуэщІэ тынхэр зыщІ зэпытым хэти и  

 ныбжьэгъущ. 

a 18:24 Е «Ныбжьэгъур зи куэдым фІы хихынкъым», е «Щауэгъухэми 
яхэтщ ныбжьэгъуу зыкъыпфІэзыгъэщІ». 

7Іыхьлыхэми тхьэмыщкІэм зыпыІуадз, 
ныбжьэгъухэращи зыщадзеипэ! 
Сыт хуэдизрэ ар абыхэм кІэлъымыджами,  

 къэІукъым зы нэрыбгэми* и макъa. 

8Іущыгъэм лъыхъуэр и псэм дощІ, 
акъылым текІ имыІэу тетым и Іуэхур  

 ефІэкІуэнщ. 

9Щыхьэт нэпцІым хуэфащэ хьэкъ 
 игъуэтыжынущ, 
цІыху пцІыІуэпцІышэри кІуэдынущ  

 кІуэдыкІейуэ. 

10ЦІыху акъылыншэр псэукІафІэмэ, игъуэджэщ*, 
унэІутым и ІэмыщІэ пщыхэр ихуэу щытмэ,  

 нэхъыкІэжкъэ? 

11Акъыл зиІэм и губжьыр ирекъух, 
икІагъэу кърахари зыгъэгъум пщІэ хуэфащэщ. 

12Пащтыхь губжьыр аслъэным и гъуахъуэ макъым 
 хуэдэщ, 
и нэфІри пщэдджыжь уэсэпсым ещхьщ. 

13Бын акъылыншэр – адэр зыхь гукъеуэщ, 
фыз жьэмыгъэпсэхури шэчыгъуейщb. 

14Адэжьхэрщ жьэгури лъапсэри уэсий щІэину 
 къэзыгъанэр, 
фыз губзыгъэкІэ къетэр лІыми – Тхьэуэ  

 Зиусхьэныращ. 

a 19:7 Пасэрей журтыбзэкІэ тха Іэрытхым къыщыкІуэ псалъэхэм 
къарыкІыр гурыІуэгъуэ дыдэкъым, зэрызэдзэкІами къигъэлъагъуэр 
иІэнкІэ хъуну мыхьэнэхэм языхэзырщ. 

b 19:13 Журт.: «зэпымыууэ къыпыткІу ткІуэпсщ». 

15ПкъыщІэлІэ уещІыр щхьэхынагъэм; 
зыкъригъэщІэнщ Іуэхуншэм щІэх  

 мэжэщІалІагъэм. 

16Ехъумэ и псэр унафэр зыгъэзащІэм, 
Іуэхуфэу ищІэхэм емыгупсысри кІуэдынщ. 

17ТхьэмыщкІэм гущІэгъу хуэзыщІым иритым 
 хуэдэщ щІыхуэ Тхьэуэ Зиусхьэным, – 
хуэфащэ фІыщІэтынкІэ абы Ар  

 къыхуэупсэжынущ. 

18ХэмытІасэ щІыкІэ быным еущие: 
умыхъу и жэуаптакІуэ абы и кІуэдыр  

 къызыхэкІынумa. 

19Илэжьам пэкІуэ тезырыр хуейщ телъхьэн 
 губжьыхым: 
ущысхьу щытмэ, иджыри зэ тезырым  

 къытебгъэзэжынущ. 

20ЩІэдэІу чэнджэщхэм, ущиери умыщІ ІэщІыб, 
урихъунщ иужькІэ абыхэм уэ цІыху Іущ. 

21Гугъэу цІыхум ищІыр мэхъур куэд, 
ауэ Тхьэуэ Зиусхьэным иухахэращ зэщІэнур. 

22Къыхуэпэжым уасэ хуещІыр цІыхум; 
пцІыІуэпцІышэм нэхърэ тхьэмыщкІэри  

 нэхъыфІщ. 

23Тхьэуэ Зиусхьэным и фІэлІыкІым узыхуишэр 
 гъащІэщ, 
ар зи щэным къыхэщт имыІэу ирех и жэщхэр, 

a 19:18 Е «укъызыщІэмыплъэ пІэщІэукІэн хуэдизу ар». 

  бэлыхьлажьаеми пэІэщІэ хуохъур. 

24Щхьэхынэм и Іэр шхыным щыхилъхьам и дежи 
мэщхьэхыр Іэрэ жьэрэ зэхуихьыну. 

25ЩІэнэкІалэм ех удыни – къихьэнщ акъыл 
 цІыху жыІэзыфІэщым и щхьэ, 
губзыгъэм егии – зэхищІыкІынщ уи псалъэ. 

26ТезышащІэр и Іэр и адэм, дэзыхур и жьэгужь и 
 анэр – 
бын укІытэншэщ, напэтехщ. 

27Си щІалэ, зыщыпыІубдзым деж ущием 
зыхубощІ пэІэщІэ уэ щІэныгъэм. 

28Щыхьэт мыхъумыщІэр захуагъэм щІонакІэ, 
бзаджащІэри ехуэлъэ-елынцІщ. 

29ЩІэнэкІалэхэм къапоплъэ я тезырыр, 
удынри зрагъажьэр акъылыншэрщ. 

ЕТІОЩІАНЭІЫХЬЭ

1УещІыр санэм хъыжьэ, фадэми уегъэбырсыр, 
абыхэм зезыгъэгъапцІэр Іущу  

 пхужыІэнкъым. 

2Пащтыхь губжьыр аслъэным и гъуахъуэ макъым 
 хуэдэщ, 
хилъхьэнщ и гъащІэр ар къизышым и пІэ. 

3Ныкъуакъуэм пэІэщІэ зыхуэзыщІым пщІэ 
 хуэфащэщ, 
акъылкІэ ныкъуэдыкъуэр зэныкъуэкъум  

 хуэлъэщ. 

4Хуэмыхур игъуэм вакІуэ дэкІкъым, 
гъавэ хыжыгъуэм деж ІэнэщІ ІэщІ джафэу  

 къонэ ар. 

5Хышхуэ лъащІэншэу куущ гухэлъу гум зэрихъэр, 
зиІэм зэхэщІыкІ лъэкІынщ ар  

 къыщІигъэлъэн. 

6Ныбжьэгъу пэжу закъыщохъужыр куэдым, 
апхуэдэу щытмэ, дзыхь зэбгъэз хъун цІыхур  

 дэнэ щыІэ? 

7Захуагъэм тет зэпытущ цІыху щыпкъащІэр 
 зэрыпсэур, 
теуващ гъуэгу махуэ абы къыщІэнэ бынхэр. 

8Хеяжьэ башыр* къыщищтэкІэ пащтыхьым 
зэ плъэгъуэкІэ бзаджагъэр зэхихун  

 лъэкІынщ. 

9Хэт жызыІэфынур: 
«Сигу итхьэщІыкІащ, сыкъабзэщ, 
збгъэдэлъкъым псэкІуэдщІагъэ зи цІэ»? 

10Тэрэзэ нэпцІхэми, пщалъэ пхэнжхэми 
хуищІащ гущыкІ Тхьэуэ Зиусхьэным. 

11Сабийрэ пэт къацІыху Іуэхуфэу илэжьамкІэ, 
«къезэгърэ ар, захуэ?» – жаІэу. 

12ТхьэкІумэу зэхэзыхри, нэуэ зылъагъури – 

Тхьэуэ Зиусхьэнырщ къэзыгъэщІар. 

13Умыжейнэд, ухъунщ тхьэмыщкІэ, 
къомыгъэкІу жей жыхуаІэр уи нэ, ухъункъым  

 мэжэщІалІэ. 

14«ЩІагъуэкъым, щІагъуэкъым!» – 
жиІэурэ щэхуакІуэр уасэм щІоныкъуэкъу, 
Іэрыхьэу щытмэ зыщІэдэур – сату ищІамкІэ  

 зыщотхъуж. 

15ЩыІэщ дыщи, мывэ лъапІейхэри куэдыкІейщ, 
арщхьэкІэ псалъэ Іущырщ налкъутналмэсу  

 гъуэтыгъуейр. 

16Хамэм шэс* хуэхъуам и щыгъын щІыІутелъыр 
 тхьэкъу, 
шэсыпІэ къинам ар уи шэс щІыхуэм пэкІуэу  

 фІэубыд. 

17ГъэпцІагъэкІэ зыІэригъэхьа ерыскъыр 
 къыІуроІэфІэ цІыхум, 
къыІурыхужынщ иужькІэ ар абы ятІагъуэ  

 дыджу. 

18УпщІэж зэпхьэлІа* гухэлъхэр къохъулІэ, 
зауэр щыбублэкІи, псалъэ Іущ зи цІэ  

 ублэмыдэІукІ. 

19Хуэущэхункъым бзэгузехьэм кърагъэза 
 дзыхьыр – 
цІыху псэлъэрейм зыхуэщІ пэІэщІэ. 

20Адэ-анэм ебгыр 
жэщыпцІэ кІыфІым хэкІуэдэж нэхунэу  

 кІуэсэжынщ. 

21ПІэщІэрыІу-пІэщІэрыщІэкІэ зэрапхъуа 
 щІэиным 
икІэм зыфІ гуэри къыхэкІынкъым. 

22«Сыхъужынщ сэ пхуэфІ!» – жумыІэ, 
щыгугъи Тхьэуэ Зиусхьэным, уи лъыр  

 ищІэжынщ. 

23ГущыкІ хуищІащ шэчалъэ пхэнжхэм Тхьэуэ 
 Зиусхьэным, 
нэ жагъуэкІи еплъащ Ар тэрэзэ нэпцІхэм. 

24Лъэбакъуэу цІыхум ичыр зыунэтІыр Тхьэуэ 
 Зиусхьэнырщ, – 
и гъуэгупэр сытым хуэкІуэми цІыху цІыкІум  

 дауэ гурыІуэн? 

25ЦІыхур емыгупсысауэ Тхьэм и пащхьэ щищІ 
 нузырым* зыІэщІеубыдэ, 
сыт хуэдизрэ кІэлъымыпхъуэжми – иІэкъым  

 къэгъазэ. 

26Пащтыхь Іущым цІыху бзаджащІэхэр 
 щІегъэкІыр шыбзэм, 
мывэщхьэлым хуэдэу ахэр зэхехьэжэ. 

27ЦІыху напэр – Тхьэуэ Зиусхьэным къыбгъэдэкІ 
 нэхунэщ, 
и гущІэ лъапсэр къызэщІигъаблэу. 

28ФІылъэгъуныгъэмрэ пэжыгъэмрэщ пащтыхьыр 
 къэзыхъумэр, 
и тетыгъуэри гущІэгъукІэ егъэбыдэ. 

29Къарурщ щІалэгъуэм и щытхъу фащэр, 
тхъугъэри жьыгъэм и щІыхь нэщэнэщ. 



Гъэсэпэтхыдэхэр21

71

30Удыным бзаджащІагъэр егъэкІуэд, 
ирелъэсыкІ ар уэгъуэ къэси гущІэ лъапсэм. 

ТІОЩІРЭЕЗАНЭІЫХЬЭ

1Пащтыхьым и гур Тхьэуэ Зиусхьэным и 
 Іэ илъщ – 
псыежэхым ещхьу здыхуеймкІэ ар  

 Абы еунэтІ. 

2Щхьэж илэжькІэ зыфІэзахуэщ, 
ауэ гум щыхъэ псори зэпэзышачэр Тхьэуэ  

 Зиусхьэнырщ. 

3Къурмэн тыхь къыхуэзыщІхэм нэхърэ 
захуагъэм, щыпкъагъэм тетхэр нэхъ  

 илъытащ Тхьэуэ Зиусхьэным. 

4ПлъэкІэ пагэмрэ гу зыкъызыфІэщІыжамрэ – 
бзаджащІэм я нэхунэ хуэдэщa, зэхуэдэу 

 тІури псэкІуэдщІагъэщ. 

5Гумызагъэм гухэлъу ищІым хэхъуэ 
 къыпэкІуэнщ, 
пІащІэ-тхъытхъыу цІыхум ищІ Іуэхум  

 хихынур тхьэмыщкІагъэщ. 

6ПцІы зэфэзэщкІэ зэхуэхьэса мылъкур – 

a 21:4 Пасэрей журтыбзэкІэ тха Іэрытхым къыщыкІуэ псалъэхэм 
къарыкІыр гурыІуэгъуэ дыдэкъым, зэрызэдзэкІами къигъэлъагъуэр 
иІэнкІэ хъуну мыхьэнэхэм языхэзырщ. 

уэсэпсщи, кІуэдыжынущ, ажалым ихъщи,  
 уриубыдэнущa. 

7ЩыхуэмейкІэ бзаджащІэхэр захуагъэм и цІэкІэ 
 зекІуэну, 
текІуэдэжынущ ахэр я гущІэгъуншагъэм. 

8Мысэм* и гъуэгур нашэкъашэщ, 
хейм Іуэхуфэу ищІэр захуэщІэкъущ. 

9Фыз жьэмыгъэпсэхум и гъусэу зы унэ ущІэс 
 нэхърэ 
пкІэунэм уисыныр нэхъыфІщ. 

10ЦІыху бзаджащІэр елъыхъущ: 
щигъуэтынкъым зыми гущІэгъу зи цІэ абы  

 деж. 

11ЩІэнэкІалэр бгъэпшынэмэ – жыІэзыфІэщыр 
 мэхъу нэхъ Іущ, 
губзыгъэм уеущиемэ – и зэхэщІыкІым  

 нэхъри хохъуэ. 

12Елъагъур Тхьэуэ ЗахуащІэмb бзаджащІэхэм я 
 унэр, 
бэлыхьлажьаеми хигъэувэнущ ахэр. 

13ТхьэмыщкІэм и гуІэ макъыр зи тхьэкІумэ 
 изымыгъыхьэр 
зэгуэр езыри къэгуоужынщи, зыми  

 зэхихынкъым. 

a 21:6 Пасэрей журтыбзэкІэ тха Іэрытхым къыщыкІуэ псалъэхэм 
къарыкІыр гурыІуэгъуэ дыдэкъым, зэрызэдзэкІами къигъэлъагъуэр 
иІэнкІэ хъуну мыхьэнэхэм языхэзырщ. 

b 21:12 Е «захуащІэм». 

14Тыгъэ щэхум губжьыр егъэІэсэ, 
губжьыкІейри егъэужьых гуфІакІэм къыдах  

 Іулъхьэм. 

15Хьэкум пэжыр и щІыІу къыщыхъукІэ, 
захуащІэхэр егъэгушхуэри, бзаджащІэхэр  

 егъэгулэз. 

16Акъылым и гъуэгу занщІэм зэ текІар 
зыщепсыхынур хьэдрыхэ лъащІэщa. 

17Нэгузегъэужь защІэу псэур хъунщ тхьэмыщкІэ, 
санэ хэплъыхьарэ щыхуэн лъапІэкІи  

 ерыщхэр хъункъым бей. 

18Пшынэнур цІыху захуащІэракъым – бзаджагъэ 
 зылэжьарщ, 
цІыху пэжракъым – икърарыншэр* арщb. 

19Жьэмыгъэпсэху фыз бзаджэр псэуэгъуу уиІэ 
 нэхърэ 
пшахъуэщІыр уи псэупІэмэ нэхъыфІщ. 

20Іущыр гъэтІылъыгъэфІкІэ бэлэрыгъкъым, 
акъылыншэм ар ІэщІошхыхьыж. 

21ИІэнущ гъащІи, ехъулІэныгъи, пщІэи 
захуагъэмрэ фІылъагъуныгъэмрэ хущІэкъум. 

22Къыхуэщтэнщ цІыху Іущым дзэшхуэр зыдэс 
 къалэр, 

a 21:16 Журт.: «ныбжьыкъум яхэзэгъэжынущ», нэгъуэщІу жыпІэмэ, 
лІам ящыщ хъужынущ. 

b 21:18 Пасэрей журтыбзэкІэ тха Іэрытхым къыщыкІуэ псалъэхэм 
къарыкІыр гурыІуэгъуэ дыдэкъым, зэрызэдзэкІами къигъэлъагъуэр 
иІэнкІэ хъуну мыхьэнэхэм языхэзырщ. 

быдапІэу ахэр зыщыгугъари зэхикъутэфынщ. 

23И бзэрэ и псалъэрэ хуэсакъым 
бэлыхьлажьаем зыщехъумэ. 

24ЩІэнэкІалэр – цІыху пагэу 
 зыкъызыфІэщІыжарщ, 
егъэлеяуэ къутыргъэныуи* зэхэзекІуэрщ. 

25ЗыщІрегъэхри Іуэхум цІыху щхьэхынэм – 
и хъуапсэ мыщІхэми йокІуэдылІэж. 

26УкІытэ зи цІэ имыщІэжу сытми ар 
 хуэнэхъуеиншэщ, 
захуащІэр цІыху Іэгу-Іэпсэщ, итам  

 щІэмыфыгъуэж. 

27БзаджащІэм и къурмэн тыхьыр гущыкІыгъуэщ, 
ар гухэлъ мыгъуэкІэ къэхьамэ нэхъыкІэжщ. 

28Щыхьэт нэпцІыр кІуэдынущ кІуэдыкІейуэ, 
цІыху пэжми и щыхьэтыгъэр  

 къыщІэхуэнкъымa. 

29Зы щхьэкІи джылкъым и нэгур цІыху 
 бзаджащІэм, 
захуащІэр Іуэхуфэу къыпэщылъым егупсыс  

 зэпытщb. 

30ЩыІэнкъым Іущыгъэ зи цІи, зэхэщІыкІи, 
 гупсысэ гуэри 
Тхьэуэ Зиусхьэным пэщІэувэфын. 

a 21:28 Журт.: «зэхихар зыІуэтэжым и псалъэ Іэпахыркъым». 
ЗэрызэдзэкІам къигъэлъагъуэр иІэнкІэ хъуну мыхьэнэхэм 
языхэзырщ. 

b 21:29 Е «и гъуэгу гушхуауэ ар ирокІуэ». 

31Сыт хуэдизрэ шыр хуумыгъэпсами зауэм, 
Тхьэуэ Зиусхьэным дежщ къыздикІыр  

 текІуэныгъэр. 

ТІОЩІРЭЕТІУАНЭІЫХЬЭ

1Дуней мылъку нэхърэ нэхъыфІщ уи цІэ фІыкІэ 
 къраІуэныр, 
дыщэрэ дыжьынрэ нэхърэ нэхъ лъапІэщ  

 къэблэжьа щытхъури. 

2ТхьэмыщкІэри хуэщІауэ псэури зыкІэ зэщхьщ: 
тІури Тхьэуэ Зиусхьэным къигъэщІащ. 

3Къыпэщылъ шынагъуэр щилъагъукІэ цІыху 
 губзыгъэм – зыхуещІ пэІэщІэ, 
жыІэзыфІэщым и гъуэгу и занщІэщ –  

 къекІынщ абы и лажьэ бзаджэр. 

4Тхьэуэ Зиусхьэным зыхуэгъэлъэхъшэным, 
 фІэлІыкІыным пэкІуэр – 
мылъкущ, щІыхьщ икІи гъащІэщ. 

5ЦІыху бзаджейм и гъуэгупэ шынагъэрэ 
 лъэпощхьэпор щыкуэдщ; 
и псэ еблэжым захуищІынщ абыхэм  

 пэжыжьэ. 

6Сабийр гъуэгу захуэм хуэущии, 
и жьыщхьи ар абы текІынкъым. 

7Бейр тхьэмыщкІэм и гущІыІум итщ, 



76

Гъэсэпэтхыдэхэр22

зи щІыхуэ птелъми урипщылІщ. 

8Ем лъыхъур ем хуэзэжынщ, 
и тетыгъуэ гущІэгъуншэми кІэ игъуэтынщ. 

9Зи Іэгу зи Іэнэу тхьэмыщкІэм хущыт цІыху 
 хьэлэлыр 
теувэнщ гъуэгу махуэ. 

10ЦІыху щІэнэкІалэр зыхэфхуи – 
 хьэргъэшыргъэм фыхуэхъунщ пэІэщІэ, 
къайгъэи зэныкъуэкъуи фиІэжынкъым. 

11Зи гур къабзэм, зи псалъэр ІэфІым 
хуэхъунщ пащтыхьыр ныбжьэгъуa. 

12Тхьэуэ Зиусхьэным и нэІэ тет зэпытщ щІэныгъэ 
 нэсым, 
цІыху тхьэгъэпцІым и псалъэм иритынкъым  

 гъуэгу. 

13Щхьэхынэрщ зи псэлъафэр: «Аслъэнщ уэрамым 
 къыдыхьауэ дэтыр! 
СыдэкІыу щытмэ – сытекІуэдэнущ!» 

14ДэхащІэ хуэдэурэ хамэ цІыхубзым урешалІэ 
 мащэ куум; 
Тхьэуэ Зиусхьэным и ней зыщыхуар абы  

 ихуэнщ. 

15Дехьэхыр делагъэм сабиигур – 
изыхынур ар абы чы уэгъуэщ. 

a 22:11 Е «Зи гур къабзэм и псалъэр ІэфІщ икІи абы хуэхъунщ 
ныбжьэгъу пащтыхьыр». 

16Мылъкум щхьэкІэ тхьэмыщкІэр дэзыкъузэмрэ 
цІыху бейхэм кІэ имыІэу етэмрэ кІэщІ дыдэу  

 унэхъунущ. 

ЦІыху Іущхэм къащІэна псалъэ щэщІ 

17ЦІыху Іущхэм жаІэм уэ щІэдэІу гупсэхуу, 
щІэныгъэу уэстми уи гур хузэІух. 

18Ибгъэлъмэ ахэр уигу, 
темыкІыу телъмэ ахэр уи бзэгупэ – хъужынщ  

 уи гуапэ. 
19Тхьэуэ Зиусхьэным уи дзыхь телъыным 

 щхьэкІэщ 
ущІыхуэзущийр сэ нобэ уэ а псом. 

20Ныпхуэстхыгъатэкъэ сэ уэ жыІэгъуэ щэщІ, 
чэнджэщкІэ узэдарэ щІэныгъэ защІэу, 

21псалъэ пэжкІэ зэджэм уасэу иІэр пщІэрэ, 
лІыкІуэ узыщІым жэуап нэсыр  

 къыхуэпхьыжыфу ухъун папщІэ. 

–1–
22«Дэхуэхащ» хужыпІэу цІыху тхьэмыщкІэм лей 

 иумых, 
дауафэу яІэри умыщІ ищІагъ. 

23Абыхэм я щхьэщыжакІуэщ Тхьэуэ Зиусхьэныр, 
тегушхуэгъуафІэ хъуахэм я лъи ищІэжынущ. 

–2–
24Губжьыхым зыпумышэ, 

умыщІ псэлъэгъу цІыху тэмакъкІэщІыр, 
25армырамэ – уахуэхъунщ гъуэгуэгъуи, 

уи ІитІкІэ птІыжа мащэм уихуэжынщ. 

–3–
26УемыпІэщІэкІ зыгуэрми ухуэхъуну шэс, 

птыжыну хамэ щІыхуи хьэкъ зыщумыщІыж, 

27къызыхэпхын щыуимыІэм деж птыжынур, 
тепІэн-щІэлъыну узытелъри  

 къыпщІатхъынущ. 

–4–
28Пасэрей гъунапкъэу адэжьхэм тур зытращІар 

 умыгъэІэпхъуэ. 

–5–
29И Іуэху хуэІэпэІэсэ цІыхур плъагъурэ? 

Хуэхъунущ пащтыхьым ар блыгущІэт, 
ар япэ къэсым хуэлІыщІэнукъым. 

ТІОЩІРЭЕЩАНЭІЫХЬЭ

–6–
1Тетыгъуэ зиІэм удэшхэну ущытІыскІэ, 

умыщІыкІэншэ, зыхуэсакъыж, 
2уцІыху шхэкІейуэ щытмэ, 

шыІагъэ зыхэгъэлъ. 
3Шхын хэплъыхьауэ къралъхьэми уи пащхьэ 

 уемыхъуапсэ – 
абы къуэлъ псори пщІэркъым уэ зищІысыр. 

–7–
4Мылъку угъуеиным зыдебгъэхьэхыу зумыухыж, 

къэувыІэр пщІэн хуэдизу зыхэгъэлъ Іущыгъэ. 
5Мылъкур уэсэпсщ, напІэдэхьеигъуэм 

 кІуэдыжынущ, 
зищтэнурэ бгъэ хуарзэу уэгум ихьэжынущ. 

–8–
6Быдэм и Іэнэ упэрымытІысхьэ, 

шхын хэплъыхьауэ кърилъхьэми уи пащхьэ  
 уемыхъуапсэ. 

7КъыбжиІэу щытми: «ефэ, ешхэ» – 
къыпхузэІухакъым абы и гур, 
къыптригъэкІуэдарщ ар зэгупсысырa. 

8Уи гур къигъэкІуэнщ пшха тІэкІуми, 
фІыщІэгуапэу пщІари кІуэдыжынщ. 

–9–
9УмыщІ псэлъэгъу цІыху акъылыншэр, 

къыфІэІуэхункъым абы уи псалъэ Іущхэр. 

–10–
10Пасэрей гъунапкъэу тур зытращІар 

 умыгъэІэпхъуэ, 
зеиншэхэм я хьэси уемыІэб. 

11Абыхэм ЩхьэщыжакІуэу къащхьэщытыр 
 лъэщщ, 
къыппэщІэувэнщи Ар, я Іуэхур зэфІихынщ. 

–11–
12Уи гур хузэІух ущием, 

щІэныгъэ зыхэлъ псалъэми щІэдэІу. 

–12–
13УтемыплъэкъукІ сабий зэраным, 

зы фэлъыр ихыгъуэм къришынщ кІуэдыпІэ арb. 
14Ущымысхьи зы чы уэгъуэм – 

 щыпхъумащ ажалым ар. 

a 23:7 Пасэрей журтыбзэкІэ тха Іэрытхым къыщыкІуэ псалъэхэм 
къарыкІыр гурыІуэгъуэ дыдэкъым, зэрызэдзэкІами къигъэлъагъуэр 
иІэнкІэ хъуну мыхьэнэхэм языхэзырщ. 

b 23:13 Е «фэлъыр ихыгъуэм иукІынкъым ар». 



80

Гъэсэпэтхыдэхэр23

–13–
15Си щІалэ, Іущыгъэр уигу илъ зэпытмэ, 

гушхуагъэ къысхэхъуэнущ сэри. 
16ГуфІэ-гупсэм зэщІищтэнущ си псэр, 

уи бзэгупэ псалъэ пэж къытекІмэ. 

–14–
17Гуэныхь зылэжьхэм уемыфыгъуэ, 

сыт щыгъуи фІэлІыкІ уэ Тхьэуэ Зиусхьэным: 
18уи зы пщэдей махуэ къыпищэнщ махуищэ, 

гугъапІэу пщІыхэми яІэнкъым кІуэд. 

–15–
19КъызэдаІуэт, щІалэ, акъылым хэгъахъуэ, 

гъуэгу захуэми теухуэ уигу. 
20Уахэмыхьэ фадэм дихьэххэм, 

уемыблэ лыми: 
21фадафэмрэ ныбаблэмрэ хъунщ щІэх 

 тхьэмыщкІэ, 
ешхэ-ефэрэ жей Іувым хилъэфэж зэпытри  

 факъырэ фэнжейр иІыгъыу хыхьэжынщ. 

–16–
22Зипкъ укъикІа уи адэм хуэжыІэщІэ, 

жьы хъуа уи анэми нэмыплъ иумыт. 
23Пэжыгъэр зэгъэгъуэти, зыІэщІумыгъэкІ, 

Іущыгъэм, ущием, акъылым лъыхъуэ зэпыт. 
24Хэтщ гуфІэгъуэ мыухыжым цІыху захуащІэм 

 и адэр, 
зи бын Іущри мэгушхуэ. 

25ИрегуфІэ уи адэ-анэр, 
ирегушхуэ укъэзылъхуа уи анэр! 

–17–
26Къэгъазэт, щІалэ, уи гур си дежкІэ, 

зоумыусыгъуэджэуи си гъащІэм тех уэ  
 щапхъэ. 

27ЗэгъащІэ: цІыхубз дэхуэхар – хуэдэщ мащэ 
 куум, 
хамэ цІыхубзри псыкъуий щІэншэм ещхьщ: 

28ХъунщІакІуэм хуэдэу ар къыппотІысри 
цІыхухъу гъэпцІакІуэхэр егъэбагъуэ. 

–18–
29Хэт уэуэур зи махуэр? 

Хэт уэуитІыр зыгъэшыр? 
Хэт къаугъэзэхэшэр? 
Хэт тхьэусыхафэ шауэр? 
Хэт щхьэусыгъуэншэу къаудыныхьар? 
Хэт зи нэхэр иуэжар? 

30Фадэ пІащІэр зи нэрыгъыу, 
фомыл фадэм и лъыхъуакІуэрщ. 

31ЗумыгъэгъапцІэ санэплъу сыхъэр 
 къызыхихым, 
уеплъамэ, уи гурыІупсыр къэзыгъажэм! 

32Ар блэм хуэдэу къодзэкъэж иужькІэ, 
блэ шэрэзым ещхьуи зыкъыпхеукІэж. 

33Уи нэкъыфІэщІхэр къызэщигъэунщa, 
уи акъылри игъэутхъуэнущ. 

34Узэрихьэнущ хым кърихьэкІ кхъухьым илъым 
 хуэдэу, 
кхъухь пкъоущхьэм щыжейм ещхьу. 

35«Къызадзыгъат сэ удын бзаджэр, – 
 жыпІэжынущ, – 
арщхьэкІэ узыр зыхэсщІакъым! 
Сыкъаудыныхьыгъат, ауэ ари хъымпІар  

 сщІакъым. 
Зэ сыкъэушамэ, сежьэнт щхьэщІыж!» 

a 23:33 Е «Хамэ цІыхубзхэм къыщІигъэхьэнущ уи нэгу». 



82

Гъэсэпэтхыдэхэр24

ТІОЩІРЭЕПЛІАНЭІЫХЬЭ

–19–
1Уемыхъуапсэ цІыху бзаджащІэм, 

а гупым уахыхьэнуи ухущІэмыкъу: 
2абыхэм я щхьэ илъыр лей зехьэнырщ, 

я бзэгупэ псалъэу къытекІри зы къэмынэу  
 щІэпхъаджагъэщ. 

–20–
3ІущыгъэкІэ яухуэри унэ лъапсэр, 

акъылкІэ ягъэув и лъабжьэр. 
4ХъугъуэфІыгъуэбэ лъэпІейхэмкІэ 

абы и жьэгур ещІ щІэныгъэм щыз. 

–21–
5ЗауэлІ Іущыр – лъэщщ, 

зэхэщІыкІ зиІэм и гуащІэми къыхохъуэ. 
6ЩебгъэкІуэкІкІи зауэр, псалъэ Іущу 

 къыуахьэлІэхэм щІэдэІу; 
къыдихынщ ехъулІэныгъэр чэнджэщэгъур зи бэм. 

–22–
7Пэжыжьэщ цІыху акъылыншэр ІущыгъэкІэ зэджэм, 

унафэу къаухэсхэм* щыІэкъым хилъхьэн. 

–23–
8Ем хущІэкъум йоджэ цІыху бзаджейкІэ. 
9Акъылыншэм къигупсыс псори гуэныхь 

 зыпылъщ, 

цІыхум гущыкІ зыхуищІри щІэнэкІалэрщ. 

–24–
10Укъэдзыхамэ гузэвэгъуэ махуэм, 

и уасэкъым лъэщагъэу пкъуэлъым щай. 

–25–
11Ажалым лажьэншэу ирашалІэхэр къегъэл, 

укІыпІэм ирашэхэр къаІэщІэх. 
12«ХэтщІыкІакъым дэ абы зыгуэри» – 

 жыпІэнкІи хъунщ, 
ауэ къыпщыхъукъэ уи гум ихъыкІ псоми  

 ПлъапІэм Итыр щыгъуазэу? 
Уи гъащІэр Зи Іэ Илъым ар имыщІэу  

 пфІэщІрэ? 
Щхьэж ищІам пэкІуэжыр зэритыжынур  

 хьэкъкъэ? 

–26–
13Къэпшхкъэ фор, си щІалэ, ар икъукІэ 

 гуакІуэщ, 
икІи къыпІурыІэфІэнщ фо хьэкІуэр. 

14ЗэгъащІэ: Іущыгъэри псэм фІэІэфІщ, 
къэбгъуэтмэ ар – уиІэщ гъащІэ, 
гугъапІэу пщІыхэми яІэнкъым кІуэд. 

–27–
15ХъунщІакІуэм ещхьу захуащІэм и унэ 

 тІысыгъэ иумыщІылІэ, 
и лъапсэри зэрумыпхъуэ. 

16ЦІыху захуащІэр сыт хуэдизрэ мыджэламиa, 
 къэтэджыжынущ, 

a 24:16 Журт.: «блэней джэлами», «блэгъуэгуэгъуэ джэлами». «Блы» 
бжыгъэр Іуэхур нэсу зэрызэфІэхьар, ирикъуу зэрызэфІэхар, щыз 
зэрыхъуар къэзыгъэлъагъуэ дамыгъэу зэрыщытым и щапхъэхэм 
куэдрэ журтыбзэм ущрохьэлІэ. 

зимыІэ къикІ кІуэдыпІэми бзаджащІэхэр  
 ихуэнущ. 

–28–
17Уи жэгъуэгъу джэламэ, умыгуфІэ, 

ихуауэ щытми ар кІуэдыпІэм, уигу  
 тумыгъэпщахэ. 

18Тхьэуэ Зиусхьэным ар щилъагъукІэ, 
 къыщыхъунщ игъуэджи, 
и губжьыр дэхуэхам щхьэщихынщ. 

–29–
19Зумыгъэхь бзаджащІэм и бампІэм, 

мыхъумыщІэхэми уемыфыгъуэ: 
20пыбжыкІагъэххэщ мыхъумыщІэхэм я махуэр, 

бзаджащІэми и гъащІэр уэздыгъэпс  
 нэхунэу зэуэ ункІыфІынущ. 

–30–
21ЯфІэлІыкІ, си щІалэ, Зиусхьэну уи Тхьэмрэ 

 пащтыхьымрэ, 
абы запэщІэзысэхэр умыщІ уэ  

 пэщІэщІэгъу. 
22Тхьэшхуэри пащтыхьри яхуэхъунщ абыхэм 

 напІэзыпІэм хуэфІ, 
хэти ищІэн мыбы бэлыхьлажьаеу  

 къыхэкІынур зыхуэдизыр? 

ЦІыху Іущхэм жаІауэ иджыри зы псалъэ гуп 

23ЦІыху Іущхэщ мы псалъэхэри жызыІар: 

ЩІагъуэкъым нэфІ-ней зыхэлъ хьэкумыр. 
24Къуаншэр хей зыщІым 

цІыху цІыкІум я нэлатыр къилэжьащ, 
лъэпкъыбэм я гыбзафэри хуагъэш. 

25Мысэм и хьэкъыр езыгъэгъуэтыр ехъулІэнщ, 
хъуэхъубэхэри хуагъэшынщ. 

26Жэуап щыпкъэр – 
ныбжьэгъу пэжым къыуишэкІа ІэплІэм  

 хуэдэщa. 

27Уи губгъуэ хьэсэхэр зыхуей хуэгъази, 
Іуэхуфэу илъыр ух, 
мис итІанэ унэ пщІынуми ухуитщ. 

28ЦІыхум щыхьэтыпцІу укъыхуэмыув, 
псалъэ пцІыІуэпцІышэм зыщыдзей. 

29ЖумыІэ: есщІэжынущ къызищІар, 
къызипэсар еспэсыжынущ! 

30СыблэкІт зэгуэрым цІыху щхьэхынэм и 
 хьэсэм, 
цІыху акъылыншэм и жызум хадэм: 

31соплъри, къуацэжь-пабжьэжьу зэщІэкІэжащ, 
удзыжьми зэщІищтэжащ, 
и мывэкъалэхэри къэсэхыжащ. 

32СызыщІэгупсысыжащ а псор щыслъагъум, 
сыщеплъыжыпэм – къыхэсхащ акъыл: 

33мащІэу укъыпыжеикІынщ, мащІэу 
 ущхьэукъуэнщ, 
уи Іэр уи щхьэ щІэдзауэ тІэкІуи  

 ущылъынщи, 
34къыптеуэнщ итІанэ къулейсызыгъэр 

 хъунщІакІуэмb ещхьу, 
къыплъэщІыхьэнщ тхьэмыщкІагъэри  

 хъырцыжьым хуэдэу. 

a 24:26 Журт.: «къыпхуищІа бам хуэдэщ». 
b 24:34 Е «хьэулейм». 

ТІОЩІРЭЕТХУАНЭІЫХЬЭ

Иджыри Сэлмэн къыжиІауэ нэгъуэщІ зы псалъэ гуп 

1Ехьудейм и пащтыхь ХъызэкІахьa и цІыхухэм 
зэхуахьэсыжа Сэлмэн и гъэсэпэтхыдэхэм ящыщщ мыхэри: 

2Тхьэм и лъапІэныгъэр Іуэхуфэм щэхур 
 зэрыхилъхьэм хыболъагъуэ, 
пащтыхьым и инагъыр а псор  

 къызэрихутэфымкІэ къыбощІэ. 

3УафэщІыр здынэсри, щІы лъащІэр здехри, 
пащтыхьыр зэгупсысыри –  

 зэхэщІыкІыгъуейщ. 

4Упщэжу щытмэ дыжьыныжьыр, 
иІэнщ дыщэкІым дыжьын фалъи  

 къызыхищІыкІын; 
5пэІэщІэ хуэпщІу щытмэ пащтыхьым цІыху 

 бзаджащІэр, 
захуагъэри лъэ быдэкІэ и пщыгъуэ щыувынщ. 

6ЗыкъыщыпфІэмыщІыж пащтыхьым и пащхьэ, 
щыпхуэмыфащэм умыжьантІэщІэкъу; 

7уи напэр лІыщхьэхэм я пащхьэ щытекІ нэхърэ 
нэхъыфІщ къыбжаІэмэ: «Къыдыхьэ,  

 къыдэкІуэтей!» 

a 25:1 Ди лъэхъэнэр къихьэным ипэ хуэгъэфэщауэ 715-686 гъэхэм 
Ехьудей щІыналъэм и Іэщхьэтету щытащ. 

Уи нитІкІэ плъагъупауэ щытми Іуэху  
 мыхъумыщІэ, 

8уемыпІэщІэкІ хьэкумым хъыбар ептыну. 
Іуэхур икІэм нэсрэ, 
уи гъунэгъум ар къихьэхурэ  

 уигъэукІытэжмэ, сыт пщІэжынур? 

9Дауафэ хууиІэу щытмэ уи гъунэгъум, 
нэгъуэщІым и щэхур умыІуатэ. 

10ЦІыхум ар зэхахрэ уагъэукІытэжым, 
текІынщ игъащІэкІэ уи напэр. 

11Дыщэ тхыпхъэрa зыхэлъ дыжьын фалъэм ещхьщ 
игъуэу жыІа хъуа псалъэр. 

12Іущым и гие псалъэр абы и тхьэкІумэ тегъэхуауэ 
 щІэдэІум зрилъытыр 
дыщэ тхьэгъурэ дыщэ Іэлъынрэщ. 

13Гъэмахуэ шылэм узыгъэщІыІэтыІэ псы щІыІэм 
 хуэдэщb 
лІыкІуэ пэжыр ар зыІуэхум дежкІэ: 
къыхуехьыр гупсэхугъуэ зыгъэкІуам. 

14Уэшхыншэ пшагъуэмрэ жьыбгъэм ещхьщ 
имыщІа тыгъэхэмкІэ зыщытхъужыр. 

15УнафэщІыр шыІагъэкІэ къыдэпхьэхынщ, 
зи бзэ ІэфІым къупщхьэми зыдегъэш. 

16Ухуэзамэ уэ фо Іэгу – пщыкІуэн хуэдиз 
 хэшхыкІ, 
армырмэ уигу къигъэкІуэнщ. 

a 25:11 Е «мыІэрысэхэр». 
b 25:13 Журт.: «уэс къесым хуэдэщ». 

17Апхуэдэщ ныбжьэгъури: и унэ куэдрэ 
 улъимыхьэ, 
армыхъумэ – укъиужэгъунщи,  

 къыпхуищІынщ гущыкІ. 

18Токъумакъыу яшэщІырщ, сэшхуэу ягъабзэрщ е 
 шабзэшэу ягъэпсырщ зэщхьыр 
нэгъуэщІым щыхьэтыгъэ нэпцІкІэ  

 тегушхуэр. 

19Дзэуэ ІущІыкІам, лъакъуэу къыдэмыбзым 
 хуэдэщ 
гузэвэгъуэ махуэм ущыгугъыныр цІыху  

 тхьэгъэпцІым. 

20Махуэ щІыІэбжьым нэгъуэщІым и щыгъын 
 щІыІутелъ щызыхым е 
абы и уІэгъэм псыхуэш тезыкІэм хуэдэщ 
гукъыдэж зимыІэм уэрэд нэжэгужэ  

 къыхуизышыр. 

21Уи бийр мэжалІэмэ – гъашхэ, 
псыхуэлІэм иубыдамэ – псы егъафэ; 

22укъекІуэкІмэ апхуэдэу – укІытэм игъэсынщ абы 
 и напэрa, 
уэ Тхьэуэ Зиусхьэным и нэфІри  

 къыплъысынщ. 

23Ищхъэрэжьым уэшхыдзэр къызэрихьым ещхьу 
бзэгузехьэми къызэщегъэур губжьыр. 

24Фыз жьэмыгъэпсэхум и гъусэу зы унэ ущІэс 
 нэхърэ 
нэхъыфІщ пкІэунэм уисми. 

a 25:22 Журт.: «и щхьэфэ игъэсынщ дэп пщтырым». 

25ПсыхуэлІэм иубыдам дежкІэ псы щІыІэтыІэм 
 хуэдэщ 
щІыпІэ жыжьэ къиІукІ хъыбарыфІыр. 

26Псынащхьэ утхъуам е псынэпс уфІеям ещхьщ 
захуащІэу бзаджащІэм зезыгъэгъапцІэр. 

27Фо бэшхыу* ущытыным хэлъкъым зыфІ, 
щІэмычэу щытхъум упэплъэнри  

 щІагъуэкъым. 

28Зи мывэчор зэтеуэжа къалэм ещхьщ 
шыІагъэ зыхэмылъ цІыхур. 

ТІОЩІРЭЕХАНЭІЫХЬЭ

1Гъэмахуэ шылэм къеса уэсым, гъавэ хыжыгъуэм 
 къешха уэшхым хуэдэу 
къемызэгъщ цІыху акъылыншэм  

 ущытхъуныр. 

2Бзу ІубыбыкІыжым, пцІащхъуэ зэхэзелъатэм 
 ещхьу 
хейм траІуа гыбзафэ бзаджэхэри  

 техуэнукъым. 

3ЩІопщыр – шым, шхуэІур – шыдым, 
чы цІынэр – акъылыншэм щхьэкІэщ. 

4Делэм и делагъэ упэмыджэж, 
армыхъумэ укъызэрыкІэрыху щымыІэу ещхь  

 ухъунщ. 

5Делэм и делагъэ пэджэж, 
армыхъумэ нэхъ Іущ щымыІэу  

 зыкъыфІэщІыжынщ. 

6Езыр-езыру фэбжь бзаджэр зрехыж, и ІэкІэ 
 бэлыхьми зыхедзэж 
акъылыншэм хъыбарегъащІэу дзыхь  

 хуэзыщІым. 

7Лъашэм и лъэр зэрызэрилъафэм ещхьущ 
жыІэгъуэ Іущхэр акъылыншэм  

 зэрызэригъэзахуэри. 

8Мывэр мывэдзым* иупхкІэ пхуэдзыну?! 
Акъылыншэм пщІэ хуэпщІынри зэщхьыр арщ. 

9БанапцІэ къудамэр чэфым зэрыІэщІэлъым 
 ещхьущ 
жыІэгъуэ Іущхэр акъылыншэм  

 зэрызэригъэзахуэри. 

10Зэхэдз имыщІу псори уІэгъэ зыщІ шабзауэм 
 ещхьщ 
акъылыншэр е япэ къэсыр лІыщІэу зыщтэрa. 

11Хьэр и къэжьахуэ къызэрекІуэлІэжым ещхьу 
делэми и делагъэ къытригъэзэж зэпытщ. 

12Хуэдэ щымыІэу Іущу зыкъызыфІэщІыжа цІыхур 
 плъагъукъэ?! – 
Абы нэхърэ акъылыншэм иджыри нэхъ  

 узыщегъэгугъ. 

a 26:10 Пасэрей журтыбзэкІэ тха Іэрытхым къыщыкІуэ псалъэхэм 
къарыкІыр гурыІуэгъуэ дыдэкъым, зэрызэдзэкІами къигъэлъагъуэр 
иІэнкІэ хъуну мыхьэнэхэм языхэзырщ. 

13Щхьэхынэм и псэлъафэщ: «Аслъэныр гъуэгум 
 тетщ! 
Аслъэныр уэрамым щокІукІ!» 

14Бжэм бжэеІулІым къез-незурэ зыдегъазэ, 
щхьэхынэри аращ: и пІэм хэлъщ джэрэзу. 

15Щхьэхынэм и Іэр шхыным хуехьри, 
ар и жьэм ихьыжыну къохьэлъэкІ. 

16Гупсысэр зэрагъэзахуэу псалъэ цІыхуибл нэхърэ 
цІыху щхьэхынэм нэхъ зыфІэІущщ. 

17Хьэр тхьэкІумакІэкІэ зезылъафэм ещхьщ 
блэкІрэ пэт и Іуэху зыхэмылъ ныкъуакъуэм  

 хэІэбэр. 

18И акъыл икІауэ лыгъэ мафІэр къызыхэлъэлъ 
ажалышэр зыпхъым ещхьщ 

19и гъунэгъур игъапцІэрэ 
иужькІэ «СыгушыІауэ арат!» жызыІэжыр. 

20Пхъэ темылъыжым мафІэр мэужьыхыж, 
бзэгу зыхэмылъ псалъэмакъри мэІэсэж. 

21ФІамыщІым дэпыр, пхъэм мафІэр, 
цІыху бырсырилэм зэныкъуэкъур  

 къызэщІагъаплъэ. 

22Бзэгузехьэм и псалъэр хуэдэщ шхын хэплъыхьам, 
гущІэ лъапсэми щызу зыщегъэзагъэ. 

23Дыжьыныпс егъэфа кхъуэщыныжьым хуэдэщ 
гужьгъэжьыр псалъэ ІэфІкІэa щІэзыуфэр. 

a 26:23 Е «гущІэ псалъэкІэ». 

24Бийр къыщопсалъэкІэ фэрыщІщ, 
и гущІэ лъапсэм щызэрихьэри бзаджагъэщ. 

25ДэхащІэу щытми абы и псалъэ – дзыхь 
 хуумыщІ, 
бзаджэнаджиблым я тІысыпІэщ и гур. 

26Ущэхуами лъагъумыхъуныгъэр фэрыщІыгъэкІэ, 
къыщыщІэщыжынущ зэм-зэм бзаджагъэр  

 цІыху цІыкІум я пащхьэ. 

27Мащэ зытІ мащэ ихуэжынщ, 
мывэр зыгъэжари мывэм хуэзэжынщ. 

28ПцІыупсым игъэгуІэхэм гужьгъэжь яхуиІэщ, 
щытхъуакІуэ нэпцІми уигъэунэхъунущ. 

ТІОЩІРЭЕБЛАНЭІЫХЬЭ

1Пщэдейрей махуэхэмкІэ узыщымытхъуж, 
пщІэркъым абы къыпхуахьыну псор  

 зыхуэдэр. 

2Узыщымытхъуж, умыхъу щытхъущхьэхуэІуатэ, 
нэгъуэщІым уи цІэр кърыреІуэ, ирехъу ар уи  

 фІыщІэІуатэ. 

3ХьэлъафІэщ мывэр, псынщІагъуэу щыткъым 
 пшахъуэр, 
ауэ акъылыншэм къуит бампІэгъуэр нэхъ  

 хьэлъэжщ. 

4ГущІэгъу ищІэркъым губжьам, губжьыхри 
 ІэубыдыпІэншэщ, 

ауэ гурыщхъуэщІыр псоми ятокІуэж. 

5Лъагъуныгъэ мыІуатэм нэхърэ 
гие нахуэр куэдкІэ нэхъыфІщ. 

6Жагъуэгъум и фоупс псалъэуa узытхьэлэм нэхърэ 
ныбжьэгъу пэж и псалъэ пхъашэхэр  

 нэхъыфІщ, уауІэу щытми. 

7Ныбэизым фо хьэкІуэри щыкІуэркъым, 
мэжэщІалІэм дыджри ІэфІ къыщохъу. 

8Абгъуэхъуэж зыщІа бзум хуэдэщ 
и унэ зыбгына цІыхур. 

9Дыхумрэ щыхуэн дагъэ гуакІуэмрэ гум 
 зэрыІэпихым хуэдэу 
гухэхъуэщ ныбжьэгъу и чэнджэщыфІхэм  

 уедэІуэнри. 

10Уи щауэгъурэ уи адэ и ныбжьэгъужьрэ 
 умыбгынэ; 
ущыгузавэми Іыхьлым я деж умыжэ, 
къуэш жыжьэ нэхърэ ныбжьэгъу гъунэгъур  

 куэдкІэ нэхъ къыпщхьэпэнущ. 

11Тет дунейм цІыху Іущу, щІалэ, сигу хэгъахъуэ, 
сщІэнущ мис итІанэ жесІэнур сызижагъуэм. 

12ЩилъагъукІэ цІыху губзыгъэм къыпэщылъ 
 шынагъуэр – зыхуещІ пэІэщІэ, 
жыІэзыфІэщым и гъуэгу и занщІэщ –  

 къекІынщ и лажьэ бзаджэр. 

a 27:6 Журт.: «и ба пщтырхэу». 

13Хамэм шэс хуэхъуам и щыгъын щІыІутелъыр 
 тхьэкъу, 
шэсыпІэ къинам ар уи шэс щІыхуэм пэкІуэу  

 фІэубыд. 

14Пщэдджыжь нэмэзым и макъ къызэрихькІэ и 
 гъунэгъу фІэхъускІэ жьэхыхьэм 
гыбзафэкІэ щІигъанэущ абы зэрилъытэнур. 

15Уэшх къешхым и Іэуэлъауэ зэпымыужым хуэдэу 
фыз жьэмыгъэпсэхури шэчыгъуейщ; 

16ар зыубыдыну иужь ихьэр – жьыбгъэр 
 иубыдыну 
е ІэкІэ дагъэр зыІэщІикъузэну елІалІэм  

 хуэдэщ. 

17ГъущІыр гъущІым егъэжан, 
цІыхури цІыху щІыжщ. 

18Ахъуэ* жыг хадэр елІалІэу зыщІэм и бэври 
 кърихьэлІэжынщ, 
зи унафэщІ хуэмыбэлэрыгъми пщІэ иІэнщ. 

19Псым хэплъэм и нэгур къызэрытещым хуэдэу 
цІыхум и гум еплъым ар зищІысыр  

 къилъэгъунщ. 

20Хьэдрыхэ лъахэм ищІэкъым зыгъэнщІ жыхуаІэр, 
цІыхум и хъуапсэхэри икІкъым. 

21Дыжьыныр ягъэджылри япщэж, 
дыщэри ягъэткІури якІыщтэ, 
цІыхури щытхъукІэ ягъэунэху. 

22Гуэдзым хуэдэу делэр гухъукІэ бгуми, 
и делагъэр къыхэбгуфыкІынукъым. 

23Уи хъушэхэм кІэлъыплъ зэпыт, 
уи Іэщхэми уи нэІэ ятегъэт: 

24мылъкур уэсэпсым хуэдэщ, мэкІуэдыж, 
тетыгъуэри адэжь щІэину игъащІэкІэ  

 зэІэпахынкъым. 
25Мэкъу Іэнэр ящтэжу удзыщІэр 

 къыщызэщІэрыуэжкІэ, 
мэкъупІэхэм аргъынэр щыхадзэжкІэ, 

26укъахуэпэнщ уи щынэщІылъхухэм*, 
бжэн хъушэри къыпхуэхъунщ уэ щІапІэ уасэ. 

27Уи щхьэм щхьэкІи, бынунэм папщІи, 
унэІут цІыхубзхэми Іыхьэ къахухэкІыу 
уиІэнщ бжэнышэр мис итІанэ уэ къолыжу. 

ТІОЩІРЭЕЯНЭІЫХЬЭ

1ЩІэпхъуауэ мажэр цІыху бзаджащІэр, зэхэзехуэн 
 зыщІа щымыІэ пэтми, 
аслъэным хуэдэу зэтелъщ игу-и щхьэ цІыху  

 захуащІэм. 

2Хабзэншагъэр щыз хэгъэгум* кІэ имыІэу 
 Іэтащхьэм зыщызэблахъу, 
унафэщІ Іущыр щытепщэр лъэ быдэкІэ мэув. 

3ЦІыху тхьэмыщкІэу факъырэр дэзыкъузэр 
гъавэр зыхьыж уэшхышхуэм хуэдэщ. 

4Тхьэм и Хабзэр зыІэщІэхум бзаджащІэхэм я 
 щытхъу еІуатэ, 
Хабзэм гурэ псэкІэ бгъэдэтыр абыхэм  

 япэщІэтщ. 

5Захуагъэр сыт ищІысми ищІэркъым бзаджащІэм, 
Тхьэуэ Зиусхьэным и гъуэгур  

 къэзылъыхъухэм ар зищӀысыр ягуроІуэ  
 нэсу. 

6Гъуэгу пхэнж ирикІуэ цІыху хуэщІахэм нэхърэ 
зи гъуэгупэр захуэм хуэгъэза тхьэмыщкІэри  

 нэхъыфІщ. 

7Тхьэм и Хабзэм емыбакъуэр – бын губзыгъэщ, 
мыхъумыщІэр зи пэшэгъур – адэм и  

 напэтехщ. 

8ХэхъуэшхуэкІэ щІыхуэ ятурэ ягъэбэгъуа 
 мылъкур 
зэгуэр тхьэмыщкІэм гущІэгъу хуэзыщІым  

 къыхуэнэнщ. 

9Тхьэм и Хабзэ едэІуну зыщызыдзейм 
и тхьэлъэІури гущыкІыгъуэщ. 

10ЦІыху захуэр ем и гъуэгу тезышэр 
мащэу итІым ихуэжынущ, 
зи гур къабзэм фІыгъуэшхуэр къыпагъаплъэ. 

11Бейм Іущу зыкъыщохъуж, 
ауэ акъыл зиІэ цІыху тхьэмыщкІэм ар зэуэ  

 къыщІегъэщ. 

12ЗахуащІэм текІуэныгъэр къыщыдихкІэ, 
 гуфІэгъуэм инурэ зеІэт, 
бзаджащІэм бжьыпэр щиубыдкІэ, цІыху  

 цІыкІум заудыгъу. 

13Илэжьа гуэныхьыр щІэзыхъумэм 
 къыдэхъункъым зыфІ, 

ар зыдэзыщІэжу тобэ къэзыхьыжым Тхьэм и  
 нэфІыр къыщыхуэнщ. 

14Тхьэуэ Зиусхьэным фІэлІыкІыр теуващ гъуэгу 
 махуэ, 
ерыщ екІуа цІыху гурымыкъыр хуэзэнущ  

 тхьэмыщкІагъэ. 

15ЦІыхубэм епхъэшэкІ Іэтащхьэ ерур 
ещхьщ аслъэн гъуахъуэм е мыщэ губжьам. 

16Акъыл зимыІэ Іэщхьэтетым цІыхуцІэ зиІэр 
 егъэхыщІэ, 
мылъку хьэрэм зыщызыдзейр хъунущ гъащІэ  

 кІыхь. 

17Лъы игъэжам игъэхыщІэ цІыхум 
и дуней Іыхьэр иухыхукІэ уэху  

 жыригъэІэнкъым; 
щІэгъэкъуэн апхуэдэм хэти хуремыхъу!a 

18Шынагъуэ иІэкъым захуагъэм тет зэпытым, 
зи гъуэгур нашэкъашэр кІуэдынущ  

 зэуэзэпсэу. 

19Къыхуихуэнкъым мэжэщІалІагъэр зи щІы 
 Іыхьэр зылэжьыжым, 
гугъэ нэпцІхэм кІэлъыпхъэрыр  

 тхьэмыщкІагъэм игъэнщІынщ. 

20ІуэхукІэ щыпкъагъэ зыхэлъ цІыхум и гухэлъ 
 псори къехъулІэнщ, 

a 28:17 Пасэрей журтыбзэкІэ тха Іэрытхым къыщыкІуэ псалъэхэм 
къарыкІыр гурыІуэгъуэ дыдэкъым, зэрызэдзэкІами къигъэлъагъуэр 
иІэнкІэ хъуну мыхьэнэхэм языхэзырщ. 

мылъкушхуэ щІэнэцІыр гува-щІэхами  
 ягъэпшынэнущ. 

21ЩІагъуэкъым нэфІ-ней зепхьэну; 
итІаникІ хьэлу Іыхьэ щхьэкІэ мыхъумыщІэ  

 зыщІэфыни къахокІ. 

22Нэпсейр бей хъуным щІэхъуэпс зэпытщ, 
и гущхьэ лъапсэми къридзэркъым  

 тхьэмыщкІагъэр къызэрыщІыхьэнур. 

23Къоубзэм нэхърэ 
къогие цІыхум иужькІэ нэхъ фІыщІэ  

 хуэпщІыжынущ. 

24И адэ-анэм едыгъуэжрэ 
ищІа щымыІэу къызыфІэщІыжыр – 
сыткІэ нэхъыфІ лІыукІым нэхърэ? 

25Нэпсейм къызэщІегъэстыр зэныкъуэкъур, 
унэнущ Тхьэуэ Зиусхьэным щыгугъ цІыхур. 

26Хэтми, зыщыгугъыжыр – акъылыншэщ, 
Іущыгъэр зи Іэпэгъур шынагъэхэм  

 къелынущ. 

27Дэхуэхахэм защІэзыгъакъуэр хъункъым зэикІ 
 тхьэмыщкІэ, 
хъатэ пымыхьэ ахэр зыщІым* гыбзафэр и  

 гущІыІу икІынкъым. 

28БзаджащІэм бжьыпэр щаубыдкІэ, цІыху 
 цІыкІум заудыгъу, 
къыщехуэхыжкІи ахэр – захуащІэхэр  

 нэхъыбэ мэхъу. 

ТІОЩІРЭЕБГЪУАНЭІЫХЬЭ

1Гиери зэхимыхыжу инат* хъум 
напІэдэхьеигъуэкІэ и кІуэдыр къэгъазэ  

 имыІэжу къыхэкІынщ. 

2ЗахуащІэхэр гуащІафІэмэ – мэгушхуэ цІыхухэр, 
бзаджащІэхэр бжьыпакІуэмэ – цІыхубэр  

 егъэпыхьэ. 

3Іущыгъэр фІыуэ зылъагъу быным адэр егъэгуфІэ, 
цІыхубз емыкІущІэр пэшэгъу зыщІым и  

 мылъкур ирекъухьыр. 

4Пащтыхьым къэралыгъуэм и лъабжьэр 
 захуагъэкІэ егъэбыдэри, 
нэпсейм ар Іулъхьэ защІэкІэ къегъэтІасхъэ. 

5Щытхъу нэпцІкІэ цІыхур дэзышэхым 
щыхупІэм ахэр ирешалІэ. 

6И гуэныхьщІагъэм и хъым йохуэжыр цІыху 
 бзаджащІэр, 
захуащІэр нэфІэгуфІэщ, иІэщ гукъыдэж. 

7ТхьэмыщкІэм и дауафэр цІыху захуащІэм деж 
 ноІусыр, 
ауэ абы хуэдэгущ бзаджащІэр. 

8ЦІыху щІэнэкІалэм къызэщІегъэстыр жылэр, 
Іущым ар егъэужьыхыж. 

9Іущыр акъылыншэм щедауэ щІыпІэм 
губжьымрэ щІэнакІэмрэ щыкуэдщ,  

 гупсэхугъуи щыІэкъым абдеж. 

10Лъыифым тралъагъуэ хъуркъым цІыху 
 лажьэншэр мы дунейм, 
захуащІэхэрщ абы я щхьэщыжакІуэрa. 

11Акъылыншэм и губжьыр кърекІут, 
губзыгъэм хэлъщ шыІагъэ. 

12Іэщхьэтетыр щыдишэхкІэ пцІым, 
блыгущІэту иІэри бзэджащІэ мэхъухэр. 

13ТхьэмыщкІэмрэ гъэпщылІакІуэмрэ зыкІэ 
 зэщхьщ: 
тІуми Тхьэуэ Зиусхьэным гъащІэ къаритащ. 

14ТхьэмыщкІэм и гукъеуэм пащтыхьыр захуэу 
 бгъэдыхьэмэ, 
и тетыгъуэр ныбжьи* ужьыхынкъым. 

15Фэлъыррэ гиемрэщ Іущыгъэр къызыхэкІыр, 
бын мыгъэсам и укІытэгъуэ хэтщ хэмыкІыу  

 анэр. 

16ЦІыху бзаджащІэм щаубыдкІэ бжьыпэр, хохъуэ 
 хабзэншагъэм, 
захуащІэхэм я нэгу щІэкІынущ ахэр  

 зэрыкІуэдыр. 

17Уи бын еущие зэпыти, гупсэхугъуэ 
 къуитыжынщ, 
уигъэлъагъунщ гухэхъуэ куэди. 

a 29:10 Е «захуащІэхэми я псэр ягъэныну ахэр хэтщ». 

18Уэхьий* къахуэмыкІуауэ щытмэ, 
 ІэубыдыпІэншэ мэхъур цІыхур, 
Тхьэм и Хабзэ емыбакъуэр теуващ гъуэгу  

 махуэ. 

19Псалъэ гъущэкІэ пщылІыр пхуэгъэсэнкъым: 
гурыІуэ щхьэкІэ, даІуэркъым. 

20Зи гупсысэм япэ псалъэр изыгъэщ цІыхур 
 плъагъурэ?! 
Абы нэхърэ акъылыншэм иджыри нэхъ  

 узыщегъэгугъ. 

21ПщылІыр цІыкІу щІыкІэ щыбгъэкІмэ, 
уи шым къэкІэсу уанэгур пфІищтэжынкІэ  

 тІэу еплъынкъымa. 

22Акъылцыджым къызэщІегъэстыр зэныкъуэкъур, 
шыІагъэ зыхэмылъри дапщэщи  

 гуэныхьщІакІуэщ. 

23ИгъэикІэнщ зэгуэр пагагъэм цІыхур, 
зызыгъэцІыкІури зэгуэр ялъытэжынщ. 

24Дыгъум къуэтыр хуохъужыр и щхьэм и 
 жагъуэгъу, 
гыбзафэр зэрыхуагъэшыр зэхихрэ пэтb, 

 зеущэхур. 

25ЦІыхум щышынэм лъахъэ зырелъхьэжыр, 

a 29:21 Пасэрей журтыбзэкІэ тха Іэрытхым къыщыкІуэ псалъэхэм 
къарыкІыр гурыІуэгъуэ дыдэу щымыт пэтми, Іуэхур дахэкІэ 
зэримыухынур нахуэу къыхощ. 

b 29:24 Тэурэт Хабзэм ипкъ иткІэ, щІэпхъаджагъэр щІэзыуфэ щыхьэтым 
гыбзэр хуагъэшырт, Тхьэми цІыхухэми я нэлатыр зэрытелъыр 
кърагъэлъагъуэу. 

Тхьэуэ Зиусхьэным щыгугъыр хъунщ  
 шынагъэм пэІэщІэ. 

26Куэдыр щогугъ и Іэщхьэтет и нэфІым, 
захуагъэр къыздикІыр Тхьэуэ Зиусхьэным  

 дежкІэ пэт. 

27ЗахуащІэхэм я жагъуэщ цІыху мыхъумыщІэр, 
бзаджащІэми я жагъуэщ цІыху захуэр. 

ЕЩЭЩІАНЭІЫХЬЭ

Агъур и псалъэхэр 

1ЯкІэхь и къуэ Агъурa къыхуэкІуа псалъэхэрb. 
Мыращ абы ІитрэІилрэ Іухьэлрэ яжриІарc: 

2ЦІыхуцІэ зиІэм сэ нэхъ акъмыкъ яхэткъым, 
зэхэщІыкІ жыхуаІэм щыщ збгъэдэлъкъым. 

3Іущыгъэри зищІысым сыхурагъэджакъым; 
Тхьэуэ ЛъапІэр къэпцІыхуныр сытми  

 сщІэркъым. 
4Хэт уафэ къатиблым дэкІыу къэзыгъэзэжар? 

Хэт щыІэ жьыбгъэр къиубыдыфауэ? 
Хэт псыр уафэпшэхэм изыгъэзагъэр? 
Хэт щІыгу гъунэхэр зыгъэувар? 
Хэт хъуну ар? Сыт и къуэм и цІэр? 

a 30:1 Зыщыщми къызыхэкІами теухуауэ хъыбар зыри щыІэкъым. 
НэгъуэщІыпІэ дежи и цІэм ущрихьэлІэжкъым. 

b 30:1 Е «масей лъэпкъым щыщ ЯкІэхь и къуэ Агъур и псалъэхэр». 
c 30:1 Е «ЖиІащ а цІыхум: – Сешащ, си Тхьэ, сешащ, си Тхьэ. 

СхулъэкІыжкъым». 

КъызжепІэркъэ, зыгуэр хэпщІыкІыу щытмэ? 

5Тхьэм и дэтхэнэ псалъи къабзэщ, 
Абы щыгугъхэм Ар я пшапэІудзщ*. 

6ЩІумыгъу Абы и псалъэхэм зыгуэри: 
зэ мыхъуми Ар уэ къогиинущ, 
цІыху пцІыІуэпцІышэуи укъыщІидзыжынущ. 

7СыпсэухукІэ къысхуэпщІэну, Тхьэшхуэ, 
ІуэхугъуитІкІэ сынолъэІур Уэ: 

8си бзэр тхьэрыІуэпцІымрэ пцІы зэфэзэщымрэ 
 пэІэщІэ хуэщІ, 
беигъэкІи къулейсызыгъэкІи укъызэмытэу 
ерыскъы ІыхьэкІэ Уэ къысхуэупсэ, 

9уи пащхьэ ныбэизыгъэкІэ сыщыудафэу 
«Хэт Тхьэуэ Зиусхьэныр?» жызмыІэным  

 щхьэкІэ, 
сыдэхуэхрэ дыгъуэныр щэн схуэхъуу 
си Тхьэм уи цІэр сымыгъэулъиин папщІэ. 

10Пщым и пащхьэ и пщылІыр щумыщІ 
 пцІытелъхьэпІэ, 
и гыбзэр къыплъэІэсынщи, хэпхынщ лажьэ. 

11ЩыІэщ цІыху, хуагъэшу адэхэм гыбзафэр, 
къэзылъхуа анэхэми хуэфащэ пщІэ  

 хуамыщІу. 
12ЩыІэщ цІыху, сыткІи зафІэкъабзэу, 

фІейм лъакъуащхьэкІэ яутэу зэрыхэтыр  
 ямыщІэжу. 

13ЩыІэщ цІыху пагагъ яхэлъу плъэуэ, 
я плъэкІэми нэмыплъ къыуиту. 

14ЩыІэщ цІыху я дзэпкъыр джатэм хуэдэу жану, 
я дзэпэфІанэхэри хуэдэу сэм: 
тхьэмыщкІэу тетри щІы хъурейм, 
цІыху хуэмыщІауэ щыІэри яхуэшхынущ. 

15ИІэщ, жаІэ, пхъуитІ псыдыуэм. 
«Иджыри! – жаІэри мэкІийхэр. – Иджыри!» 
ЩыІэщ Іуэхугъуищ, игъащІэм иримыкъуну, 
хэбгъэзыхьмэ, мэхъур плІы «ирикъунщ»  

 жызымыІэнур: 
16хьэдрыхэр, 

лъхугъэ зыхэмыкІ пкъыр, 
псыкІэ иримыкъуа щІыгур, 
«хъунщ!» жызымыІэну мафІэр. 

17И адэ щІэнакІэу хуеплъэкІым, 
и анэ и жыІэ елъэпауэм 
вынд-къуалэм и нэр яуІунщ, 
бгъэжь шырхэми я Іус хъужынщ. 

18ЩыІэщ Іуэхугъуищ, сэркІэ телъыджащэу, 
хэбгъэзыхьмэ, къызгурыІуэн слъэмыкІхэр  

 мэхъур плІы: 
19уэгум ит бгъэжьым и хуэрэзэкІэр, 

къырыгум ит блэм и зепщыпщэкІэр, 
хыгум тес кхъухьым и есыкІэр, 
хъулъхугъэр пщащэм зэрекІуалІэ щІыкІэр. 

20Зинэ зыщІэ цІыхубзыр мыпхуэдэурэ мэзекІуэ: 
машхэри и Іупэ щилъэщІыжкІэ, 
«Мыхъун гуэри сщІакъым» жеІэр. 

21Іуэхугъуищым егъэзджыздж мы щІыгур, 
хэбгъэзыхьмэ, мэхъур плІы ар зыгъэщэІур: 

22пащтыхь хъуа пщылІыр, 
ныбэизыгъэкІэ щыкІа цІыху акъылыншэр, 

23ялъагъу мыхъу цІыхубзу унагъуэ ихьар, 
унэІут бзылъхугъэу гуащэм и пІэ иувар. 

24ЩІыгум тетхэм щыщу плІыр халъытэ 
 цІыкІухэм, 

арщхьэкІэ ахэр Іущым я Іущыжщ: 
25псэущхьэ лъэщкъым хъумпІэцІэджыр, 

арщхьэкІэ гъэм и кІуэцІкІэ щІымахуэм  
 хуогъэтІылъэ; 

26гуащІэшхуэ иІэу пхужыІэнкъым къурш 
 дзыгъуэм, 
арщхьэкІэ и псэупІэр къыр дзакІэм  

 трещІыхь; 
27мацІэми ямыІэ пашэ*, 

арщхьэкІэ зыуэ-зыпкъыу теуэ ящІыр; 
28къыпхуэубыдынущ ІэкІэ шындырхъуори, 

арщхьэкІэ ари пащтыхь сэрейхэм  
 щызэхэзожэ. 

29Щыщ зэрыхъур щІым лъэ быдэкІэ теувэр, 
хэбгъэзыхьмэ, мэхъур плІы зи кІуэкІэ  

 лъэщыр: 
30псэущхьэу щыІэм япщщ аслъэныр, 

зыгуэрми худидзыхынукъым и гъуэгу абы; 
31адакъэпщыр, 

ажэ пашэр, 
дзэр зезышэ дзэпщыр. 

32ЗыкъыпфІэщІыжу делагъэ пІэщІэщІамэ, 
е мыхъун гуэр уигу къэкІыгъауэ щытмэ, – 
уубыдкъэ уи жьэр!? 

33Шатэм уеуэм тхъущ къыщІидзыр, 
уІурыуэмэ нэгум къыщеудыр лъыр, 
губжьри зэщІэбгъэстмэ, къыхэкІыр  

 зэныкъуэкъущ. 

ЩЭЩІРЭЕЗАНЭІЫХЬЭ

ЛэмрэІил и псалъэхэр 

1Анэм и ущиеу пащтыхь ЛэмрэІил жиІэжахэрa: 

2Си кІэтІий кІапэу уэ си щІалэ, 
си тхьэлъэІухэм я жэуапу згъуэта си щІалэ! 

3Бзылъхугъэм ятумыухэ уи цІыхухъу гуащІэр, 
пащтыхьхэр зэкІуэдылІэм уи къарур  

 иумыгъэкІуэщІ. 

4БжызоІэ, ЛэмрэІил, пащтыхьхэм 
 зыдрагъэхьэхкъым санэм, 
хъуркъым фадэ щхьэкІэ Іэщхьэтетхэр  

 нэхъуеиншэ. 
5Армыхъумэ игъэудэфэнщи, хабзэм 

 иригъэбэкъуэнщ, 
тхьэмыщкІэм я хуитыныгъэри иукъуэнщ. 

6КІуэдыпІэ итхэм яхуэфший фи фадэр, 
гуІэгъуэр зыкІуэцІылъхэр фи санэми  

 къевгъафэ. 
7Къыхрефи фадэм, ящрегъупщэ тхьэмыщкІагъэу 

 ябгъэдэлъыр, 
абы къыщыфІэкІам къремыкІыж я гум илъ  

 бэлыхьхэр. 

8И щхьэ къыщыжыну зылъэмыкІым и цІэкІэ 
 къэпсалъэ, 

a 31:1 Е «масей пащтыхь ЛэмрэІил жиІэжахэр». 

цІыху дэхуэхахэми къэув я телъхьэу. 
9Захуагъэм укъыщыжу псалъэ, 

тхьэмыщкІэхэмрэ хуэмыщІахэмрэ я  
 хуитыныгъэми щІэбэн. 

ФызыфІым и щытхъуa 

10ФызыфІыр дэнэ къипхын? 
Налкъут-налмэсхэм ар йолъэпІэкІ. 

11АбыкІэ лІым игу-и щхьэ зэтелъщ: 
ар и Іэпэгъуу къыщІэхуэнкъым зэикІ, 

12и гъащІэ ІыхьэкІи 
щхьэгъусэм къыхуихьынур фІыгъуэщ, екъым. 

13Цымрэ чэтэнымрэ* зэрегъэгъуэтри, 
игу етауэ ахэр ещІэ. 

14Кхъухь чыракІуэм* ещхьщ ар, 
и щІакхъуэ Іыхьэр дэни къыщегъуэт. 

15Нэхумыщым ар щІотаджэ, 
унагъуэм яхуопщафІэ, 
унэІут цІыхубзхэм Іуэхур ятрегуашэ. 

16Гъавэ щІапІэм гупсэхуу йоплъри, ар къещэху, 
и пщІэнтІэпс хьэлэлым къыщІэкІамкІэ  

 егъэтІысыр жызум хадэр. 
17Сыт хуэдэ зы Іуэхуи гурэ псэкІэ йоувалІэр, 

сытми и Іэхэр хуэлъэщщ. 
18Іуэхуу ищІэм хъер къызэрыдэкІуэм ар 

 щыгъуазэщ, 
кІуасэркъым жэщыбгми и уэздыгъэр. 

19ИгъэтІылъкъым и цыкІуэкІыр зэикІ, 

a 31:10-31 Іэрытхым мы пычыгъуэр акроусыгъэкІэ зэджэ усэ гъэпсыкІэм 
тету ухуащ: журт алыфбейм хэт хьэрфхэм я зэкІэлъыкІуэкІэм 
техуэу дэтхэнэ зы едзыгъуэри кърегъажьэ. 

цыкІуэкІыкІыр быдэуи иІыгъщ, 
20тхьэмыщкІэмкІэ и Іэгур и Іэнащхьэщ, 

хуэмыщІами хуохъу ар щІэгъэкъуэн. 
21ЩІымахуэ хъуакъэ, ищІэркъым къыхэщт: 

щыгъын зэтелъ тІуащІэкІэ бынунэр  
 ихуэпакІэщ. 

22И гъуэлъыпІэм щащыху тепхъуэхэр къыхуещІ, 
чэтэн плъыжьыпцІэ пІащІэкІэ езыми  

 зыкъехуапэр. 
23Хасэр зэхыхьамэ, цІэрэ щхьэрэ щиІэщ и лІым – 

ар хэку тхьэмадэхэм ящыщщ. 
24Чэтэн щыгъынхэр ещІри ещэ, 

бгырыпххэр сатуущІхэми ярещэр. 

25ЩІыхьрэ щэныфІагъэрэщa и фащэр, 
пщэдейрей махуэхэм пожажьэр гуфІкІэ. 

26И псалъэр узэдащ ІущыгъэкІэ, 
ущиефІхэр и бзэгупэ пылъ зэпытщ. 

27Унагъуэ Іуэхухэм текІкъым зэикІ и нэІэ, 
Іуэхуншэ шум и щІакхъуэ Іыхьи ишхкъым. 

28ЗэщІотаджэр бынри – щытхъуфэхэр хуагъэш, 
и щхьэгъуси псалъэ дахэхэр къыжреІэр: 

29«Хэлъкъым шэч фызыфІхэр зэрыщыІэм, 
ауэ уэ ппэхъун къэхъуакъым». 

30НэпцІщ гуакІуагъэр, дахагъэри уэсэпсщ, 
ауэ Тхьэуэ Зиусхьэным фІэлІыкІ цІыхубзым  

 щытхъу хуэфащэщ. 
31Къилэжьа фІыщІэм ар хэвмыну ефпэсыж, 

утыкухэм и щытхъуцІэри щреІу. 

a  31:25 Журт.: «ГуащІэрэ щІыхьрэщ». 

«Гъэсэпэтхыдэхэм»ущыхуэзэ
псалъэгурыІуэгъуейхэр

Ахъуэ(27:18)– и теп лъэ кІэ хъу рей-ба ри нэу щыт жыг 
щхъуэ-фІы цІа фэщ, «ин жир» жы ху аІ э ращ. 

Бэтэгъэ(8:2)– лъа га пІэ, зып лъы хьы пІэ. 
Гие(1:23;нэгъуэщІщІыпІэхэми)– цІы хум мы хъу мы щІа-

гъэ ІэщІэ щІам ху щІ ра гъэ гъу э жын щхьэ кІэ зэ ре у щие 
псэ лъэ кІэ. 

ГуащІэ(3:8)– къа ру, зэ фІэ кІы ны гъэ; лъэ щагъ, бла на гъэ; 
пхъа шэ, яб гэ; щхьэ мы гъа зэ; къи кІу эт зы мы щІэ. 

ГуемыІупсалъэ(15:28;18:23)– жыІ эп хъад жэ, укІы тэ-
гъуэ зы пылъ, жьэм къе мы кІу, гум еуэ пса лъэ; пса лъэ 
хъу эн. 

Гунэдж(12:25;15:15;17:21;18:14)– гу къы дэж; нэ жэ гу жа-
гъэ, нэщ хъы фІа гъэ. 

Гухьэ-гужь(19:3)– гу жь гъэжь, гу ра щэ бзад жэ. 
Гъэджылын(17:3;27:21)– гъу щІы кІэм игъу э ты ну щэн-щы-

ты кІэм те у хуауэ гъэ у нэ хун. 
ГъэІэсэгъуей(14:16)– жыІ э мы щІэ, къэ гъэ дэІ у э гъу ей. 
ДэхащІэ(5:3;22:14;26:25)– ІэфІагъ, гу а пагъ зы хэлъ пса лъэ. 
Дыщэтокъу(17:8)– ды щэ гъэ жа; цІы хур зы гъэІ у эщ хъу, 

зыІ э пы зы шэ мэ гъу мы вэ (зэхь.). 
ЕфыгъулІэн(6:34)– зыр зым нэ хъы фІу ху щы ту къа лъы-

тэу зэ гу э пын; еижын. 
Жагъуэзэрабг(8:13)– гу ры мыхь, гу щы кІы гъуэ, жа гъуэ. 
Зэусыгъуэджэн(3:11;23:26)– зэ мы пэ сын, зы ху э мы гъэ-

фэ щэн. 
Игъуэджэ(19:10)– емы кІу, емы зэгъ, укІы тэ гъуэ зы пылъ; 

къэ хъун ху э мей Іуэху. 

Икърарыншэ(21:18)– пцІы упс, пцІыІ у эп цІы лэ, зи пса-
лъэ те мы тыж; тхьэ гъэпцІ. 

Инат(29:1)– ерыщ, еры пІы нэ; зи жыІ э рэ зи щІэн рэ 
яху те мыкІ. 

КІадэ(2:4)– гъэ тІы лъы гъэ. 
КІыщтэн(17:3;27:21)– зы кум бы гъэм ит гъу щІы кІэ плъар 

нэ гъу эщІ кум бы гъэм ип кІэ у рэ гъэ уп щІыІ ун. 
Къуентхъ(1:13,19;16:19)– зауэ, теуэ, зе кІуэ ху э дэ хэм деж 

бийм къыІ э щІах мы лъ ку, Іэщэ-фа щэ. 
Къумалэ(2:16;7:5)– бзэІ э фІагъ, гу а па гъэ. 
Къутыргъэн(21:24)– па гэ; зы хэ зыІ э тыкІ, зы къы зы фІэ-

щІыж; па га гъэ. 
Лъэкъухькъэхьын(9:7)– емы кІу къэ хьын, Іуэху игъу эд жэ 

хэ ху эн; икІэу къы щІид зын. 
Лъэпощхьэпо(15:19;22:5)– Іуэхум и кІу э раб гъур къы зы-

хэ хы гъу ей, кІу а пІэ къо зы мыт щы ты кІэ. 
Мэхъаджэ(3:31)– гу щІэ гъу зы хэ мылъ, еру; бзад жэ на джэ; 

хъийм икІа; шы на гъуэ. 
МэІу(2:7)– бжы, сэш хуэ ху э дэ хэм пэ щІад зу зэ рыз ра хъу-

мэ гъущІ пІа щІэ хъу рей е плІи мэ; пша пэІ удз. 
Мывэдз(26:8)– мы вэ зэ радз Іэмэп сы мэ. 
Мысэ(21:8;24:25)– къу ан ша гъэ зыб гъэ дэлъ цІы ху. 
Нэрыбгэ(19:7)– цІы ху. 
Нузыр(20:25)– Тхьэм и цІэ кІэ цІы хум игъэ зэ щІэ ну ит 

пса лъэ, гу хэлъ, гу ра щэ. 
Ныбжьи(29:14)– игъа щІэ кІэ, псэ у ху кІэ, ду нейр щыІ э ху кІэ. 
Пашэ(30:27,31)– Іэтащ хьэ; уна фэщІ, нэ хъыщ хьэ, тет. 
Пэбгъэн(мэпабгъэ)(13:4)– зы гу рым ху щІэ къун, щІэ-

хъу эп сын. 
ПсэкІуэдщІагъэ(5:22;20:9;21:4)– Тхьэм и хаб зэ рэ и пса-

лъэ рэ емы зэгъ Іуэху щІа фэ; гу э ныхь. 
Псыхуэш(беслъ.)(10:26;25:20)– псы фІэІу. 
ПшапэІудз(30:5)– мэІу; шы на гъу эм (цІы ху ейм, бзад жэ-

над жэм, щхъу эм, н.къ.) пэІ э щІэ зы зэ ры ху эпщІ Іуэху фэ 
е псэ лъа фэ (зэхь.). 

Пшэрыхьын(12:27)– къэ у щэ кІу ар зэІ ы хын, пщэ фІын. 

Пщэжын(17:3;25:4;27:21)– гъу щІы кІэ плъам щы мы щу 
хэ лъыр хэ гъэ къэб зы кІын. 

СанэщІэху(3:10)– жы зу мым и псыр къы зэ ры щІа ху 
Іэмэп сы мэ. 

ТхьэщІаиІэн(7:14)– тхьэ рыІуэ; тхьэ лъа нэ зы хэлъ Іуэху. 
УпщІэжехьэлІэн(20:18)– Іуэхум чэн д жэщ къы хе гъэ лъ-

хьэн; зы гу э рым ечэн д жэ щын. 
УпщІэжакІуэ(11:14)– уп щІэ жэ гъу, чэн д жэ щэ гъу; чэн-

д жэ ща кІуэ. 
Уэкъуо(10:25)– жьап щае, жьыш хуэ; жьы кІу рий. 
Уэхьий(29:18)– бе гъым бар хэм къа ху ех Тхьэм и пса лъэр 

е и уна фэр. 
Ухэсын(24:7)– зы Іуэху гъу эм пы у хы кІауэ те у бы дэн; 

уна фэ къэщ тэн. 
Фэлъырдэхын(10:13;17:10;23:13;29:15)– зы гу э рым 

ткІий уэ еш хы дэн; удын ехын. 
Фобэшх(25:27)– фо ку эд зышх; ІэфІышх. 
Хэгъэгу(28:2)– лъа хэ, щІы на лъэ; адэжь хэ ку. 
Хей(6:17;16:10;17:15;18:5;21:8;24:24;26:2)– къу ан ша гъэ 

зыб гъэ дэ мылъ цІы ху. 
Хеяжьэбаш(20:8)– хе я щІэм хей щІэ гъу эр зэ рыз ри гъа-

кІуэ баш; къу ан ша гъэ зыб гъэ дэ лъыр щы зэ хи гъэ кІ кІэ, 
хея щІэм хе йуэ къи гъэ лъэ гъу ар здэ щыт лъэ ны къу эм кІэ 
ба шыр ири хьэ кІ мэ, абы мы са гъэ зэ рыб гъэ дэ мы лъыр 
цІы хум яри гъа щІэрт. 

ХеящІэ(8:16)– хе я жьэ; къу ан ша гъэ зыб гъэ дэ лъыр зэ хэ-
зы гъэкІ цІы ху. 

Хьэкум(12:2;17:23;18:5;19:5;21:15;24:23;25:8)– къуан-
ша гъэ зыб гъэ дэ лъыр щы зэ ха гъэкІ щІы пІэ е Іуэху-
щІа пІэ. 

Хьилэгу(11:20)– бзад жэ; щІэ кІы пІэ зи ку эд, Іэмал кІэ 
Іэзэ; хьи лэ шы. 

ХъатэпэмыхьэщІын(28:27)– зы гу эр къып фІэ мыІ у э хун, 
зы гу э рым уасэ емы тын; зы гу э рым фІэ мы лІы кІын. 

Хъырцыжь(6:11;24:34)– хъун щІа кІуэ, те ха кІуэ. 
Хъуэхъупэтын(13:21)– фІы щІэ гу а пэ пса лъэ. 



  

Чэтэн(31:13,22,24)– пхъа шэу зэІ у щэ щэкІ Іув лъэп-
къы гъуэ. 

ЧыракІуэ(31:14)– чы рэм хэт цІы ху; чы рэ кІэ зы гу эр 
къе шэ кІын, зе хьэн. 

Шэс(20:16;22:26;27:13)– зы гу эр бгъэ зэ щІэ ну е бгъэ пэ-
жы ну пщэ рылъ зы щып щІыж кІэ рэ узэ ры хуэ щы ты кІэ. 

ШэсыпІэиувэн(6:1;11:15;17:18;20:16;27:13)– шэс хьэкъ; 
шэс пап щІэу зы гу э рым и цІэ кІэ увын. 

Шэчалъэ(11:1;16:11;20:23)– тэ рэ зэ, гы рэ. 
(ИІэдакъэщІэкІ)ишхыгъуиихуэн(12:14)– цІы хум ищІам, 

илэ жьам пэ кІуэ игъу э ты жын, фІы щІэ гу а пэ щІы гъуэ 
иху эн. 

Щауэгъу(18:24;19:4;27:10)– ныб жэ гъу. 
ЩуІэгъэ(6:29)– ны са щІэ; бзы лъ ху гъэ щхьэ гъу сэ. 
ЩхьэкІуэ(10:12;12:16;17:9)– хъы бар гуауэ, хъы бар Іей; 

жа гъуэ, губ гъэн (зэхь.). 
ЩынэщІылъху(27:26)– щІы ма ху эм ха лъ хуа щы нэ. 
Щыхъэн(15:11;21:2)– ще кІу э кІын, къы щы хъун. 
ЩІэнэкІалэ(1:22;3:34;нэгъуэщІщІыпІэхэми)– цІы хум 

щІэ нэ кІэр; ауаныщІ. 
Іэл(16:7)– бзад жэ; ерыщ, еру; зэ гъы гъу ей, сам пІэ и мы хьэ. 
Іэщхьэтет(6:7;28:16;29:12,26;31:4)– уна фэщІ, нэ хъыщ-

хьэ, тет. 
Іуэрбжэр(10:8,10)– псэ лъэ рей; мы хъу мы щІэ ку эд жы зыІэ. 
Іумэт(14:28)– пащ ты хьым пэ жу ху щыт, щып къэу бгъэ-

дэт; зы дин зы лэжь, а ди ным ит цІы ху гуп. 

«Гъэсэпэтхыдэхэр»тхылъымщыщу
узыгъэгупсыса,узыгъэпІейтеяІуэхугъуэхэр

къэгъуэтыжыгъуафІэхъунщхьэкІэи
щІагъкІэІункІыбзэІухпсалъэхэмрэ

бжыгъэрыгъуазэхэмрэщызэкІэлъыдохь

Акъылыншагъэ – 1:7, 1:32, 6:32, 9:6, 9:13-18, 10:1, 10:13, 
10:14, 10:18, 10:21, 10:23, 12:11, 12:16, 12:23, 13:16, 13:19, 13:20, 
14:1, 14:3, 14:7, 14:8, 14:17, 14:18, 14:24, 14:29, 14:33, 15:2, 15:5, 
15:7, 15:14, 15:20, 15:21, 16:22, 17:7, 17:12, 17:18, 17:21, 17:24, 
17:25, 17:28, 18:2, 18:6, 18:7, 18:13, 19:1, 19:3, 19:10, 19:13, 
19:29, 21:20, 23:9, 24:7, 24:9, 26:1, 26:3, 26:6, 26:7, 26:8, 26:9, 
26:10, 26:11, 27:3, 27:22, 28:26, 29:9, 29:11, 29:20 
Акъыл-Іущыгъэ – 1:1-2, 1:7, 1:20-33, 2:1-6, 3:13-18, 4:5-9, 

8:1-36, 9:1-6, 9:10-12, 10:23, 11:9, 12:8, 13:20, 14:6, 14:33, 15:33, 
16:16, 16:21, 16:22, 16:23, 17:24, 18:4, 18:15, 19:8, 21:22, 23:23, 
24:3-4, 24:5, 24:14, 28:26 

БзэІеягъэ – 10:18, 11:13, 16:28, 18:8, 20:19, 25:23, 26:20-21, 

26:22, 30:10 
Губжь – 12:16, 14:17, 14:29, 14:35, 15:1, 15:18, 16:14, 19:11, 

19:19, 20:2, 21:14, 22:24-25, 27:4, 29:8, 29:11, 29:22, 30:33 
Гугъэ-гухэлъ – 3:26, 10:3, 10:24, 10:28, 11:6, 11:7, 11:23, 

12:2, 12:5, 12:11, 13:2, 13:4, 13:12, 13:19, 14:17, 14:22, 15:22, 
15:26, 16:1, 16:3, 18:14, 19:21, 20:5, 20:18, 21:5, 21:25, 23:17-18, 

15:13, 15:15, 15:30, 16:9, 16:24, 17:3, 17:20, 17:22, 20:5, 20:9, 
21:1, 21:2, 22:15, 23:19, 24:12, 24:13-14, 24:17, 25:20, 26:23, 
26:24-25, 27:9, 27:19 
ГуфІэгъуэ – 10:1, 10:23, 11:10, 12:20, 12:25, 14:10, 14:13, 

15:13, 15:15, 15:23, 15:30, 16:15, 17:22, 23:24-25, 24:17-18, 29:6 
ГущІэгъу-гулъытэ – 11:17, 12:10, 14:21, 14:31, 19:17, 20:28, 

21:10, 25:21-22, 28:27 
ГъащІэ – 3:1-2, 3:16, 3:18, 3:21-22, 4:4, 4:10, 4:13, 4:20-22, 

4:23, 6:23, 8:35, 9:11, 10:16, 10:17, 10:27, 11:19, 11:28, 11:30, 
12:28, 13:9, 15:24, 15:27, 16:17, 19:23, 21:21, 22:4, 24:14 
Гъэсэныгъэ – 13:24, 19:18, 20:30, 22:6, 22:15, 23:13-14, 

29:15, 29:17, 29:19, 29:21 
Гъуэгу – 1:29-31, 2:7-9, 2:12-15, 2:20, 3:5-6, 3:13, 3:17, 3:26, 

3:31-32, 4:11-12, 4:14-15, 4:18-19, 4:23, 4:26-27, 5:21, 6:23, 
7:25-27, 8:32, 9:6, 10:9, 10:17, 11:5, 11:20, 12:3, 12:15, 12:26, 
12:28, 13:15, 14:2, 14:8, 14:12, 14:21, 14:22, 15:9, 15:10, 15:19, 
15:21, 15:24, 16:7, 16:9, 16:17, 16:20, 16:25, 16:29, 19:1, 20:7, 

13:5, 13:6, 13:9, 13:21, 13:25, 14:2, 14:9, 14:11, 14:32, 14:34, 
15:6, 15:8, 15:9, 15:19, 15:28, 15:29, 16:8, 16:11, 16:12, 16:17, 
18:10, 20:7, 21:3, 21:8, 21:15, 21:21, 21:26, 21:29, 23:24, 24:16, 

22:14, 23:27-28, 29:3, 30:20, 31:3 

